
      Malam Buba mai almajirai malami ne da yake koyar da almajirai a k'auyen kukayasku dake Maigatari L.G a Jihar Jigawa, Malami ne da ya yi suna ya shahara sosai a cikin ƙauyen na Kukayasku da ma wasu k'auyukan da ke mak'otaka da kukayasku, kai har ma da rugage da ke kusa da nesa kai har ma daga kauyukan Niger irinsu garin isa,Dogo dogo, Shakunu da dai sauransu. Duk da cewa su ma k'auyukan na da mayan malamai amma shahara da kuma tsayuwa tsayin daka na malam Buba ya sa su ke kai masa yara almajirci. Malam Buba yana da matan aure guda biyu uwar gidansa itace Ishalle sai kuma amarya mai suna Alawiyya, y'arsa d'aya a duniya mai suna Nana y'ar gidan Ishalle ce dan ita amaryar Allah  bai ba ta haihuwa ba. Suna zaune lafiya da iyalansa kuma yana kula da su kamar yadda ya kamata. A kwana a tashi sai matarsa amaryar ta nemi ya sawwak'e mata sabo da tana so ta je wani wurin ta yi aure ko Allah  zai bata rabon haihuwar, haka Malam Buba ya saki Alawiyya ba dan ransa ya so ba sai dan kar ya shiga hak'k'inta domin idan bai amince ba kamar ya tauyeta ne tun da tana ganin kamar rashin haihuwar daga gareshi ne , dan tun da ya haifi y'a d'aya , shiru ka ke ji. Yanzu yarinyar zata kai shekara takwas. Duk da ya nu na mata duk a in da ta ke  sai Allah ya nufe  ta da  samun  haihuwar  tukunna  zata haihu amma haka ta matsa ya sawwak'e mata ta je ta yi wani auren. Bayan shekara d'aya Malam ya sake auro  wata matar mai suna  Kande, bazaware ce aurenta uku amma bata tab'a haihuwa  ba.Kande wata masifaffiyar mata ce wacce tsabar fad'anta ya sa mazan ke sakinta, Malam Buba bai yi wani bincike ba akan ta sabo  da ta nuna masa ita mace ce mai ladabi da sanin ya kamata, wanda a zahiri kuma ba haka bane kawai buge ne. 

    Bayan Kanden ta tare da farko zama kamar abin arzik'i, sai daga baya ta fito da halinta na asali daman an ce mai hali baya canjawa.Rashin mutunci  kala-kala Kande ta tsiro da shi wanda hakan ya matuk'ar sanya Ishalle a damuwa domin kullum ba su da zama lafiya kai hatta da Malam da almajiransa basu tsira ba daga rashin mutuncin Kande. Haka zaman ya cigaba  da kasancewa babu dad'i  babu dad'ad'awa, sam Malam Buba ya gaji da fitinun Kande gashi ba yadda son ya sake ta gudun kada mutane su d'aukeshi mutum mai auri saki. A kwana a tashi haka rayuwa ta kasance gaba d'aya gidan ta zamewa Ishalle kamar wani kurkuku gashi ko Nana bata son zama a gidan sai dai ta je mak'otansi, har abin ya kai Ishalle ta daina zama a tsakar gida sai dai a d'aki in ba wani Abu za ta yi ta bata ko k'aunar fitowa tsakar gidan da sunan ta zauna tasha iska. Malam ma sabo da masifar Kande sai da zaman gidan ya zame masa kamar kufai. 

  Bayan shekara d'aya matan na Malam dukansu Allah ya azurta su da samun ciki, Malam ya yi murna sosai dama samun wannan k'aruwa duk da hali irin masu Kande amma hakan bai sa ya ji ba dad'i a ransa ba damuwa samun cikin Kanden sai  addu, a da yake Allah sauke su lafiya. Kande kam ta yi matuk'ar bak'inciki ciki da Ishalle ta samu ciki domin so take ta samu ita kad'ai dan ta yi ta haihuwa sabo da gadon dan Malam Buba akwai gonaki da shanaye d'a sauran Dabobi wannan dalilin ne ya sa mazan Kande ta amince da aurensa ba wai dan kasancewarsa Malam ba ita wannan ba damuwarta bace. Tun da cikin na su ya tsufa Kande ta dinga bin malamai da bokaye tana so ta salwantar da abin da ke cikin Ishalle, dama tun yana k'arami take ta son a zubawa  Ishalle  amma hakan ya gagara.cikin yawon Malaman nata ne ta had'u  d'a wani boka wanda ya yi mata wani asiri ta biyashi mak'udan kudad'e dan ya gaya mata mai zai faru, haka ta dawo gida da farinciki.A haka har ita Kanden ta haifi d'iyarta mace duk da ta so haihuwa namijin domin gadonsa ya fi yawa, ranar suna aka sanyawa yarinya Ikilima. Bayan sati uku da haihuwarta itama Ishalle ta fara nak'uda, tun tana yi d'auke k'arfinta har dai ta galabaita, ita kuma kande tana d'akinta tana dariyar k'eta.Malam Buba kuma yana d'akinsa  ya hau buzu yana ta addu, a Allah sauketa lafiya. Gozomar  da zata karb'i haihuwar ce take ta mata sannu a haka har dai haihuwar ta zo gadan -gadan, amma me dai -dai fitowar kan  d'a  me gozoma zata  gani  wani k'atoton kan  miciji  ne ya kawo kai, Dan sauri Gozomar ta ja da baya tana salati ita kuma Ishalle  wahala ta isheta bata ma san meke faruwa ba. Kafin me miciji  yana fitowa zilululu tsayinsa ya kasa  k'arewa  ai  da gudu  Gozomar ta fito daga d'akin ta nufi turakar Malam Buba hankali a mugun tashe, haka ta kira Malam Buba ya fito da sauri ya nufi d'akin Ishalle  hankali a tashe dan  ya d'auka ma Ishallen ta mutu ne dan gozomar  d'akin kawai ta ke  nunawa ta kasa masa bayani tsabagen rud'ewar  da ta yi. Malam Buba na shiga d'akin idanunsa ya sauka akan wani  dank'areran bak'in  maciji a gaban  Ishalle  da take  a mugun tsorace ta takure a wuri d'aya sai ruwan hawaye ke zuba kamar  famfo.

         🅿️3️⃣⏩4️⃣

    K'arasowa Malam Buba ya yi tsakiyar d'akin bakinsa d'auke da addu, a, yana kallon micijin da yake kaiwa tsakiyar d'akin wani irin mugu mugun Sara na ban mamaki, so yake ya fita ya d'akko wani ruwan addu, a  a d'akinsa domin zai yi amfani dashi amma kuma zuciyarsa ba ta so ya tafi ya bar Ishalle  da macijin a d'akin Dan gudun kar ya sareta domin girman miciji ya wuce misali tabbas zai cutar da ita dan da ganin macijin kasan cewa ba na lafiya bane. Ganin micijin ya tunkaro inda ya ke yasa yake ja da baya domin hatta idon macijin jajawur ya ke kamar garwashin wuta,Malam Buba nan take ya shiga karanta addu, o, i dan tunda yake bai tab'a ganin maciji mai girma da suffa irin tarbiyar wannan babban, dan har wani irin  gashi ne a jikinsa fari tass kamar  furfura, Kande tana tsaye  a jikin  labule tana hango Malam ta windon d'akin Ishalle ya wani rabe a jikin bango bakin nan sai motsi ya ke alamar ana janyo addu, a sosai ta ke  dariya marar sauti har da hawaye dan  dama  boka ya fad'a mata cewa  miciji Ishalle  zata haifa domin ya dad'e da sanya aljannu  sun narkar da jinjirin  d'a ke cikin  Ishallen  sun ajiye  k'aton maciji.

   Malam Buba so ya ke ya d'akko ruwan  addu, a a d'akinsa  wanda zai yi amfani  dashi shi wajen yiwa  macijin  addu, a amma  kuma ba dama, nan take ya shiga k'walawa Kande kira domin ta d'akko ruwan a d'akinsa amma Kanden  ta k'yaleshi ga macijin ya gama zuwa dab dance shi neman saransa ya ke, da ya gaji da kiran Kanden sai ya shiga kiran gozomar, gozoma tana wajen zaure a tsaye kamar ka ce kulle  ta ce cass dan ma tana tausayin Ishalle  sabo da macece  mai hak'uri da dattako ga sanin ya kamata amma  da wata ce zata haifi maciji da tuni ta tsufa  a gidanta. Haka ta zo ta tsaya daga bakin kofa Malam  Buba ya fad'a mata ta d'akko masa wata gora a rataye a jikin bango a d'akinsa haka ta d'akko ta zo tana  d'ari - d'ari ta mik'a masa ta window.Malam karb'a ya yi ya fara k'ok'arin  bud'ewa ,yana gama bud'ewa  ya tsiyayo  ruwan a hannunsa  ya yi bismilla ya watsawa micijin nan  take micijin  ya yi wani irin k'ara  mai  ban tsoro, sake  tsiyayo ruwan  ya yi  ya karanta ayatul kursiyyu ya k'ara watsawa  micijin sai  kawai  Malam  Buba ya ga idanun macijin  sun koma koraye yana wani mirginawa  a tsakar d'akin da Malam ya watsa masa a karo na uku sai kawai  ya fara hayak'i ya ke zama kamar toka,a take tokar ta ke bin kofar  d'aki  har  sai da ya zamana  babu  ko d'igon  sauranta. Gozoma da ke wajen zaure a tsaye tana ganin ikon Allah  bare Kande da take jin kamar ta je ta shak'e Malam Buba domin so ta yi micijin  ya kashe  Ishalle da Malam  d'in in ya so sai ta ci gadon ita kad'ai dan ita bata MA zancen Nana dan har mantawa take da ita Dan bata fiya zaman gidan ba kullum tana mak'ota

        🅿️5️⃣⏩6️⃣

    Malam Buba ya yi matuk'ar tashi tsaye da addu, a sabo da abin da ya gani ya matuk'ar gigitashi,  ganin abin da Ishalle  ta haifa ya san sihiri ne sai dai duk da an ce  zato zunubi ko da ya zama  gaskiya amma tabbas babu wacce ya ke zargi sai Kande dan ita ce za ta iya aikata hakan. Tun daga wannan ranar Ishalle ta k'ara tsorata da lamarin Kande dan ita yanzu kwata-kwata bata son abin da zai had'ata da Kande ko yayane  duk da irin zaman da suke  amma  a haka  Kande ta maida Ishalle  y'ar raino, ko yaushe za kai samu Ikilima  a wurin  Ishallen  ko kuma in Nana tana nan  ta rik'eta wani lokacin  ma Nanar ake gayawa su fita mak'ota dan Lokacin Nana tana  dariyar shekara goma. 

  BAYAN  WATA TARA

  Lokacin cikin Ishalle ya tsufa  dan bata wani dad'e da haihuwar  micijin  wannan ba ta samu rabo,haka wannan  lokacin  ma Kande ta dinga bin malamai  da bokaye akan a zubar da cikin tun yana k'arami  amma  ina k'arfin addu, a da Malam Buba da Ishalle  suke yi  ya hana afkuwar  ayyukan  da Malaman  ke yi. Dan  Kande har  wurin bokan da aikinsa ya ci  wancan karan  ta je amma  ya koreta  yace ba zai yi na sabo da wancan da ya mata ta bari an k'ona musu aljani dan haka bai ma saurareta  ba. A haka cikin ya isa haihuwa ai kuwa. Ishalle  ta santalo d'iyarta  zuk'ek'iya  mai mugun  kyau gata  fara tass d'a ita, bak'inciki  kamar  ya kashe Kande amma  haka  ta daure dan  akwai k'udurin d'a take  da shi a gaba. 

   An yi suna yarinya ta ci suna Hindatu, a lokacin Ikilima  tana dariyar wata goma a duniya. Haka rayuwa  ta ci gaba d'aya kasancewa  a gidan  Malam Buba,  dan sai ya zamana  Ishalle  ke d'awainiya d'a duka yaran daga Hindatu  har  Ikilima  dan dai yanzu  abin da d'an  sauk'i sabo da Kande bata fiya  zaman a gidan ba idan ta ajiye Ikilima  ta shiga gari yawo sai a mance ma da ita,Malam Buba har ya gaji da al, amuranta, amma ita kuma Ishalle  ta ji dad'in hakan dan har ga Allah sun fi sakewa ita da yaranta, dan ko kad'an bata damu ba damuwa bar mata Ikilima  dan take yi dan itama yarinyar  tafi  sakewa da Ishalle  kuma tafi samun  kulawa. 

    BAYAN SHEKARA  UKU

  A lokacin  Ikilima  tana da shekara  hud'u Hindatu  kuma na da shekara  uku amma idan ka gansu  zaka d'auka sa, anni ne, dan kan su d'aya sai dai Ikilima  bak'a ce yayin da Hindatu  take fara tass kyakkyawa  ajin  farko duk  kayan da aka sanya mata sai sun mata mugun kyau, amma Ikilima  sai k'aton goshi gata bak'a  ba zaka tab'a had'a Ikilima da Hindatu  ba wannan  dalilin  ne ya sa Kande ta k'ara  hasala  ta k'ara  tsanar  Ishalle  da d'iyarta  Hindatu  dan  yanzu  da Nana dan sun yiwa d'iyarta  rata ta ko ina.Yanzu ko d'akin  Ishalle  Kande bata barin Ikilima  ta je dan  ta koya mata komai  duk  da yarinya  ce  amma kuma tana rik'e duk  abin  da uwar  ta fad'a mata dama gata  fitsararriya zagi kwa tun  da bakinta  ya bud'ewa ya haddace shi kala-kala kamar karatun  fatiha, dan idan Ikilima  ta lailayo zagi za ka yi  zaton wata k'atuwa ce ta yi, gashi kullum  Kanden  burinta  ta cusawa y'arta  tsanar y'an uwanta tana  nuna mata ba d'aya  suke ba, tana nuna mata ba uwa  d'aya  suke  ba kowa uwarta  da ban shi Malam Buba dama yanzu  ya zama  bashi  da iko  da gidan dan  Kande ta gama  barbad'a masa magani ya cigaba a abinci. Ko makarantar  allo  da ake koyawa yara karatu  a k'ofar gida  Ikilima  bata zuwa  kuma ba laifin kowa  bane Kande ce ta hanata zuwa sai  dai  ta zaunarta  a d'aki  tana  koya mata yadda  zata je cin zalin Hindatu  dan ita babu  ruwanta ko fad'a irin  na yara bata it's ba Kuma  ma ba tarbiya  Ishalle  bace  nunawa  yaro yana ci zalin d'an uwansa dan ko Nana da take  da shekara  goma sha  uku  Ishalle  bata nuna mata ba ta ci zalin  Ikilima  ko kuma ta yiwa  Kanden  rashin kunya ko k'iwiya, kullum tana nuna mata d'aya  suke da Ikilima  da Hindatu duk y'an uwana ne basu da wani banbanci. 

  Bayan  shekara  hud'u  aka yi  bikin Nana  da wani  saurayinta  d'an  cikin garin Megatari, mai suna Surajo, bikin  da Kande  ta shiga ta fita dan  kar  ayi amma  kuma Allah  ya nufe sai an yi haka  aka yi na dan ta so ba. Tsabar bak'inciki  har  rama ta yi dan ita yanzu  barin k'aramin  Y'AN UBANCI take  taya y'arta  ba bare ma yadda  ta tsani  Hindatu  kamar  mutuwarta kullum  in dai zata kalli Hindatu  ta kalli Ikilima  sai ta ga kamar  Ikilima  ta shafa gawayi  sosai take ganin banbanci na kyau  a tsakaninsu  sai  dai  ta yi alk'awari sai  Ikilima  ta riga Hindatu  yin aure kai  in da hali  ma Hindatu  ta dawwama ba tare da ta yi aure  ba..
        🅿️7️⃣⏩8️⃣

   Kande bata da wani abin  da ta sanya a gaba sai Hindatu ,ta kafawa yarinyar karan tsana na babu gaira babu dalili sai ta shiga d'aki ta zauna ta ringa turo Ikilima  tana dukan Hindatu idan ta daketa ta ji ta d'auki kuka sai ta koma d'aki da gudu wurin uwarta hallaw daga an d'an jima Kanden za ta sake turo ta dan ta sake dukan Hindatu amma tsabar hak'uri da kauda kai irin na Ishalle  bata ko d'aga  kai ta kalli Ikilima bare har ta sanya Hindatu ta rama ko kuma ita ta ramawa Hindatu. A haka kullum suke tun abin baya damun Ishalle har dai abin  ya zo yana damunta yau da gobe sai Allah kuma tsakanin uwa da d'a  sai Allah sannan kuma ita zuciya bata da k'ashi.Wani lokacin  haka za ta hana Hindatu  fitowa ko k'ofar d'akinta sabo da Ikilima kar ta daketa amma sai Kande ta aikata har cikin d'akin Ishalle  ta doki Hindatu kuma bafa a hankali take dukanta ba da k'arfi dan idan  Kanden za ta aikata sai ta nannaga mata kan cewa tayi dage k'arfinta idan zata daketa. Kai wata rana har cizon Hindatu Ikilima  ke yi dan duk jikin Hindatu tabon cizo ne dan idan ka tsaya ka k'arewa yarinyar kallo idan tana dukan Hindatu za kaga tsantsar tsana  a fuskarta domin gaba d'aya Kande ta koyawa yarinyar  Y'AN UBANCI yarinyar ta gama gane cewar Hindatu ba y'ar d'akinsu ba ce, ba uwarsu d'aya ba kawai gaba d'aya  Kande ta yi amfani da jahilci da Kuma son zuciya wajen koyawa y'arta mummunar d'abi, a. Wanda a b'angaren Ishalle  ba haka  abin yake ba kullum bata da buri da ya wuce nunawa Hindatu  ta so  y'ar uwarta Ikilima  sabo da dukansu  abu d'aya  ne basu da wani banbanci, dan ko d'inki Ishalle  za ta yiwa Hindatu to tare take musu da Ikilima  kai ko da wani abu ne na ci za ta  baiwa Hindatu  to tare za ta raba musu da Ikilima ,wanda ba haka  bane a b'angaren Kande dan ko Hindatu  tana tsaye tana kallon abu suna ci ita da Ikilima  to Kande na zata tab'a  baiwa Hindatu  ba ko da kuwa Hindatun za take kuka amma  Kande ba za ta tab'a Hindatu  abun ba. 

   Wata ranar  asabar ne da yammaci Ishalle  tana hura wuta domin ita ce da girki,bayan ta hura wutar ta koma can kan tabarmar da take zaune tana goga d'anyar kub'ewa  ,Hindatu name gefenta  a zaune tana  wasan k'asa Kande kwa tana d'akinta ita da Ikilima kawai sai ganin Ikilima  Ishalle  ta yi ta fito  hannunta a b'oye a bayanta murmushi Ishallen  ta yi  ta ce

"Ikilima  zo ki yi wasa ke da y'ar uwarki  mana"

"Ni ba zan yi wasa da ita ba kuma ni ba y'ar uwata  bace kuma Ummata  ta ce  kar in so ta in tsaneta" Ikilima  ta ce tana kumbura  baki irin na  maras kunya. 

"To  ai shikenan  tun da baya zaki yi wasan ba"

"Ni kwa Ummina  ta ce in ke son ki kuma ke y'ar uwata ce  komai na samu in ke sammiki "Hindatu ta fad'a tana  yiwa Ikilima  murmushi. 

"Ke ni bana sonki "Ikilima ta ce tana harar Hindatun. 

 Ummi Ishalle  ce ta d'ago kai ta kalli  Ikilima  domin ji  ta yi  maganar ta tab'ata ta duk da cewa a lokacin  Ikilima tana da shekara  tara amma hakan bai hana Ummi Ishalle  ta ji zafin maganar ba, sannan kuma da ta dubi fuskar Ikilima sai ta ga tarbiyar b'ata rai alamar da gaske take.Kau da kai ta yi gefe ta tashi ta sanya silifas d'inta za ta je ta iza wuta. 

"Kema  fa ba uwata  bace sabo da ba ke ki ka haifeni ba" Ikilima ta fad'a tana murgud'a baki. 

 Tsayawa  Ummi Ishalle  ta yi  da fifita wutar  ta tsaya tana  kallon Ikilima  yadda take magana kamar wata uwar mata duk wani manyance yarinya  k'arama ta iya sabo da koya mata da uwarta ke yi.juyawa ta yi ta k'ara itace ta duba tukunyarta  juyowar da za ta yi kawai sai jin k'aran duka ta yi zaro idanu Ummi Ishalle  ta yi  ganin wata murd'igegiyar bulala  a hannun Ikilima  da ta zabgawa Hindatu  a kan ta,kafin Ummi Ishalle  ta k'araso Ikilima  ta kuma zabga mata a gadon baya nan take Hindatun  ta fad'i k'asa tana kuka  da murza wurin dukan. 

"Ke Ikilima  wannan wane irin duka ne me ma ta miki da zaki daketa da wannan bulalar? "Ummi Ishalle ta ce tana k'arasowa  wurin. 

"An duka d'in  kuma ai ba sai ta mini wani abu  ba tun da ni ce gaba da ita ,kuma ita ba y'ar  d'akinmu  ba ce"

 Ummi Ishalle  bata kuma bi ta kan Ikilima  ma ba sai ta nufi  kan Hindatu ta d'aga ta, sosai yarinyar ke kuka har shid'ewa take jijjigata Ummi Ishalle ta shiga yi tana lallashinta kama rigar Hindatun  ta yi ta d'aga  abinka da farar fata har wurin ya yi jajawur ga bird'in  nan ya fito wata k'wallar tausayin y'ar tata  ne ya taru a idanunta haka kawai bata ji ba bata gani na an duketa dukan da ko ita da ta haifeta  bata tab'a mata ba. 

"Kin  min dai -dai ikily haka nake sonki ai duk wanda yace ya ci tuwo da mu  to  wallahi miya ya shahara, ba dai kin had'a Y'AN UBANCI da y'ata ba to kwa wallahi kin had'a kan ki  da jaraba dan ki sa a ranki cewa baki  ga komai ba dan yanzu aka fara kuma ba, a gama barbad'a wai an ba gozoma tuwo a hannu ta ce ba, a gama haihuwar  ba ai"Umma Kande da ta fito daga d'aki  ta fad'a tana kama hannun Ikilima ta rik'e.

  Baki  sake Ummi ta tsaya tana kallonta mamaki gaba d'aya ya gama  lullub'eta duk da ta san halin Kande amma  yau abin ya d'aure mata kai kasa cinye abin da ya zo ranta ta yi ta ce. 

"Haba ke kwa Ummar Ikilima  bai  kamata  ace kina  yin haka ba ai ,kalli bayan yarinyar nan ki ga bird'in  da Ikilima  ta mata kuma ki ce ta kyauta? " Ummi  Ishalle  ta k'arasa fad'a tana  nuna mata Bayan na Hindatu.

mtssss ta ja wani wawan tsaki sannan ta  ce  " hmmm lallai Ishalle  ki ke ki iya shege to  bari ki ji in fad'a miki gaba tsakanin Ikilima  da Hindatu yanzu aka soma ko kuma ma  in ce ba, a soma ba dan wallahi babu afuwa babu  ragawa  a tsakanin mu da ku, yadda ki ke  kishiyata  to Hindatu  tafi kishiya  a wurin Ikilima, kuma in dai  dukane baki ga komai ba dan gaba  tafi baya  yawa dan abin da za ta mata nan gaba  sai  yafi  wannan dan ki sani ma yanzu  ma ni na turo ta ke hatta bulalar ma ni na bata" ta fad'a tana turo d'ankwalinta gaban goshi. 

 Ummi Ishalle  da ta sanya hannu a hab'arta  tana  bin Umma Kande da kallo ta sauke  sansanyar ajiyar zuciya  ta ce 

"Allah kyauta to Allah kuma  ya baki  hak'uri"

"Wuhuhu da hak'urin  ta mutu  sadakar  nawa kike ka samu"

"Ni dai na san Hindatu  ba komai take yiwa Ikilima ba,amma dai duk da haka zata k'ara kiyayewa  da shiga harkarta "Ummi Ishalle ta ce tana kama Hindatu ta d'agata tsaye. 

"Hehehehe ai dole a kira akuyar sirika iya"Umma Kanden  tace tana juyawa rik'e da hannun Hindatu  suka shige d'aki.

  Tun daga wannan ranar Ummi Ishalle  ta sanya Hindatu take kiyaye duk wani abu da zai kawo sab'ani tsakaninsu  da Ikilima duk da dama ita Ikilimar ce mai laifi da kuma saurin hannu. Ummi Ishalle  ta baiwa Malam Buba shawara  akan ta ya taimaka ya sanya Ikilima  da Hindatu  a makarantar boko sabo da  su samu ilimin zamani duk da ita Hindatu  tana zuwa makarantar  allo da Malam amma  Ikilima  sam  bata zuwa makarantar allon Malam ya yi fad'an ya gaji kullum  uwarta ke  hanata zuwa ta gwammace take  d'ora mata tallan gyada  da alkaki.Malam Buba ya amince zai sanya su a makarantar  boko domin shima baya so su taso  a haka  ba.

"To munafuka algunguma wato shawara ki ke bashi akan a sanya su a boko ,to wallahi ba dai y'ata ba dan ban ga  wanda ya isa ya sanya min y'a a bokoko  a wuta ba sai dai  ke a kai taki y'ar ban da renin wayo  ke kin san ma hanyar makarkatar bokon dan ba makaranta  ba ce makarkata ce dan haka babu in da za, a kai ta wallahi "cewar Kande da ke tsaye bakin k'ofar  d'akin Malam dama tana tsakar gidan amma kunnenta  a kan maganar da su ke yi. 

"Haba Ummar Ikilima  yanzu abin arzik'i ma sai ya zama na tsiya ,dan na ce a sanya su makarantar boko  shi ne ya zama lefi kuma da ki ke maganar ni ban je boko ba ai zamani mu da na su akwai ban banci amma in maganar ta b'ata miki rai ki yi hak'uri "cewar Ummi Ishalle. 

"Ke ki ka sani in ma menene dai ba in da Ikilima  za ta je, makarantar  allo ma bata je ba bare wata boko"

"Ya isa haka Kande wai ke me yasa kullum  bakya so a zauna lafiya, yanzu menene lefinta dan ta ce a sanya su makaranta kamar wacce ta ce a sanya su  a gidan rawa, tukunna ma ke fa ba da ke ake maganar ba"Malam Buba ya ce cikin b'acin rai. 

"An fad'a d'in idan ma ba da ni ake maganar  ba ai da y'ata ake sanyawa a maganar ,kuma da ka ke maganar  bana son zaman lafiya ai zama  lafiya  k'auyanci ne, sannan ni wallahi  da a sanya Ikilima  a makarantar  boko gwara  a sanyata a gidan rawar ko banza y'ata ta yi suna ana nunata a talabijin "ta k'are maganar tana tafa hannu. 

"To shikenan Allah shiryeki ya shiga  lamuranki in dai kuma kina ganin hana Ikilima  zuwa makarantar  cinyewa  shikenan  dama ni ba isa  na yi  da ke ba sai abin da  ki ka ga dama kike  yin, amma  ki sani wata  rana za ki yi  da ma sani"yana gama  fad'ar haka ya tashi  ya yiwa  Ummi  Ishalle  sallama  yaran fita  wurin almajiransa.

  Hindatu ta shiga makaranta  kuma alhamdulillah  tana k'ok'ari sosai, dan duk da makarantar  k'auye ce amma hakan bai sa malaman makarantar suna yin ojoro ba. Dan haka sai ya zamana  Hindatun  ta k'ara sanya abun a rai kullum tana karatu  sannan  da yamma ta tafi makarantar allo  ta kofar gidan su. Ikilima  ma kwa na arabi ba boko  sai  shegen yawan tsiya da fad'ace -fad'ace a gari gashi idan ma Ummarta ta d'ora mata talla sai dai ta kawo kud'in ba dai -dai ba amma hakan bai sa Ummarta ta tsawatar mata ba sai ma ta d'akko sabon salo na koyawa yarinyar  kaiwa tallan gurin maza a cewarta sun fi siya  dan wani lokacin  ma har su kan yi juye ko su ba da kud'in  fiye  da na kayan ,hakan yasa  yarinyar  ta ke kai wa  talla shago da duk in da ta san maza suna zama ganin tana samun kud'i fiye da na kayanta yasa take kai musu dan ba wai haka kurum suke k'ara mata kud'in ba suna yin  wasan banza ne da ita dan tsabar mulmulata da maza ke yi yasa ta fara k'irgen dangi ita kwa uwar ba ruwanta in dai zata ta kawo mata kud'i to babu ruwanta da me zai faru wanda hakan bata san kuskure bane babba  amma ita ko a jikinta  Ummi Ishalle  ce ke k'ok'arin  ganar da ita amma ta mata rashin mutunci, shi kwa Malam da yake a shanye sai kallo da ido.Haka rayuwa ta cigaba da kasancewa  har Hindatu ta kammala karatun ta na primary school  ta shiga junior, bayan ta kammala Junior School sai kawai ta maida hankali kan karatun arabi dan dama iya Junior School  ne yanzu haka ta  kusa ta yi  saukar Alqur, ani  mai girma. Ikilima ma kwa sai dai gyaran Allah a lamuranta dan yanzu ta zama bata da wasu abokan huld'a sai maza ta je su mammatseta su bata kud'i  ta  yi harkar  gabanta, dan ma dai Ummi Ishalle  tana mata nasiha idan ta ga Ummarta ba  ta  nan duk da ba wani saurarenta take yi ba dan ko tana mata fad'a waya take dannawa dan yanzu wayoyinta har biyu da samarinta su ka siya mata dan haka ba ta ko bi ta kan Ummi Ishalle ba ta tashi ta shiga d'aki abin ta.

"Allah kyauta ya shirya mana zuri, a baki d'aya "cewar Ummi Ishalle itama ta nufi d'akin malam za ta gyara. 

  Washe gari da safe Hindatu na sharar tsakar gida dan gaba d'aya  ita ke share ko ina ta wanke kwanuka, tana cikin sharar Ikilima ta fito daga d'aki da wata riga mai k'aramin hannu sai zani da ke daure a jikinta tsayawa ta yi tana k'arewa gidan kallo tana wani yatsina. 

"Kai ni daman ba a gidan nan aka haifeni ba wlh me za,ayi da talauci gida duk yab'en kasa ga wasu dabbobi su yi ta damunka da kuka su hanaka barci mai dad'i,hmmm gaskiya ni ba  na son talaici" Ikilima  ta fad'a tana wani kama tsantsa.Ummi Ishalle  ce da ke baiwa dabobi ruwa ta juya ta kalleta ta jijjiga kai cikin takaicin hali irin na Ikilima duk da ta san ba laifinta bane laifinta laifin mahaifiyarta ne dan gaskiya akwai k'arancin tarbiya a tattare da Ikilima. 

 Hindatu kwa da ke shara ko d'ago kai ba  ta yi ba bare ta kalli Ikilima shararta kawai ta ke a nutse, dan ita har ga Allah tausayin y'ar uwarta ta ta ke yi  dan gaba d'aya rayuwarta babu wani hali mai kyau sai dai addu, a kawai Allah shiryeta. 

"Ke zo ki kwalfa min ruwa ki kai min bayi zan yi wanka"Ikilima ta ce rai b'ace dan ganin jelar gashin Hindatu  da ya fito tana k'asan d'ankwalinta gashi har tsakar bayanta amma ita nata ko parking bai yi sai dai  ta je a mata k'arin gashi. 

"Babu ruwa  a gidan yanzu za,a kawo sai dai ki jira idan an kawo komai zuba ki kai sai ki yi wankan "Hindatun ta fad'a tana  had'e rai itama. 

"Ke ni  ki ke fad'awa haka da me zan ji, da rashin ruwan ko da maganar ki in banda ma talauci ace ruwan wanka ma sai ka jira an kawo yanzu da a birni aka haifeni ruwan wanka ma sai dai in kunna famfo in d'auka, wlh duk laifin Umma ne da ta yi aure a k'auye"ta fad'a a zafafe. 

"Ke Hinde ki ke ko Hindu wato har wuyanki ya yi  k'warin da za ki fad'a mata wannan maganar bayan kin san gaba ta ke da ke ko dan ba tarbiya gareki ba, ba, asan  girman na gaba ba amma ba laifinki ba ne laifin  gyatumarki  ne da ba ta koya  miki bin na gaba ba"Umma Kande da ta fito daga d'aki ta fad'a tana  kamo Ikilima  ta  rungume ta da  hannu d'aya. 

"Ki yi hak'uri  Umma walllahi ba haka bane, kawai dai  na ga kullum ni ta ke sanyawa in kai mata ruwan wanka amma  iya biyayya ai  ina mata "Hindatu  ta fad'a a sanyaye dan ba halinta bane raina babba duk kuwa da tana jin ciwon abinda su ke yiwa  Umminta  amma sai Ummin  ta ke tausarta dan bata tarbiyar da ta  dace. 

"Kande wai dan Allah me yasa ku bakwa son zaman lafiya ko kad'an, kullum ace da tashin hankali ake karyawa a gidan nan duk da ba kulaku mu ke yi ba amma sai kun tarko abin da zai zama b'acin rai, yanzu menene laifinta  dan ta ce in an kawo ruwan ta zuba da kanta duk kuwa da  ita ke zuba mata ruwan kullum  ko da kuwa makaranta  za ta  tafi sai ta  zuba mata amma ba ta tab'a gode mata ba, amma yau ki ke cewa ban bata tarbiya ba,shin har kin kasa gane Hindatu  tana da tarbiya ko ba ta, ko kuma kin kasa gane ke ce baki baiwa Ikilima  tarbiya  ba" Ummi Ishalle ta ce tana kallonta  dan abin da ta fad'a  ya sosa mata rai kawaici da kauda kanta ya sa Kande tana ganin kamar tsoronta take, wanda ba haka bane kawai dai ba ta son tashin hankali sannan  kuma duk abin da  za su yi shi y'ay'ansu za su je su aiwatar a gidajensu wanda ita kuma bata fatan haka.

"Lallai Ishalle  ni ki ke fad'awa son ranki to wallahi kin d'akko ruwan dafa  kan ki, kuma Hindatu ce marar tarbiya  ba Ikilima  ma ba kuma wallahi har gobe a matsayin mak'iya ku ke a wurinmu dan  Y'AN UBANCI tsakanin Hindatu da Ikilima  yanzu aka soma ko ma in ce ba,a soma ba"Kande ta ce tana girgiza jiki. 

"In dai Y'AN UBANCI kar ku daina ai  ba kan  mu ba aka soma  ba za, a gama ba kuma a kan  mu, tunda Allah  ya had'asu UBA d'aya  to har  gaban abada ubansu  d'aya  ne"Ummi Ishalle  ta ce tana baiwa Hindatu umarnin shiga  d'aki itama ta mara mata baya, dama Malam yana wurin almajirai.

"Haba  Umma wai ma me yasa ki ka auri wannan Baban namu, baki  auri mutum saurayi ba kuma ki sa shi ya miki alkawarin ba zai miki  kishiya ba kin ga d'aya yanzu barin ni da Y'AN UBA, amma ga talauci ga zaman k'auye .

"Yi hak'uri y'ar  lelena akwai dalilin da  ya sanya na auri babanki, sabo da tarin kadarorin  da ya tara kuma mu  kad'ai  za mu ci ba tare da wadannan y'an bak'inciki  ba, kin ga idan mu ka mallaki kadarorin sai mu je  binni mu sayi tanfatsetsan gida" kande ta ce tana  washe baki kamar dai abin ya  faru ma.

"Yauwa  Ummana ashe akwai abin da  ki  ka shirya  mana "Ikilima ta fad'a tana  k'ank'ame Kande. 

"Haka ne sha kuruminki komawa binni kamar an yi an gama kuma ko ba mu koma binni ba a binni za ki yi aure, dan sai dai  wasu su ga ana zuwa binni amma su da binni sai  a labari "

"Yauwa shi ya sa nake sonki, ki bud'e k'aramar jakata ki irgi dubu biyu "

"Yauwa y'ar albarka  Allah k'aro miki masoya amma a binni "Umma Kande ta ce tana wata dariya.

 *Bayan  wani lokaci* 

 Rashin zama lafiya  da ya ke gudana  a gidan Malam Buba ya sa Nana ta nemi izinin mijinta ya zo ta  d'auki  Hindatu  ta tafi da ita Maigatari domin cigaba da zama a can dan dama tana da burin haka dan ta san zaman gidansu sai a slow, kuma ta samu miji mutumin kir ki ya amince mata, dan har lokacin Allah bai ba ta  haihuwa ba.Sosai Ikilima  da Ummarta su ka yi bak'inciki  dan kuwa bak'inciki sa son Hindatun ta bar gidan dan sun fi so ta zauna su cigaba da nuna mata Y'AN UBANCI, haka dai su ka hak'ura da wani k'udurin  na da ban. Tun da ta koma Maigatari  aka sanyata a islamiya amma ba ta allo ba, sannan  an sanyata a boko a in da ta fara zuwa makarantar jeka ka dawo ta cigaba daga  S. S 1 nan ta cigaba da karatun ta hankali kwance  ba tare da damuwa ba.

 Tun da Hindatu  ta koma hannun y'ar uwarta gaba d'aya rayuwarta ta canja, domin sai lokacin  ne ta san menene y'ancin d'an adam sabo da irin rayuwar da suka tsinci kan su a gidan mahaifinsu sanadin kishiyar uwa wato Kande,yanzu damuwar su ita da Nana bai wuce halin da mahaifiyarsu  ta ke ciki na duk da Hindatun  ta baiwa  Nana labarin yadda    abubuwa  ke kasancewa, yanzu ba  komai mahaifiyar ta su ke d'auka ba itama tana yin takar-takar wajen ganin ta rama cin kashin da Kanden ke mata, duk da kasancewarta mace marar son tashin hankali. Wannan dalilin ne ya sa hankalinsu ya d'an kwanta A b'angaren Ikilima  ma kwa suna can suna yin duk  yadda za su yi dan ganin itama Ikilima  ta koma can maigatari  da zama domin Ikilimar ta sake takura mata amma Malam Buba ya k'i amincewa da zuwan Ikilima maigatari  a cewarsa ba za a je a tare musu a gida ba, a d'auki yara har biyu a kai musu gida ai abin ya yi yawa .Wannan dalilin da Malam ya Fad'a shi ya sa Kande ta yi ta bala,i wai dan ya ga ba ita ta haifi Nana ba shi ya sa ya nuna Ikilima ba za ta je gidan Nanar ba sabo da ana so a nuna mata Y'AN UBANCI haka dai tai ta masifa ba bu wanda ke kulata. Amma ita Ikilimar kamar ma dan ita aka yi domin a halin yanzu ba ta so ta bar garin na kukayasku da zama sanadin wani saurayi bafulatani  d'an gidan wani hard'o ne da ke wata riga da ta ke  mak'otaka da garin kukayasku. Soyayya  su ke  kamar me dan dai shi d'in ma kamar itane ba wani na kir ki bane amma abin da ke sanya Ikilima ta ke yin baya -baya  da shi ,shi ne yana so ta bashi kanta amma kuma ta k'i hakan ya sa ya ke mata  barazana da zai rabu  da ita, dan ya ga tana bala, in son shi.

  Abin da gaba d'aya ya sanya Ikilima ta fad'a tunani da damuwa kenan domin bata so ta rabu dashi sabo da  son shi ya yiwa zuciyarta  k'awanya.Amma dai duk da haka har yau ba ta tab'a yarda cewa za ta bashi kan ta ba dan  duk rashin ji na Ikilima  da rashin tarbiya iyakarta tab'e -tab'e amma tunda ta ke bata tab'a yin zina ba. Kuma ba komai ya sa ta ke k'yamatar zina ba sai maganganun Ummi Ishalle  da ta ke fad'a mata akan ta  gaji aikata zina domin zina ba k'aramin sab'o bane, kuma zina bashine, komai daren dad'ewa sai ka biya bashin zina .wannan abin ne idan ta tuna ta ke jin ba za ta  tab'a iya kusantar zina ba amma abin mamaki lokacin da Ummi Ishalle ke mata irin wannan maganganun ko kallonta ba ta yi bare ta sa ran za ta yi aiki da shi amma hakan bai sa Ummi Ishalle ta gajiya ba wurin fad'a mata hakan ba, sabo da ba ta da mugun nufi a ranta. Haka ta hak'ura  da shi, suka rabu da  juna ya ke daman shi ba son gaskiya ba ya ke mata ba ko a jikinshi ita ce ta shiga damuwa sosai duk wanda ya ga Ikilima ya san akwai damuwa a tare da ita. 

   *BAYAN SHEKARA BIYU*

  Lokacin Hindatu tana aji shida   a secondary school, a sannan ne kuma Ikilima  ta je maigatari  domin ta  yi kwana biyu,Malam ya barta ta ne sabo da ya ga ta d'an nutsu. Ranar laraba ta je dan haka washe gari ya kama alhamis sai su ka shirya yaya Nana ta aikesu kasuwa kamar yadda Hindatu ke kiranta amma ita Ikilima Nana ta ke cewa, ranar alhamis d'in itace ranar kasuwar garin kasuwa ce babba da ta ke ci duk ranar alhamis, mutane daga jahohi da dama suna zuwa cin kasuwar ta maigatari. Kasuwa ce da ake siyar da rak'uma, shanaye, dawakkai ,jakuna, da duk wasu nau, i na dabbobi, kai kana iya samun komai ma a kasuwar .Sun shirya tsaf inda Hindatu ta sanya doguwar rigar atamfa ta dora hijabi akai itakwa Ikilima riga da sket ta sanya ta yafa mayafi aka fante fuska, a haka su ka shiga kasuwar suka gama siyayarsu da Nana ta aika su. A hanyar  su ta komawa gida  ne wani me mota golf ya sha gabansu, har sai da  suka tsaya, fitowa ya yi yana dariya ya rufe k'ofar motar ya k'araso gabansu ba wani babbane ba, sai dai gaskiya ba saurayi ba ne, za, a iya kiranshi da tuzuru. Ganin ya nufosu amma hankalinsa akan Hindatu ya ke hakan ne ya sa Ikilima ta yi sauri ta d'akko wani k'ullin maganin farin jinin da Ummarta ta bata, daga cikin bra d'in ta, tun tahowar su ta so ta yi amfani da shi amma bata ga namijin da ya mata ba, sai yanzu da ta ga wannan sannan dad'in  dad'awa ta ga ba ta ita ya ke ba hankalinsa akan Hindatun ya ke nan take ta ji wani Y'AN UBANCI ya taso mata. Tana fito da maganin ta damk'e shi a hannunta na hagu kamar yadda Ummarta ta fad'a mata, ai nan take wannan mutumin ya maida akalar dariyarsa ga Ikilima  sosai dad'i ya rufeta ganin mutum d'an birni harda mota yana mata murmushi. 

"Barkanku dai y'anmata, ina fatan ban takuraku ba"ya fad'a yana yiwa Ikilima wani kallon.

"Barka amma dan Allah  ka k'yalemu ka ga nan titi ne ko ma in ce kasuwa tunda gaba d'aya garin nan ko ina kasuwa ce ta ke ci, ka ga kwa bai dace..... 

"Barka babu  wata damuwa, wanda ya damu da kai shi ya  ke kulaka"Ikilima ta yi  saurin katseta ganin za ta mata riga Malam masallaci. Bin Ikilima  Hindatun  ta yi da kallo baki a sake.

"Yawwa aikwa nagode da wannan tarb'a da ki ka min" Ya ce yana jingina da motarsa. 

"Kar ka damu ai wannan ba komai bane "ta ce tana wani farfara ido.

"Yauwa nagode "

"Yaya Ikilima  ni na tafi sai kin taho "Hindatu ta ce tana kama hanyar tafiya gida.Banza Ikilimar ta mata har sai da mutumin ya mata magana sannan ta  wayance wai bata ji ba. Shiru ne ya biyo baya kafin saurayin ya fara magana ganin Ikilima ta tsareshi da idanu ko kiftawa ba ta yi. 

"Ni sunana Aliyu Abubakar, ni d'an asalin garin Gumel ne, iyayena sun rasu yanzu ina gidan wan mahaifina  ne. Ina hayar mota ne da  ita na  dogara.Aliyu ya ce yana maida hankalinsa kan Ikilima, dan yadda ta nutsu sai kawai ta burgeshi gashi dama yana da burin ya auri mace a garin maigatari. 

"Allah jik'ansu "ta ce da nuna  tausayawa. 

"Amin nagode ya sunan malamar "ya ce yana kallonta  da murmushi.

"Sunana Ikilima ni y'ar garin kukayasku ce iyayena acan su ke, na zo nan ne jiya wurin yayata da ta ke aure anan garin"ta k'are d'ago kai ta kalleshi, amma me sai ta ga fuskarsa ta canja ya wani had'e rai. 

" K'auyen Kukayasku  kuma?

"Eh acan nake wlh" ta fad'a kamar za ta fashe da kuka ganin yadda ya ke wani yatsina fuska, alamar ba lallai bane ya amince da ita ba. K'ara damk'e maganin nan ta yi  a karo na biyu da mugun k'arfi .

Aliyu da ke shirin juyawa ya koma cikin mota amma sai ya ji wani iri a ransa ji yake idan ya rabu da ita zai iya shiga damuwa. 

"Lah meye na b'ata rai kukayasku ma ai gari ne kuma mu ma  duk asalinmu k'auye, ni

ke nake so dan haka kar ki damu idan Allah ya sa ke mata ta ce za mu yi aure, idan kuma ke ba mata ta bace, haka Allah ya kaddara"

"Allah ma zai sa mu yi aure "ta ce a zuciyarta  a zahiri kuma ta ce. "Allah zab'a mafi alheri"

"Amin" yace  ,anan dai suka d'an tab'a hira kafin daga bisani Aliyu ya karb'i phone number d'inta  suka yi sallama ya d'auki 3k ya bata wai ta sanya kati.Murna wurin Ikilima ba, a cewa komai burinta da na Ummarta zai cika za ta yi aure a binni.Tana zuwa gida ta d'auki jakar da ta zo da ita ta ce ta tafi gida za ta koma, su Nana fatan sauka lpia suka mata dan yaya Nana har 500 ta hau mota, haka ta tafi domin tana so ta je ta kai wa Ummarta  wannan labarin mai mugun dad'i domin asan yanda za,ayi kada Aliyun ya kufce musu. 

  Umma Kande ta yi murna sosai da labarin da Ikilima ta kai mata, dan gud'a ta ringa rangad'awa wai y'arta ta yi goshi ta samu miji d'an birni mai mota .Haka ta je wurin Malami ya musu abin da suka  kama Aliyu a hannu.

  *BAYAN WATA UKU* 

 An yi bikin Aliyu da Ikilima, an kai amarya garin Gumel, a unguwar k'ofar saja, gida madaidaici ciki da falo sai kicin da bayi sai kuma d'akin mai gidan mai bayi  a ciki. Amarya ta yi sa,ar gida amma abin da bata sani ba shine bata yi sa,ar miji ba, domin kuwa Aliyun irin mazan nan ne da su ka yi hannun riga  da mutunci ga shi da mak'on tsiya.Ansha amarci lafiya a in da daga baya hali ya bayyana dan kuwa sai a sannan Aliyun  ya san Ikilima  ko aji bata tab'a shiga ba  aikwa daga nan salon ya sauya, itama kuma ta gama gane waye shi amma son zaman birni da son ace ta auri mai mota ya sa ta  watsar da duk wasu abubuwan  da yake mata.Bayan auren da wata  biyu Umma Kande ta kawo mata ziyara anan ta tarar da y'ar tata babu lafiya amma ko d'igon kulawa babu daga miji dan idan ya fita ma da safe sai dare ya ke dawowa sabo da  jinyar da take yi cikine da ita.Tunda ya san tana da ciki sai rashin mutuncin  ya k'aru. Dan haka ita Umma Kande da ta zo  ta samu kud'ad'e  a wurin Ikilima sai ta tarar da ita a halin buk'atar kud'in itama, dan sai da ta zo ta kai ta asibiti aka rattabo mata magunguna ta biya dan gaba d'aya babu  magungunan a wurin da ake ba da magunguna kyauta. Haka duk kud'in hannunta ya k'are, b'acin rai  da  bak'inciki  duk sun isheta  sai kwashewa Aliyu albarka ta ke wai ya cucesu dama ya san shi ba namijin da zai d'auki  d'awainiyar  iyali bane ya  auri y'arta. Haka dai  ta koma da damuwar halin da y'arta take ciki, ga babu kud'in hannunta dak'er kud'in hannunta  ya maidata gida. Wannan  kenan.

   Rayuwar ta ci gaba da gudana babu dad'i a wurin Ikilima, dan kullum Aliyu abin nashi gaba ya ke dan yanzu idan ya  ajiye kayan abinci ko kud'in cefane bai bayarwa, haka zai bar gidan dama shi ba a gidan yake cin abinci ba, dan haka yanzu komai ya cab'e  mata sai wayoyinta ta had'a ta siyar ta kama sana, ar siyar da itace da haka ta ke samun d'an abin rik'ewa a hannu.

  A haka har dai Allah ya sauketa lafiya ta haifo d'an tab'a namiji, haka y'an k'auyan kukayasku  su ke ta murna  zasu je su sha suna acii  dad'i amma tsabagen mugunta irin ta Aliyu ko k'wayar shinkafa bai kawotq ba, sai garin masara  da kub'ewa d'anya  wai ayi tuwo tunda su y'an k'auye ne ai tuwo ya kamata  su yi. Haka Umma Kande ta k'uk'uta  ta auno shinkafa  y'ar tsinta dan  a futa kunya kuma dan ta lullube  k'aryar da ta ke na suna sai Gumel  gidan Ikilima.Ana gobe suna Aliyu ya cewa Ikilima  bashi da halin yiwa yaro  yanka sai dai daga baya idan ya samu ya yanka, haka ta sha kukanta ta sanar da Ummarta haka Umma Kanden  ta harhad'a wasu kud'ad'enta da wasu a wurin Ikilima  aka siyo tunkiya dan gudun abin kunya. Ran Umma Kande in ya yi  dubu ya b'aci sai cewa  tayi ke. 

"Wannan an yi kudurarran yaro uban shegen mak'on tsiyar jarraba, ni da nake so ka zama bawanmu mu yi ta wankarka amma sai gashi mu ka ke wanka banda tsagwaron wulak'anci  ace yanka ma ya gagareka  sai ni  zan yiwa d'an na ka yanka dan jaraba shinkafa ma ka kasa aunowa wai ta yi tsada ga buhariyya sai dai mu yi tuwon masara san ka sa y'an k'auyenmu su sani  a waka, kai Allah wadai  da wannan abu wallahi "take ta Fad'anta  kamar ta  kaiwa Ikilima  duka duk  haushi ya isheta. Ita kwa Ikilima sai  kukanta ta ke dan itama abin ya fara shallake tunaninta, su ma dangin mijin ba son ta suke ba, dan haka matar wan baban Aliyun  ma cewa tayi  ai komai  d'an  akwai ne in babu  sai hak'uri.

  Ranar suna  yaro ya  ci suna  IMRAN  gidan suna ya cika mak'il da mutanen kukayasku, Hindatu  ma sun zo ita da yaya Nana, amma Ummi Ishalle  ba ta samu zuwa suna ba sabo da  Malam baya jin dad'i. Ta dai zo barka ta kawo atamfa turmi da rigar yaro guda biyu, amma dan bak'in hali ko d'an ba,a bata ba.An gama jalof d'in shinkafa duk an zubawa Jama, a sai ci suke suna santi suna yaba kyan gidan Ikilima  da dace da  miji da ta yi wata ta ce. 

"Gaskiya mijin Ikilima  ya yi  k'ok'ari a wannan marrar da ake ciki amma aka dafa shinkafa  ga wata dank'areriyar tunkiya hak'ik'a Ikilima  ta samu miki na nunawa sa, a"ta ce tana aika lomar shinkafa bakinta. sai wata ma ta karbeta. 

"Eh wallahi kalli gida dai  ya kai  gida, ko a birnin ma ai ta kerewa sa, a, ga atamfofin da take ta  sawa kyatsa -kyatsa ai abin sai sam barka" 

 Umma Kande da ke gefe tana jinsu ta doka musu wata uwar harara, ba tare da sun ankara ba, hango Ikilima  da ta yi da d'aya  daga  cikin atamfofin  da ta ciyo bashi dan  a samu  a fita kunya. Tunda dama bai mata lefe ba kud'i kawai suka karb'a. 

"Kande gaskiya  kin yi dacen  siriki Allah sa a dad'e anayi "cewar wata tana sud'ar  hannu dan ko gudun muwa bata bada ba, kai hasali ma y'ar aranni muje biki ce dan ba gayyatarta akayi ba. Dariyar yak'e Umma Kanden  ta yi ranta na k'una kafin ta daddage ta ce 

"Walllahi kwa, sannan ta k'ara da amin amin"
        🅿️1️⃣5️⃣⏩1️⃣6️⃣

  Haka dai taron suna ya watse ba tare da sun samu wani abin arzik'i ba, bare ayi zancen biyan bashi..Dan wasu ma barkar naira hamsin ce suke bayarwa. Takaici duk ya ishi Umma Kande dan wasu ma da su na mata sallama kai kawai take gyad'awa ,su yaya Nana  ma  a ranar suka koma domin ba,a basu fuskar kwana ba, dan daga mai jego har uwar babu wani sakin fuskar da suka nuna musu, sai dai sun karb'e kayan da suka kawo masu uban yawa dan itama Hindatun da nata kayan dan tun da ta kammala secondary school  ta ke sana, ar ruwan sanyi zobo,kunun aya da kuma jinger. Mijin yaya Nana ya siya musu wata tsohuwar freezer y'ar hannu sai kankara kwa sana, a suke kuma alhamdulillah suna samu musamman ranar kasuwa. Da dare bayan kowa ya watse sai Umma Kanden kawai da wata y'ar uwarta, lissafi suke su uku ne a d'akin gaba d'aya abin da aka samu bai taka kara ya karya ba. Ran Umma Kande duk ba dad'i ga wata muguwar yunwa da ke addabarta, dan ko abincin da za ta ci babu dan ko tuwon da akayi da garin masarar da Aliyu ya kawo a matsayin abincin dare, gaba d'aya y'an garrinsu sun kwashe dan wasu dashi suka tafi a ledoji. Tsayuwar motar Aliyu suka ji, can sai gashi ya yi sallama ya  shigo takaici ya ishi Umma Kande dak'er ta amsa gaisuwarsa dan takaici har tambayarta ya yi ya  taro ta ce 

"Mun gode  Allah"

 Leda ya miko yace "Ga wannan ba yawa,"

 wani kamshin kuli ne ya ziyarci hancin Umma Kande nan take ta washe baki ganin ledar kusan cike take yasa yawunta tsinkewa da k'ara taso mata da yunwarta, Allah kad'ai ya san illar da cin muguntar da za ta yiwa tsiran nan .

"Ikilima  d'an zubo min soyen kayan cikin a d'an kwano in tab'a, ki kawo  min d'akina"ya ce yana mik'ewa ya musu sallama ya fita daga d'akin. 

"Maza kula ki kai masa ki dawo mu ci tsiran nan, dan wallahi ba dan tsiran  da  ya siyo ba da ba mai  bashi naman nan "Umma Kanden  ta fad'a tana had'iyar yawu. Jiki a  sanyaye Ikilima ta d'auka masa naman ta fita zuwa d'akin nasa dan  ta san    me zai biyo baya. Umma Kande da  sauri ta bud'e ledar da duk kamshin ya cika musu ciki, tana gama bud'ewa aikwa ta kawo wani ashar ta dankara wani rogo ne irin na kasuwa da aka yankawa albasa aka barbad'a kuli -kuli akai. Wani takaici sai da Umma Kande ta ji kamar ta yi kuka, gashi an bashi naman da babu ko kwandalarsa a ciki.Aikwa Ikilima na dawowa sai da Umma Kanden  ta yi kamar ta cinyeta  d'anya  wai dan munafurci ta san rogo ne  a ledar amma bata fad'a mata ba.Washe gari kwa haka aka soye uban jikin ragon haka Umma Kande ta raba har dangin mijin  ta ba su shima Aliyu ta d'auka masa a cewarta su ba matsiyata bane, amma ni nasan ba haka bane kawai dai dan ba yadda za ta yi na. 

  *BAYAN SHEKARA BIYAR* 

 A lokacin IMRAN yana da shekara biyar, a lokacin ne kuma Mama Ikilima  ta kuma samun ciki duk da har yau ba ta canja zani ba tsakaninta da Aliyu duk da abin da ya ke mata bai yiwa IMRAN domin yana k'aunar d'an nasa sosai .A lokacin ne kuma Allah ya had'a Hindatu da Dector Ayuba, a lokacin  har sun gaji da gorin  rashin miji da kuma dariyar k'eta daga wurin Umma Kande, ita dai Ummi Ishalle ko a jikinta dan ta san lokacine bai yi ba ,kullum tana addu, a akan Allah ya sa jinjirin ya zama alkairi.Dector  Ayuba  iyayen sa y'an asalin k'auyen kukayasku ne. kasuwancine  ya mai da iyayensa garin Kano, kuma gidan kakaninsa na mak'otaka da gidan Malam Buba dan gida hud'u ne a tsakaninsu. Tunda  iyayen Dector  Ayuba suka koma Kano da zama acan  ya k'arasa karatunsa na secondary school, dan da a makarantar kwana yake ta maza da ke garin maigatari. Zamansu  a Kano ya k'ara hab'aka arzik'in mahaifinsa dan dama gonakai ya siyar ya kama kasuwancinsa, hakan ne ma yasa ya  k'aura Kano  d''a zama ta sanadin abokinsa da  suke harkar kasuwanci tare ya siyi gida ya koma can da iyalansa ya sanya yaronsa d'aya tilo  wato Ayuba  a makaranta mai kyau da tsada dan ya samu ilimi mai inganci. Bayan ya kammala karatunsa Babansa ya sama mishi admission  a kasar  chaina. Nan take ya  koma can domin yin karatunsa  a b'angaren likitanci  ,tun da ya tafi sau  d'aya ya zo hutu sai dai su iyayen nashi su je su ganshi. A yanzu haka  ya kammala karatunsa  a Inda  manyan asibitoci d''a dama da ake ji da su a kasar chaina suna maraba da shi suna so su d'aukeshi  aiki sabo da k'warewarsa.Dan sai da ya  yi  musu aiki na tsawon shekara  biyu, Yanzu kud'in da suka biyashi  kad'ai ya isheshi ya k'are rayuwarsa da su. Likita ne na  abin da  ya shafi k'wak'walwa. Amma  dai  har yanzu bai yanke shawarar yin aiki da su ba yana so sai ya zo k'asar haihuwarsa wato Nigeria  ya yi shawara. Yau kwanansa biyar da dirowa Nigeria shi ne ya je kaiwa kakaninsa ziyara garin kukayasku. A sannan  itama Hindatun  ta zo  gida domin ganin iyayenta, zuwan da sai da  ta  yi da ta sani sabo da  irin gori takura da Umma Kande ta kad'e mata hankali ,ita ba dan komai abin ke damunta ba sai dan Umminta da Baba Malam duk da ta san sun yarda da k'addara amma kuma su ma za su so su aurar da ita dan ba Umma Kanden  kad'ai ke mata gori ba hatta y'an k'auyen na su suna yada mata magana akan rashin aure dan yanzu sa,anninta daga mai y'ay'a uku  sai masu biyu da  wani cikin amma ita har yau  duk wanda ta had'u dashi sai ta nemeshi ta rasa kamar wanda aka yiwa wani abun. 

  A yau ma da yamma nan haka ta sanya su gaba da gore gore na rashin auren Hindatu  da kuma rashin haihuwar yaya Nana, ita Hindatu da ta gaji da jin rashin tauhidin Umma Kanden  shi ne  ta tashi ta  fita daga gidan dan ta dan zagaya gari duk da shi ma  garin ba tsira ta yi ba. Dan ko wurin wani mai tukufar tsire da ta zo wucewa kamar ta yi kuka yadda maza ke aibata girmanta ba aure sai bokoko a wuta gashi yanzu ta kasa auruwa.Haka ta danne zuciyarta ta wuce ba tare da  ta san in da za ta je ba, dan haka kawai sai ta yi hanyar bayan gari, tana tafiya tana jin karatun Qur, an mai girma a wayarta sai dai ta sa headphone a kunnenta. Dr Ayuba  da ke kwance akan saman mota ya hango Hindatu tana tafiya duk da hijab d'in da ke jikinta hakan bai hana kyanta da kyawun surarta bayyana ba.Dr Ayuba  kallonta kawai ya ke daga inda ya  ke, ita kwa  Hindatu ba ta san ma  yana yi ba, sai da ta gaji da tafiya ta juyo domin dawowa gida dan dama rashin wurin zuwa ne ya sa ta yo bayan gari. Tana tafiya  a nutse har ta zo za ta  wuce Dr Ayuba da ke jiran dawowarta ya diro daga saman mota ya iyo tattaki zuwa kan y'ar siririyar hanyar da Hindatu ke tafiya .

"Assalamu Alaikum "ya ke  rangad'a  sallama dan  shi da  ganin yarinyar ya san kwata-kwata ba ta yi kama da y'ar k'auyen nan na su ba. Jin shiru bata amsa ba ya kuma sallamar amma dai tafiya take dan bata san yana magana ba, Dr Ayuba Har ya fara tunanin ko dai kurma ce sai kuma ya tari gabanta. Hindatu bata ankara ba  sai ganin mutum ta yi a gabanta. 

"Innalillahi wa inna ilaihir raji, un "ta ce ganin mutum a gabanta fari dashi kyakkyawa kamar wani bature dan duk farinta ya fita haske.Hannu ta sanya ta  cire headphone  d'in daga kunnenta, Dariya ce ta so k'wacewa  Dr Ayuba  ganin ta yi wuri -wuri  da ido .

"ina ta sallama kin kyaleni "yace yana murmushi  jin karatun Qur, an na tashi daga wayar,data zare  headphones d'in, kashewa ta yi sannan ta fuskance shi.

"Ban ji ba "

"OK ba damuwa nima sai yanzu na fahimci haka "

shiru ta yi bata ce komai ba. 

"Am ni sunana...... "

"Ba na tsayawa a hanya ka je gidanmu ka sameni "

"wane gida Kennan kuma wa zan ce

"ya ce yana yaba tarbiyar yarinyar 

"Gidan Malam Buba, Hindatu"Haka kawai  ta ce ta juya ta ci gaba da tafiya,haka ya zuba mata idanu yana jin wani nishad'i har sai da ta b'acewa ganinsa. 

  Kande na ganin Hindatu ta fita itama ta fice daga gidan dan dama tanaso ta fita dan ta yi kwalli da motar nan ta bak'on  da ya zo daga Kano jikan Hamza yaron da akace a k'asar waje ya yi karatunsa, gashi an ce kud'i kamar ya watsar a bola. Shi yasa take so ta je ta  kashe kwarkwatar idonta .Amma rashin sa, a bata ga dank'areriyar motar da ake labari ba wai ya tafi zagayen bayan gari haka ta dawo tana sababi wai duk bak'incikin mutum dai sai ta ga motar kafin ya tafi. bayan sallar magriba  Umma Kande tana zaune tana cin tuwo, a daki Ummi Ishalle da  Hindatu kuma suna kofar d'aki suna hira. 

"Assalamu Alaikum "wani yaro ya  yi sallama, Ummi Ishalle ce ta amsa masa.

" Wai ana kiran Hindatu a waje"Gaban Hindatu ne ya  fad'i  dan ita har ga Allah ta manta ma sun had'u da mutumin. 

"Hindatu kuma d'an nan?? "Ummi Ishalle ta  tambaya da mamakii sanin duk garin ba mai zuwa kiran Hindatun  dan sun ce ta yi kwantai. 

"Eh yana waje "

"Je ka ce tana zuwa "Ummi Ishalle ta ce dan duk tunaninta ko dai daga maigatari aka biyo ta. 

 Umma Kande da ke cin tuwo har neman k'warewa  ta yi, jin ana kiran  Hindatun ture kwanan tuwon ta yi  gefe ta tashi ta  wanko hannunta, a lokacin har  Hindatun ta fita, zaunawa  Umma Kande ta yi tana jiran Hindatu ta dan jima da fita kafin ta bi bayanta ta je ta b'atata a wurin saurayin. Murmushi ta yi  tana tunanin irin kuncin da zasu shiga idan ta kori saurayin, tana nan zaune har dai ta ga lokaci da ya kamata ta fita ya yi. 

   Tana fitowa ta yi arba  da wata dank'areriyar mota da bata tab'a ganin irin ta ba tun da take a rayuwarta, motar sai daukan ido take  a hasken farin wata da ganin motar kasan sabuwa ce dal, k'arasawa jikin motar ta yi ta  sanya hannu tana shafa jikin motar, ita tama manta da abin da ya fito da ita daga gida,sannan ba ta yi  tunanin me ya kawo motar k'ofar gidansu ba. Su Hindatu kwa ita da Dr Ayuba  basu lura da Umma Kanden  ba dan a gefe suke a tsaye, ita kuma Hindatun bata ma san motar ta Dr Ayuba  bace dan ita dazu  ma da su ka had'u bata ganshi da mota ba dan haka yanzu ma bata san motarsa bace. 

"Yauwa nagode sosai  Hindatu  da amincewa  da soyayya  ta da  ki ka yi, kuma insha Allah  da mun fahimci juna auren mu ba zai d'auki wani dogon lokaci  ba "Wannan maganar da Dr Ayuba  ya yi  ita ta tunawa Umma Kanden  abin da  ta fito yi, sakin baki ta  yi tana kallon Dr Ayuba da yake sanye da wata ubansun shadda wacce ko a jikin Aliyu  sirikinta bata tab'a ganin makamanciyarta ba. Ga  wata tafkekiyar wayarsa da ta haske fuskarshi anan ta ga tsagwaron  kyau da haiba da kuma kwarjini da yake dashi. 

"To shikenan bari in shiga gida "Hindatu tace tana juyawa ta shiga gidan ganin Umma Kande tsaye tana kallon su. 

 Shima juyawa ya yi ya nufi in da motar tashi take tsabar  razanar da Umma Kande ta yi daker take jan numfashinta, idonta kwa k'i ta yi ta  k'iftashi dan kawai son ta ga inda mutumin nan zai shiga ,ganin ya fiddo Mukulli ya sanya a jikin motar ya sa Kanden ta zauna a k'asa ta yi zaman y'an bori cewa take 

"Ba dai jikan Hamzan bane?? ?"shi kwa Dr Ayuba da ta masa kama da mahaukaciya saurin shiga motarsa ya yi  ya mata key ya manna  a guje  dan kar ta masa rotse a glashin mota.. Ganin ya ja motar ya  sa Umma  Kanden  tabbatar  da jikan Hamza ne, nan take ta  hau bori tana abu kamar mahaukaciya sabon kamu Kuma ba komai bane Illa bak'incikin Hindatu ta samu wanda ko kafarsa mijin Ikilima bai kama ba daman y'an magana sun ce ""Hassada ga mai rabo taki "" Haka mutane suka taru ana tambayar Kanden lafiya  sai ta ce

"Ba dai jikan Hamzan bane, wayyo Allah in shine na shiga uku"
        🅿️1️⃣7️⃣⏩1️⃣8️⃣

  Wasu matane guda biyu da suka zo wucewa aka sa su kama Umma Kanden su shiga da ita cikin gida, dak'er suka kama ta dan sai tirtirjewa take tana fad'in

"Ba dai jikan Hamza bane"wannan Abu da take ta fad'a  shi ya sa mutane suka d'auka ko gamo ta yi. 

  Ummi Ishalle suna d'aki suna tattaunawa akan wanda ya zo wurin Hindatu,dan daga Hindatun har Ummi Ishalle babu wanda ya san jikan Hamza ne, ya dai gabatar mata da sunansa da buk'atarsa kuma ya fad'a mata shi d'an asalin garin nan ne amma dai ba, a garin yake da zama ba.Itama kuma da ba,a garin take yanzu ba sai bata wani dameshi da tambaya ba ta  dai ji hankalinta ya kwanta dashi. 

"Assalamu  Alaikum, ina Ishallen  maza fito k'anwarki ta yi  gamo "D'aya daga cikin matan ta fada tana wani rirrik'e Umma Kanden da karfi kamar za ta saka ta  a turun mahaukata. Ummi Ishalle ce ta fito da daga d'aki da saurinta jin abin da matar ke fad'a. 

"Subhanallah Allah mai iko yanzu fa ta  fita  daga gidan nan, oh shi yasa ba,ason fita da magriba, musamman yara ma "ta karashe fuskarta da nuna alamar tausayawa. 

"Ke dalla rufewa mutane baki, wane shegen ne ya ce na yi gamo, kuma ta ina muka had'a dangi da ita da za, a kirani da k'anwarta"Umma Kanden tace tana wani zare ido. 

"Allah baki lafiya, yanzu muma fitowa muka yi domin zuwa  gidan Hamza za mu yi mu baiwa idanmu nama dan ganin motar nan da ake ta bada labari,mun zo wucewa mu ka ga maza sun taru ana cewa Kande ta yi gamo shine aka ce mu shigo da ita, gata nan idan Malam d'in ya shigo kya masa bayani dan suna cikin masallaci suna karatu"Matar d'aya ta fada. 

  Hindatu da tun dazu take saurarensu ta kamo hanya ta fito daga d'aki,ai Kande na ganin Hindatun ta daddage k'arfinta ta hantsilar da matan nan ta tunkaro inda Hindatun ta ke, matan nan ganin ta yi kan Hindatu tana cewa "wlh yau sai dai wata ba ke ba sai na lahantaki karshe in zama ajalinki" wannan dalilin ne yasa matan suka k'ara bin ta suka rik'eta aikwa ta dage ta  naushesu  d'aya   a ciki d'aya a baya. Suma basu yi wata wata suka kai mata kamar yadda ta kai musu nan take dambe ya kaure Ummi Ishalle na k'ok'arin rabasu. Ana haka Malam Buba da labari ya iskeshi bayan ya fito daga masallaci  ya shigo gidan ya ga abin da ke faruwa, kafin a raba fadan Kande ta ci d'an uban duka. Malam ya dakatar dasu ya sallamesu dan said baya son sabgar mata amma Kande kullum bata rabuwa da neman fad'a, amma tsabar masifa da hassada da ke cin ta bata saduda da neman dukan Hindatu ba duk da ta ji jiki. 

  Hindatu bayan Ummi Ishalle ta je ta lab'e ganin Kanden  da gaske za ta iya mata abin da ta ambata.Malam Buba ne ya ce 

"Wlh kika tab'a yarinyar nan a bakin aurenki "Juyawa ta yi da mamaki take kallonshi  jin wai ita zai saki. Kuka ta fashe da tana jin kamar zuciyarta za ta fito tsabar bak'inciki  so take ta huce haushinta akan Hindatun  ko ta ji dama -dama. 

"Haba Malam shin ka san me shegiyar yarinyar nan ta min da ka ke hanani dukanta, ko dan ba ni na haifeta bata shi... 

"Rufe min baki ke dai wallahi na ga randa za ki yi  hankali, ace kin zauna a waje gaban maza kina bori kina kiran ba dai jikan Hamza bane, ke kullum sai kin zubar min da mutunci a garin nan yanzu dambe har cikin gida kamar wasu k'ananan yara"

"Haba Malam me yasa ba za ka goyi baya na ba,ace sabo da  tsabar munafinci da asiri ace duk k'asar waje  duk garin Kano ace jikan Hamza bai ga macen so ba sai Hindatu? ya d'akko dank'areriyar mota ya zo wurin wannan wacce ta yi kwantan, ita ba budurwa ba ita ba bazawara ba, amma ta samu saurayi kamar wannan wanda ko Ikilima bata samu irinsa ba"ta fad'i haka wani kukan takaici na taho mata. 

"Subhanallah ke  dai Allah shiga lamuranki yanzu akan Ayuba  ya ce yana son Hindatu shine ki ke bak'inciki ni na yi mamakin  abin da  zai saki kuka ashe dai hassada ce da bak'incikin ace kirasa wa za ki yiwa hassada  sai yarki ke ba abin farinciki bane ace namiji kamar Ayuba ya ce yana son Hindatu  ba"Malam  Buba ya fad'a cike da takaici. 

"sai dai abin bak'inciki Ayuba jikan Hamza yace yana son Hindatu, tunda ai Hindatu ba Ikilima ba ce"Umma kande ta ce tana zare ido. 

"Allah kyauta "Ummi Ishalle ta ce tana juyawa ta shigewarta d'aki. Itama Hindatun bin bayan Umminta  ta yi aka bar Umma Kande tana b'ab'atu da sababin aure bazai iyu ba sai dai ta dawwama  a haka ba aure. shima Malam juyawa ya yi  ya barta tana bala, i dan abin ya fi k'arfinsa dan yanzu ko kukan ma bata yi sai masifa. 

  Washe gari sai ga Malam Hamza ya zo gidan Malam Buba domin isar da sakon Ayuba  na neman auren Hindatu, tunda daman Malam Hamzan ya san irin tarbiyar Hindatun dan haka ya yi farinciki sannan ba komai ya sa ya zo da wuri ba sai labarin abin da Umma Kanden ta yi jiya dan haka ya dau aniyar yin auren da gaggawa in yaso sai ta mutu da bak'inciki dan dama kowa ya san irin rashin mutuncinta da har Malam d'in ma bata bari  ba. Daman da y'arta ce Ayuba  yake so da wallahi  ba zai tab'a Amincewa  da auren ba, bare ma ya san Ayuba bazai tab'a cewa yana son y'ar gidan Kande ba domin mutum ne shi  da ya san  abin da  yake. Bayan an tattauna tsakanin Malam Hamzan  da Malam Buba sun tsayar da ranar aure wata d'aya dan dama anyi waya da baban Dr Ayuba  ya amince da  zabin d'an nasa dana mahaifinsa. fitowar su Malam daga d'akin Malam bayan sun tattauna zancen auren ne Kande da ke tsakar gida ta shiga zage -zage da kwashe musu albarka babu wanda ya tanka ta hakan ne ya sa ta k'ara kuluwa tana banbamin masifa. 

  Bayan sati biyu  soyayya mai cike da tsafta, k'auna mai tarin yawa  ga uwa uba kulawa, Dr Ayuba  yake ba baiwa Hindatu dan a sati biyun wannan zuwansa maigatari  uku  ga waya  Hindatu har  kunyar yaya  Nana take ji, sabo da yawan kira da  yake mata  ba  dare ba rana ko yaushe baya gajiya da jin daddad'ar muryarta. Gashi ya sake mata manyan wayoyi masu tsadar gaske, Idan  zai zo kwa kaya da kayan makulashe kamar sa yi magana, haka zai jibgo su kamar ba gobe. Shirye -Shirye ake ta  b'angaren  biyu dan yanzu biki saura  sati daya  a inda  Malam Buba  ya  siyar  da wata  k'atuwar  gonarsa miliyan biyu har da rabi domin yin hidimar bikin Hindatun. Su Umma Kande kwa anbi  bokan anbi Malaman amma har yau bata sauya zani ba dan so suke ita da Ikilima  a fasa auren in da  yadda  za, a yi  ma ta kashe aurenta  Dr Ayuban ya aureta  amma abin ya ci tura. Dan tun da  aka bata labarin wanda Hindatu  za ta  aura ta daina barci dan bak'incikin  da Y'AN UBANCI  da ke damunta, ga ciki amma kuma tak'i kwantar da hankalinta tana neman kashe kanta da damuwa. Shima Aliyu  yana sane da duk abin da suke shiryawa amma ya yi kamar ma bai sani ba, dan dama shi mutumin kirkine  zuwansa kukayasku na farko aka bashi labarin Umma Kande da  Ikilima  shi  yasa ya yarda ya aureta dan ya gasa musu aya a  hannu, aikwa ana kan gasawa.

   An yi biki lafiya lau an kai amarya gidanta  a garin Kano, a unguwar shagari quarters a inda  Dr Ayuba  ya sayi wani tanfatsetsan gida wanda duk  wanda  ya gani ya  san an kashe nairori. Motocin da suka d'auki amarya  kansu abin kallo ne dan a kukayasku  akayi bikin gaba d'aya sai da aka kai amarya ne washe gari aka shirya kwarya -kwaryar dinner, yadda Umma Kande ta yi ta  fad'a  da mutane  yasa Malam Buba ya hanata rakiyar amarya, ita kuma Ikilima ya ce kar ta je sabo da cikinta ya tsufa, amma haka suka murde kunne suka bi y'an kai amarya dan ita Kande cewa  ta yi sai Malam ya bata gadonta tunda rabon gado yake ya siyar da gona akan bikin kwantan yarsa to kwa ko ya mutu Hindatu bata da gado ta ci kashinta. 

  Ana shiga garin Kano  Umma Kande da  Ikilima  suka fara share hawaye ganin irin birnin da aka kawo Hindatun, ai  da aka bud'e get duk yawan Motocin nan sai da suka shige harabar gidan, mamaki bak'inciki hassada  dana  sani su suka tirnuke  su Umma Kanden, dana sanin k'wacen Aliyu da Ikilima ta yiwa Hindatun gashi yanzu Allah ya bata wanda baza, ma a had'a shi da Aliyun ba. Ganin gidan da aka kai Hindatun  Umma Kande kamar ta yi  hauka. Yanayin zafi ne haka duk y'ay'ansu aka basu part guda  ga abinci da naman kaji ga lemuka masu sanyi ga a. c amma duk sanyin a. c nan bai sa Umma Kande da Ikilima sun rintsa ba sabo da bak'inciki.Haka washe gari aka je aka yi dinner mai k'ayatarwa, ganin amaryar  tana sanyae da kayan  alfarmar sai murmushi angon ke saka ta a wurin kuwa kamar dai naira ta yi kukan dole irin yadda ake zubar da kud'ad'e. Sai dai mu ce Allah bada zama lafiya da zuri, a  dayyiba. Washe gari aka dauko y'an kukayasku  aka maidosu  garrinsu  kowa da  envelope  mai d'auke da 5k inji angon Hindatu mutane sai albarka suke sanyawa amma banda uwar amarya Kande da Ikilima  da suke ji kamar su hadiyi zuciya ga bak'incikin yaudarar  da bokaye da Malaman tsubbunsu suka musu na cewa  sai  a wurin daurin  aure za, a fasa auren amma gashi aure ya dauru har amaryar ta tare 😝

Tunda akayi auren Hindatu ta canja ta zama kamar balarabiya, ga kulawa, kai ko ganin gida Dr bai barinta ta je, sai da Ikilima  ta haihu sannan ya  barta ta je suna, a inda ta kai atamfofi  da lesina cikin akwati kayan baby ma akwati guda kai hatta IMRAN  ma  sai da ta masa nashi akwatin amma ba ko godiya. Ranar  suna yarinya ta ci  suna  ABIDA akayi taro aka gama sannan suka wuce maigatari ita da yaya Nana tayi kwana biyu, daga nan  ta  wuce kukayasku ta yi kwana biyu  sannan ta direbanta  ya je ya  maidota.

        🅿️1️⃣9️⃣⏩2️⃣0️⃣

  *BAYAN SHEKARA D'AYA* 

  Lokacin har Dr Ayuba sun yanke shawara da shi da iyayensa akan ya je k'asar chaina ya musu aiki na wasu shekaru in ya so daga baya sai ya dawo k'asar tashi ya cigaba da aiki. Ya amince da wannan batu yanzu sai shirin komawa suke abin su.  Umma Kande da jin Hindatu za su koma k'asar waje ta kasa zaune ta kasa tsaye tana shige da fita akan ta hana tafiyar amma hakan bai iyu ba dan ko kad'an bata ji ana zancen fasawa ba, dan haka sai ta je gidan Ikilima suka shirya wata k'ullalliya akan Ikilima ta bata IMRAN kyauta dan a tafi dashi k'asar waje ta haka ne kad'ai zasu cimma burinsu akan Hindatun. Sannan kuma riba biyu tunda ga jininsu shima zai je k'asar waje. Sosai  Ikilima ta yi murna  da wannan shawara ta mahaifiyarta, dan ta san Hindatu ba za ta tab'a cutar mata da d'a ba,kuma ta san Aliyu ma ba zai hana ba tunda bashi da buri sama da IMRAN ya samu ingantaccen ilimi idan kwa ya ji zai yi karatu a k'asar waje to tabbas ba zai hana ba. A inda matsalar take shine tana wajen Malam shine zai hana ya kawo hujjar da bata da wani tushe,haka dai suka gama shawarar aka bar komai a hannun umma Kande dan tace ta san yadda za ta shawo kan al,amarin.Bayan ta koma gida ta je jikinta sanyi k'alaw sannan kuma tana yawan yin tagumi sosai alamomin damuwa suka bayyana, tun Ummi Ishalle bata kawo aka ba har dai ta fara tunanin tambayar Umma Kanden ko lafiya dan gaba d'aya ita ma yanzu ta fara tunanin ko dai Ikilima ce bata da lafiya domin ba k'aramin abu bane zai sanya Umma Kanden cikin damuwa, yanke hukunci ta yi akan ta tambayeta abin da ke faruwa idan bata fad'a mata ba shikenan. 

"Ummar Ikilima dan Allah me yake damunki, ki ke yin tagumi ko Ikilima ce ba lafiya " cewar Ummi Ishalle. 

Shiru umma Kanden ta yi kamar bata ji ba, har Ummi Ishalle ta fitar da rai cewa za ta yi magana sai kuma ta ce 

"wallahi Ikilima lafiyarta k'alaw kawai dai yau ta zomin da wata magana ne wacce ta shallake tunanina, sannan kuma na k'ara gane cewa Ikilima yarinya ce mai hangen nesa da kuma k'aunar y'ar uwarta " ta k'arasa fad'a cikin sanyin murya.

"Ikon Allah to tunda dai har hangen nesa ta yi, kya saka kan ki cikin damuwa ,ai abin ki yaba mata ne ki kuma yi alfahri da ita domin yaro yana son a k'arfafa masa gwiwa a duk lokacin da ya yi abin yabawa"

"Hakane maganarki dutse sai dai wani hanzari ba gudu ba abin da ta fad'a ne nake shakkun fad'arsa dan gudun kar abin kir ki ya zama na tsiya "

 mamaki ne ya turnuk'e Ummi Ishalle  ganin wai yau itace Kande ke yiwa zance  a nutse haka, kuma ma tunda Allah ya had'a su zama bata tab'a yi mata zancen da ya shafeta ba, kai yo da ita hirar arzik'i ake da ita?  ba dan zato zunubi ba da ta ce akwai wata k'ullalliya, amma kuma anaso ka kyautata zato akan mutum. Ajiyar zuciya Ummi Ishalle ta sauke  kafin ta ce

."Ai a rayuwa abin kirki baya tab'a zama na tsiya, duk abin da yake mai kyau to da kyansa yake dawwama, sannan kuma abin da yake marar kyau shima  da  rashin kyau yake dawwama"

"Tabbas maganarki haka take yaya Ishalle, amma nasan Malam ba zai karbi abincin a hannu na amma idan a hannunki ne zai amince da batun "

"Tabd'i yau ita Ummar Ikilima ce kira da yaya, lallai abincin babba ne sai yanzu ta gane abin da take so ta mata wato wata magana take so ta kai mata wajen Malam,  tace  a ranta  a fili kuma ta ce ki fad'i 😍 menene insha Allah zan sanar da Malam kuma da yardar Allah zai amince ya karbI maganar da hannu biyu "

"To yaya dama ba wani abu bane Ikilima tunda har yanzu Hindatu Allah bai bata rabon haihuwa ba kuma gashi har ana shirin burinsu k'asar zuwa k'asar waje, kuma bata da kowa acan sannan mijin zai ke tafiya wajen aiki bata da mai tayata hira, shine tace ta  karb'i IMRAN  ta tafi dashi ta bata shirt halak malak, to shine nake ganin kar Malam yace nazari iyu ba amma in kece zai fi amincewa "

 Shiru Ummi Ishalle ta yi gabanta na fad'uwa  da k'arfi jin abin da Ummar Ikilima ta zo dashi, tsoronta d'aya kar azo a samu matsala dan ta san tabbas akwai wata manufa da suke da ita in ba haka ba ba ga Nana nan ma

bata haihuwa ba amma basu bata rikon d'an ba sai Hindatu ko dan ita mijinta talaka ne tabbas ko dan kud'i za su bata da kuma son d'an ya je k'asar waje to lallai akwai wata manufa  ta daban"ta ke zancen zuci. 

"Yaya kin yi shiru ko kina ganin abin ba mai yiwuwa bane,amma dai na ga kaifin basirar yarinyar nan ki tuna duk irin wahalar da uwa ke yi wajen d'aukan ciki da haihuwa amma ta iya cewa ta d'au d''a sukutum ta baiwa y'ar uwarta in ba a yaba mata ba ai ba, a ga laifinta ba"

"Haba Ummar Ikilima ba shiru na yi ba kuma wa yace miki ba,a yaba kaifin tunaninta ba, kawai dai ina tunanin ta yadda  zan tunkari  Malam ne, nima baki ga yadda Ikilima ta  birgeni ba sai dai fatan Allah k'ara soyayyar y'an uwanta a tsakaninsu"

"Yawwa yaya na gode  Allah k'ara had'a kan mu"

"Amin zan tuntub'i Malam d'in in ya dawo "

"Toh shikenan bari in shiga daga ciki "cewar Umma Kande murmushin samun nasara na neman kufce mata. 

"Toh "Ummi Ishalle ta ce tana komawa d'aki ta zauna ta rafka uban tagumi duk abun duniya ya isheta, ta san kawai addu, a ce kawai za ta dage da ita akan Allah kawar da duk mugun nufinsu shi kuma yaron in akwai rabon zuwansa k'asar waje to Allah  tabbatar da alkairi. 

   Bayan dawowar Malam gida Ummi Ishalle ta  tunkari Malam d'in da maganar cikin hikima da tausa lafazi,sannan kuma ko da ta fad'a masa bata sanar da shi ba cewa Ummar Ikilima ce ta fad'a mata ba. Dan zai yi tunanin wani abu dan haka sai ta ce masa Hindatu ce ta sanar mata kuma daman kafin ta zo wajensa  sai da suka yi waya da Hindatun  ta sanar mata komai sosai ita Hindatu ta yi murna da batun ta ji dad'i sosai kuma ta san Dr ma zai yi murna dan akwaishi da son yara. Hakan ne ya  baiwa Ummi Ishalle k'arfin gwiwar sanar da Malam d'in. Cikin iko da hikimar Ubangiji  Malam d'in ya amince da maganar, bayan ya kira  Dr Ayuba sun yi magana ya nuna amincewarsa dan dama Hindatun ta sanar dashi. Haka Ummi Ishalle ta sanar da Ummar Ikilima sosai ta yi murna  itama ta kira Ikilima a waya ta fad'a mata dan yanzu kowa da wayarsa kuma ba aikin kowa bane sai na Hindatu.

   Lokacin  da Ikilima ta tunkari Aliyu da  maganar sai da ya k'are mata kallon tsaf yana son gano manufarta akan haka amma bai fahimci komai ba, amma dai ya san da wata a k'asa abin da ya sa ya amince kwa dan ya yaba da natsuwa da hankalin Hindatun  ya kuma san Hindatu  ba za ta tab'a cutar da IMRAN ba.

  An shirya IMRAN tsaf a inda Ikilima  da Aliyu  suka kaishi Kanon  a mota, da Aliyun ya ga tana wani rawar kai wai ita mai motar miji sai da ya biya tasha ya yi lodin Kano ya cika baya da but ita kuma da IMRAN da ABIDA  suka zauna a gaba sai wani cika take tana batsewa  wai ba wanda zai gane motar mijinta ce🤣.Sun je lafiya ya sauke mutane a tasha su kuma ya wuce da su gidan Hindatun, sun samu tarb'a mai kyau a inda masu aiki suka cika musu gabansu da kayan marmari da abubuwan motsa baki IMRAN kwa sai murna yake  ganin hadaddan gidan da aka ce anan za, a barshi dama kuma ya san anty  Hindatu tana kai masa kayan dad'i da kayan sawa yana k'aunarta duk da Mamansa Ikilima ta ce kar ta k'ara ji yana ce mata anty amma shi bai daina ba sabo d'a malaminsu na islamiya  yace duk wanda ya fisu kar suke fad'ar sunansa. Haka suka  baro IMRAN  a can ko kuka bai yi ba yana d'aga musu hannu haka suka tafi Hindatu kan foziya kamar ta ari baki shima kuma Dr haka, dan ko da ya  sanar da  iyayensa ma sunyi murna da musu fatan Allah basu Ikon rik'o. 

Sun samu tashi zuwa k'asar chaina  a inda suka samu rakiyar y'an uwa da abokan arzik'i zuwa airport, sun sauka lafiya inda suka sauka  a wani katafaran gida  wanda bashi da nisa da asibitin da Dr Ayuba zai yi musu aiki. Rayuwa ce suke mai cike da farincikin da kulawa da kuma girmama juna  tsarkakekkiyar k'auna mai tarin bege da kuma shauk'i su ma, auratan ke baiwa juna duk da Dr Ayuba yana fita wurin aiki amma hakan bai hana shi baiwa iyalansa kulawa ba da sauke nauyin hak'k'in kulawar su da ke kansa. Dan hatta IMRAN ya d'aukeshi kamar d'an da ya haifa ya sanya shi a makaranta mai tsada gashi babu abin da ya nema ya rasa.
        🅿️2️⃣2️⃣⏩2️⃣3️⃣

"Haba yaya Ikilima  ki masa a hankali mana shi fa bawai wurinki ne ba ya son zuwa ba a, a gidan baba Malam ne bai so na tafi na barshi "Hindatu ta fad'a ganin Ikilima tana yiwa yaron tsawa kamar za ta kai masa duka. 

"To uwar iyayi na ga dai d'ana ne ko zaki hana na masa fad'a "Ta fad'a tana wani mata kallo mai nuna tsantsar tsana da bak'inciki. 

"ki yi hak'uri "Hindatu ta ce cikin sanyin muryarta.

  Banza ta yi da ita ta mik'a hannu ta rik'o hannun IMRAN da ta ke gani kamar wani d'an shugaban k'asa, ga wani kamshi da yake tashi daga jikinsa mai dadin shak'a. Cikin gidan ta shiga rik'e da IMRAN wanda ke waiwayen Hindatu,ita kuma Hindatun ta tsaya ta cewa direban ya jirata a mota bayan ya shigar da kayayyakin har da kayan IMRAN. Itama baya ta  mara musu ta shiga gidan d'auke da sallama ,IMRAN ne ya amsa mata ta samu wuri akan tabarmar da aka dora kayan da suka zo da su ta zauna. Gaishe da Ikilima ta yi ta  amsa mata ba yabo ba fallasa,daga wannan bata k'ara mata magana ba itama  Hindatun bakinta ta kama take danna wayarta, ita kuma Ikilima sai tambayoyi take jerowa IMRAN akan k'asar waje wani ya bata amsa wani kuma ya yi shiru dan dama ba mai hayaniya bane sosai. Ana haka sai ga Aliyu ya shigo d'auke da  pure water leda guda mai sanyi sai kuma d'aya hannun rike da bark'ar leda mai d'auke da lemukan roba guda hudu .

"Assalamu Alaikum " yace yana nuna tsantsar farincikin ganin IMRAN da Hindatu.

"Wa alaikumus salam "Hindatu tace tana murmushi kamar yadda shima ya ke murmushin dan ita Ikilima hankalinta yanzu yana kan kayan da aka kawo. 

"Oyoyo abba" IMRAN ya tafi da murna ya rungume mahaifinsa. 

    Bayan gaishe -gaishe da aka gabatar tsakanin Aliyu da Hindatu da IMRAN shi kuma aka shiga hirar yaushe gamo sosai Hindatu da  IMRAN suka saki jiki da Aliyun da ya gabatar musu da ruwan sanyi da lemon ma  Hindatun  ce kawai ta sha ruwan amma bata sha  lemon ba. Kuma koda Aliyu ya buk'aci Ikilima ta kawo mata abinci cewa ta yi bata gama ba dan mugun hali dan kar aci nama,ita kwa daman sauri ta ke ta je ta ga iyayenta haka ta musu sallama Aliyu yana ta mata godiyar kaya kamar ya ari baki ita kuma tana ta cewa ba komai, sun fito bakin kofa  ita da Aliyu da IMRAN suna Lallab'ashi akan ya yi hak'uri, aikuwa sai ga wata yarinya a guje kamar an biyota tana zuwa ba sallama ba natsuwa dan har buge Hindatu ta yi garin zuwa kusa da IMRAN, tana wani tattabashi tana washe hak'wara. 

"Haba ABIDA  wai yaushe zaki nutsu me yasa kullum bakya tafiya ta natsuwa sai gudu kamar wata barewa? kina gani kika bige auntynki amma ko ki bata hak'uri "Aliyu ya mata magana ganin ko a jikinta data bige babba

"Lah yau dai Allah ya nuna min kai IMRAN daman ban Sanka ba sai a waya lokacin da ka tafi mama ta ce ina k'arama "ABIDA  da ko ta kula da maganar Abbanta sai ma hankalinta da ta maida kan IMRAN. Haushi da takaicin irin tarbiyar da Ikilima ke baiwa yarinyar ya tsayawa Aliyu  a rai ba ta  jin magana ko kad'an ga rawar kan masifa sai abin da  Ikilima ta ce take yi. 

"Haba kai kwa ai bata lura ba, kasan yarinta "Hindatu ta ce tana murmushi 

Shi dai Aliyu bai k'ara magana ba. 

"Wai ba da ke Abba ke magana ba amma ki kai shiru "IMRAN ya fad'a fuskar nan babu annuri, ganin ta bige mummyn shi kuma Abbansu ya mata magana ta yi biris. 

 Zunburo baki ta yi irin na sangartattun yara maras sa jin magana ta juya ta shige gida Hindatu na kiranta amma ko juyowa bata yi ba ta shige abin ta. Sallama Hindatu ta musu IMRAN na ta d'aga mata hannu itama haka har sai da ya daina hangen motar sannan ya hak'ura. 

   satin ta  guda a kukayasku ta tafi maigatari can ma kwana biyu ta yiwa yaya Nana ta dawo kukayasku duk da zaman ba wani dad'i ya ke mata ba sabo da Umma Kande duk da bata fiya zaman gidan ba, ficewa ta ke wataran kuma ta ce ta tafi Gumel haka take zaune dan dama halin Umma Kande abu ne da aka saba  sai dai ganin iyayenta  da ta ke yi kad'ai ya sa bata damu da hakan ba. Su Umma Kande kwa sun kasa zaune da tsaye ne kawai dan ganin sun samo maganin da zai cika musu burinsu na janyowa Hindatu bak'in jini a wurin Dr koma su rabata  da auren baki d'aya  dan yanzu suna gani wannan ce damar da suka samu tunda ga IMRAN duk abin da suka bashi zai musu dan idan ya tafi su basu da yadda za su je k'asar Chaina. To fa inda gizon ke sak'ar shine sun kasa shawo kan IMRAN dan gaba d'aya ya tubure musu sai ma nuna musu yake abin da suke so su yi ba mai kyau bane, gashi yanzu kwana biyu ya rage su koma k'asar chaina amma kuma har yau bai yarda da musu aikin ba.Umma Kande Gumel d'in ta ke zuwa su sakashi gaba suyi ta lallashi amma a banza tun suna lallashi har suka dawo masa fad'a kamar sa cinyeshi d'anye, har barazanar hana shi komawa suka yi amma ko a jikinsa  sosai suke dana sani  akan turashi k'asar waje dan dama sabo da cikar burinsu amma gashi yazo da gardama da ace ABIDA  ce da babu abin da zai gagareta ta musu domin tun yanzun wannan da take da ta takwas gagararriya ce ta bugawa a jarida.Ranar da Hindatu za ta biyo ta d'aukeshi  su tafi Kano ana gobe jirginsu zai tashi a ranar ne ya yanke shawarar karb'ar magungunan da su ke so ayi amfani da su dan bayaso su yi rabuwar rashin dad'i da mahaifiyarsa  duk da abin kirki ta ke so ya yi mata ba amma zai karb'a dan hannunka baya tab'a  rub'ewa ka yanke ka jefar, kuma duk lalacewar mahaifiyarka sunanta mahaifiya duk da  babu biyayya a yin sab'on  Allah ko kuma cutar da  wani bawa  dan wannan sab'on Allah ne dan kwa wurin boka da Malaman tsubbunsu suka karbo magungunan. 

   Umma Kande ta yi sammakon zuwa Gumel dan su jaddada bashi maganin dan jiya har wurin wani malami ta je aka yi aiki akan IMRAN  dan ya amince da buk'atarsu, aikwa tana zuwa ya yarda ya amince haka suka mishi bayanin magungunan  dalla --dalla da wanda zai barbad'a mata  a abinci da  wanda zai  zuba mata a ruwan shayi kar har da wanda zai saka mata a ruwan wanka. Haka suka danka masa cike da farinciki suna sanya mishi albarka. Sallama Umma Kande ta musu ta nufi kukayasku  lokacin da ta zo har Hindatu ta gama shiryawa, direban ya zo d'aukanta Umma Kande har  fadan wasa take mata wai za ta tafi bata mata sallama ba, sosai Umma Kanden ta ke fara, a wacce bata tab'a yi ba tunda Hindatun ta zo garin abin har  mamaki ya basu kai ita Ummi Ishalle ma sai ta ke  zaton ko murnar tafiyar Hindatun ta ke yi. Haka dai ta shiga mota ana mata fatan sauka lafiya  rakiya k'ofar gida har da Umma Kande.Sun iso Gumel suka je daukan IMRAN ya  shirya  suna zuwa aka d'an gaggaisa dan sosai Hindatu ta ga canji a wurin Ikilima  tana ta dariya da musu fatan sauka lafiya, bata san sharrin da suka k'ulla mata ba, shi kwa IMRAN  duk jikinsa ya yi mugun sanyi idan ya kalli mummyn tasa sai ya tab'a ledar magungunan  da take cikin aljihunsa, gaba d'aya ya ji tausayinta ya kamashi gashi dai  ita babu komai a ranta sai alkahiri amma su suna binta da sharri duniya kenan.
        🅿️2️⃣4️⃣⏩2️⃣5️⃣

   Direba ya bud'e bayan motar ita kuma ABIDA sai zayyano kayan da take yi Hindatu ta siyo mata ta ke, ita kwa Ikilima sai dariya ta ke sabo da tsabar son samu ganin ABIDA na ta fad'in abin da ta gaggaya mata ta ce a siyo .Hindatu sai cewa ta ke za ta aiko mata idan ta je. Aliyu sai hararar Ikilima ya ke dan ya san aikinta ne, sai tab'e baki ta ke ganin sun  raja, a da hira IMRAN ya waiwaya hagu da dama ya ga ba mutane sannan hankalin iyayensa ba akansa ya ke ba, hannu yasa a aljihunsa hannunsa har karkarwa yake ya d'akko magungunan juyawa ya yi ya nufi wajen k'aton kwalbatin da ke d'aya gefen gidan na su yana zuwa ya jefa bak'ar ledar da ke d'auke da magungunan da su Umma Kande suka kashe mak'udan kud'ad'e ji ka ke tinjim saurin juyawa ya yi a tsorace dan kar karan fad'awar magungunan ya maido da hankalinsu, amma sai ya ga ba su kawo a ka ba ajiyar zuciya ya sauke yana yiwa Allah godiya sannan ya ce

"Ai in Allah ya yarda matsawar ina raye babu wanda zai cutar da ke mummy na" Yana gama fad'ar haka ya juya ya tafi wurinsu ba tare da dukkansu sun lura da ba ya wajen ba. Yana zuwa suka shige motar suka tafi ana ta d'aga musu hannu. 

    *BAYAN SHEKARA GOMA* 

A lokacin har Hindatu sun dawo Nigeria dan Dr Ayuba  ya gama musu iya shekarun da ya d'auka, yanzu ya dawo Nigeria da zama dan yanzu asibitocin  da ya gina a garin  kano sun kai bakwai sosai yanzu arzik'insa ya hab'aka dan ba k'aramin kud'i ake biyanshi a China ba. Yanzu haka ya  d'auki ma,aikata da su ke aiki a asibitocinsa shima kuma a d'aya daga cikin asibitocin nasa ya ke aiki. IMRAN ma shi kala-kala kula masa da d'aya daga cikin asibitocin nasa, tunda Shima b'angaren health d'in ya karanta. Kuma har yau a gidan Hindatun ya ke da zama idan daily har ya ke Gumel say dai ya je ya gauche da su ya musu kwana biyu ya  koma. Duk da ba sosa Ikilima ke sakar masa fuska ba sabo da tasha sakashi aiki amma kuma sai ya dinga mata gardama ko d'akin ya yi ta mata nasiha yanzu haka ta maida burinta kwacakam kankara ABIDA domin ta dalilinta ne kad'ai za ta cika burinta akan Hindatun, domin halin ABIDA da IMRAN akwai matuk'ar banbanci kamar dai ba ciki d'aya suke ba ko kuma dan ba ruwan tarbiya d'aya aka shayar da su ba. Yanzu IMRAN na da shekaru 24 a duniya a inda ABIDA ke da shekaru 17 amma gaba d'aya yadda idon ABIDA ya ke a bud'e sai ka d'auka y'ar shekara talatin ce. Ga abokai  y'an duniya maza da mata kai ciki kwa har da y'an shaye -shaye da y'an daba, wasu ta san su ne a makaranta irin gagararrun nan da suka k'i karatu suka fand'are suka fi k'arfin iyayensu, sai su fad'a harkar dabanci da shaye shaye, to dalilin makaranta ta san su tunda itama ba ta kirki ba ce shi yasa ba za ta yi abokai na kir ki ba.wasun su kuma a yawon garinta ta san su. To  a yanzu maganar da ake, Ikilima  tana da ciki tsoho haka ma Hindatu tana da ciki tsoho cikin da Dr Ayuba  ya ci buri akan shi, cikin da Dr Ayuba  ya yi alkawarin  mallakawa duk abin da  ya mallaka matsawar ya zo duniya.Kulawa soyayya sosai yanzu ya ke nunawa Hindatu ga uwa uba d'anta IMRAN da shima ya d'auki so da k'auna ya dorawa cikin tun kan ya bayyana a duniya.

    Yanzu saura sati biyu edd d'in Hindatu ya cika  Inda ,kuma yau saura kwana shida Dr Ayuba  zai yi bikin bud'e wani asibitinsa da zai yi, mai suna ""Fisabilillahi "" asibiti ne da zai bud'e shi domin talakawa mararsa k'arfi irin wadanda basu da kud'in da za su biya idan wata lalura ta same su ko kud'in magani ko kuma na aiki, to shine ya ginashi a inda ya d'auki mataki, aikata da za ake yin komai kyauta sabo da ba ya son ya ji ana cewa wani ya mutu ta dalilin rashin kud'in aikin da za,a masa, ko rashin kud'in siyan magani. Duk da mutuwa k'arar kwana ce to amma komai yana da sanadi dan haka ya d'auki nauyin yin wannan asibitin kuma ba kowa ne ya bashi shawarar ba sai IMRAN tare da shi suka yanke shawarar. An gayyaci y'an uwa da abokan arzik'i  zuwa wurin taron bud'e  asibitin, taron ya had'a da manyan mutane  da za su halarci wajen. Tun da Ikilima da umma kande suka ji za,ayi taron suka dage da neman maganin da zai zama cikar burinsu, duk da tsohon cikin Ikilima  haka suka tafi wani luluk'in daji a Niger ita da Umma Kanden sun  masa bayanin suna so a yiwa wata mata kurciya a inda suke so ta tafi a nemeta   a rasa sannan  a had'a mata da hauka dan kar ta zauna a cikin hayyacinta.
        🅿️2️⃣6️⃣⏩2️⃣7️⃣

  ABIDA jin k'aran  Bud's k'ofar d'akin da yaya Nana ke ciki ya sa ta yi saurin juyawa ta kama hanyar zuwa falo kamar dama ba a tsaye ta ke ba, dan kar ta ganta a tsaye ta yi tunanin wani abu da ban,dan za ta yi tunanin me ya sa ta tsaya bata shiga falon ba, gashi Kuma gaba d'aya alamun rashin gaskiya ya bayyana a tare da ABIDA sabo da ba ta yi tunanin fitowar yaya Nana ba a lokacin. Da ya ke d'akin da yaya Nana ta ke kusa ya ke da na Hindatun tana fitowa sai kawai ta nufi d'akin Hindatu dan ta fito su tafi, tana zuwa ta bi ta kan maganin da Ikilima ta barbad'a ta shige falon, a inda suka kusan yin karo da Hindatu da ke k'ok'arin fitowa dan dama lokacin da Ikilima ta lek'ota zobe ta manta akan mirror  shine ta koma sai kuma da ta ji kiran da ABIDA ta mata shine ta taho, murmushi su   ka yiwa juna ita da yaya Nana kafin su juyo suka fito tare. A lokacin da ABIDA ta koma babban falon gidan wanda acan ne Ikilima ta ke zaune, ganin ABIDA ya sa ta tashi ta nufo ta wanda sanadin hakan ne ta hango abin da ya mugun razana ta, da yake hanya ce street kana hango har can k'ofar d'akin Hindatu da yake ita ABIDA ta baiwa hanyar d'akin Hindatu baya sai bata ga abin da mahaifiyarta ta gani ba.nufo ABIDA da Ikilima ta yi sai idanunta suka sauka akan yaya Nana da ta shiga d'akin Hindatu, ganin haka ya sa ta k'wala wani uban k'ara wanda ya isa kunnuwan su Hindatu suka nufo gurin hankali tashe. 

  "Subhanallah menene "Hindatu ta tambaya tana kama Ikilima ganin ta dafe saitin mararta, da ya wani murd'a mata take ta fara jin d'an cikinta ya hautsina da k'arfin ,sanadin ganin yaya Nana ta taka maganin da ya zama makaminta na b'atar da Hindatu shine ya tayar mata da nak'uda.

"Ikilima ko haihuwar ce ta zo "itama yaya Nana ta tambaya a rud'e ganin Ikilimar ta tsugunna sai cije leb'e ta ke, duk da bata tab'a haihuwa ba ita yaya Nana  ta san tabbas akwai ciwo a nak'uda.

  Haka suka kamata suka shiga da ita wani d'aki, da kulawa nan falon, dan ta kasa magana kwata -kwata, itama kuma ABIDA duk ta tsorata dan itama ba ta san me Ikilima ta gani ba amma dai tunda ga Hindatu ta taka magani burinsu zai cika sai ta ji komai da sauk'i. 

"Amma yaya Nana ko direba zai, a kira a tafi asibiti kin ga halin da take ciki kawai a hak'ura da  zuwa wurin taron, mu kaita asibitin gwabnati kar mu je d'aya daga cikin asibitocin Dr dan za,a iya fad'a masa gani a asibiti kuma kin ga yana da baki kar mu katse masa. Idan ma ya kirani zan ce na fasa zuwa wurin taron gwara idan ta haihu kowa ya ji haihuwar" Hindatu tace kamar ta yi kuka ganin yadda Ikilima ke ta had'a zufa sai murkususu ta ke. 

"Eh hakan ya fi kira direban kawai mu je asibitin"Yaya Nana ta ce cikin hanzari. 

  Kiran direban  ta yi cewar ya fito da mota ga su nan zuwa, tana kashe wayar Ikilima ta k'wala wani wawan ihun da ya sa Hindatu ta tsorata ai ita ma take mararta ta murd'a say kuma bayanta ya rik'e salati ta d'auka suka k'arasa da Yaya Nana itama nak'udar ce gadan -gadan. Haka Yaya Nana ta kira y'an aiki mata guda biyu suka taimaka mata aka kama su Hindatun aka kai su mota, Yaya Nana ta tafi da d'aya daga cikin masu aikin mata ce za ta kai sa,ar Ummi Ishalle dan kar su tafi su kad'ai tun da ABIDA yarinya ce kuma itama Yaya Nanar ba sanin kankara gadon abin ta yi ba.Haka suka yi mota biyu suka nufi asibiti bayan Yaya Nana ta d'akko wasu kaya daga cikin kayan haihuwar Hindatun da zannuwa da duk wasu abu da za, a buk'ata har da fallaye biyu na atamfa masu iri d'aya kuma a rabe suke. Bayan zuwansu asibitin gaba d'ayan su aka shiga da su d'akin haihuwa, sai Nurse d'in suka hana kowa shiga bayan sun haihu sai aka ce mutum d'aya ta zo sai Yaya Nana ta tafi, sun shigo dakin a inda Yaya Nana ta bada fallen atamfa guda biyu iri d'aya, aka dauki jariri aka bata ta taho da murna ta baiwa ABIDA ta koma ta karb'o jaririyar ta baiwa tsohuwa da sukayi zo da ita, ta musu bayanin da nurse d'in ta mata akan sun sha wahala sosai dan haka an musu allurar barci dan su samu hutu. Ruwa ta ce za ta biyo tana jin kishi, a hanyarta  ta dawowa daga siyan ruwan ne ta ji kanta ya mugun sara mata, ya kuma sara mata a karo na biyu, ledar ruwan ta jefar kafin a karo na uku ta ji kamar an buga mata guduma, nan take ta ji ana juyata kafin me wannan sai ta nemi tunani da hankalinta ta rasa dan kuwa d'ankwalinta da mayafi ta cire ta yi jifa da su sai kawai ta fara tik'ar rawa, ta sille takalmanta ta ruga bakin get d'in asibitin  a guje. Mutane sai kaucewa suke suna cewa

  Ga mahaukaciya nan"

        🅿️2️⃣8️⃣⏩2️⃣9️⃣

  Yaya Nana fitowa ta yi daga cikin asibitin tana ta soshe -soshen kai, wata bola ta hau daga tsallaken asibitin ta je ta ke tsince -tsince haka dai ta yi ta tafiya daga bola zuwa bola kai Allah ka rabamu da mak'iya hauka ba dad'i. 

    A can cikin asibiti tsakanin y'ar aikin Hindatun da ABIDA babu wanda ya bi ta kan dawowar Yaya Hindatu dama bokan ya ce idan Hindatu ta taka maganin babu wanda zai k'ara tambayarta kowa zai manta da ita ba wanda zai k'ara ko da tunata. Y'ar aikin mai suna hanne ita ke tambayar ABIDA 

"ABIDA wanne ne d'an Hajiya  a ciki"

"Haba Hanne in dai ba tsufan bane ya kama ki baki ga ni namijin bane a hannu na hakan na nufin shine na  mama macen kuma ita ce ta aunty Hindatu.

"To amma dai bari sai mun tambayi malamar mai karb'ar haihuwar mu tabbatar "Hanne ta ce tana kallon ABIDA .

"Tunda baki yarda ba shikkenan " cewar ABIDA tana mata wani kallon raini. Ana haka sai ga nurse d'in ta fito rataye da jaka dan lokacin tashin aiki ya yi. 

"Malama ina da tambaya,"Hanne ta tambayeta tana nufar inda take itama ABIDA tashi ta yi ta bi bayanta. 

"Ina jin ki"cewar nurse d'in ta tsaya tana sauraren abin da Hanne za ta ce. 

"Dama matan nan da muka kawo su biyu, da suka haihu aka ajiye su a d'akin hutu shine mu ke so a fad'a mana jinsin da kowacce ta haifa. 

"OK bak'ar ce ta haifi namiji, farar kuma ta  haifi mace" tana gama fad'in haka ta juya abinta ta tafi ba tare da ta ce komai ba, sannan ba tare da ta saurari wani abu daga garesu ba. 

"To yanzu tunda kin ji da kunnenki ai sai ki yarda "ABIDA ta fad'a tana juyawa ta koma in da suke zaune.

"ki yi hak'uri ABIDA ba wai yarda bane ban yi ba kawai dai inaso a tabbatar tunda su duka baas cikin hayyacinsu lokacin da suka haihu" Cewar Hanne lokacin da ta k'araso wurin ABIDA. 

"Ke ki ka sani "Ta ce tana tab'e baki. 

  Bayan kamar minti talatin, aka kira su ABIDA domin su zo wurin y'an uwansu, haka su ka shigo d'auke da yaran, ABIDA na shigowa ta nufi gadon da Ikilima ke kwance tana murmushi,Hindatu na ganin Hanne ta nufo gadon da ta ke d'auke da jariri ya sa ta fahimci cewa na hannun Hanne shine abin da ta haifa, wasu hawayen murna da jin dad'i ne suka fara gangarowa zuwa kumatunta, dan ta kasa tantance irin farincikin da take ciki. Hannunta har karkarwa yake  da Hanne ta mik'a masa jaririyarta hannayenta ta zaga sama tana mai godewa Allah akan kyautar da ya mata, tana karb'ar y'ar ta mata addu, a sannan ta rungume ta  tana jin wata iriyar k'auna da soyayyar da kowacce uwa ke yiwa y'arta. Itama Hanne sai murmushin take zabgawa ganin uwar d'akinta na cikin farinciki dan tana jin dadin zama da Hindatu domin Mutuniyar kirki ce ta d'auketa kamar uwa sabo da tana girmamata  iya zaman da su ka yi bata tab'a b'ata mata ba kai ba ita kad'ai bama hatta sauran ma,aikatan babu wanda zai koka da Hindatun.

"Baba Hanne kin ga kyautar da Ubangiji  ya min" ta ce tana dariyar murna. 

"Na gani Hajiya hak'ik'a Allah shine abin godiya  ,shine mai  ji kuma mai gani ,shi ke bayarwa a lokacin da ya so kuma shine  ke hanawa a lokacin da ya so dan haka godiya ta tabbata Allah madaukaki " Cewar Hanne. 

"Wannan haka ya ke Baba Hanne Alhamdulillah "Hindatu ta ce cikin farinciki. 

  Tunawa da ta yi da y'ar uwarta Ikilima ya sa ta yi saurin juyawa  inda gadonta ya ke domin lokacin da suka farka ma ta ganta kafin su ABIDA su shigo har ta ke mata sannu amma Ikilimar ta yi banza da ita ta k'aura kai gefe. Yanzu ma tana juyawa ta ga Ikilima da ABIDA sun zubo musu ido suna zance k'asa -k'asa. 

"Aunty Ikilima bari Baba Hanne ta miko miki ita ki ganta, ABIDA Milo min shi nima in ganshi " Ta ce fuskarta na nuna ainihin tsantsar farincikin da take ciki. 

"A, a kar ma a miko min ita ba sai na ganta ba, kuma shima ba sai kin ganshi ba, yo da Allah na tuba dan kin haifi mace ma har wani abin murna ne, ai da namiji ne sai ki yi wannan d'aga kan tunda mun san namiji shi ke da rabo me talla idan tsoronsa mutuwa ta riskeshi"

 Wani daci da rad'ad'i ne suka ziyarci zuciyar Hindatu jin kalaman da suka fito daga bakin Ikilima. 

 Wai dan Allah Aunty Ikilima me na miki ne a rayuwa da bakya son ko kad'an ki ganni ina farinciki?" Hindatu ta fad'a wasu hawaye masu zafi na zubo mata, tabbas tana jin ciwon abinda iko ke mata amma na yau ya dara na kullum kuma hakan ba ya rasa  nasaba da ciwon haihuwar da ta ji sannan kuma Ikilima ta nuna bama ta k'aunar ganin abin da ta haifa d'in kuma itama ba za ta bata nata d'an ba tare gani. Lallai k'iyayyar ba k'arama ba ce. 

"Dalla can malama kar ki dameni, kuma wa ya ce miki sai ka yiwa mutum abu ya ke tsanarka, ko kad'an ba haka bane duk wanda ba ya k'aunarta to kwa baya kaunarka har gaba da abada! dan haka ki rik'e yarki na rike d'ana " Ta ce tana mike kafarta  akan gadon. 

  Juyawa Hindatun  ta yi tana kallon Hanne, jin maganar da y'ar uwarta ta fad'a har zuwa lokacin hawaye basu bar kwaranya ba idanunta ba. 

"Ki yi hak'uri Hindatu komai mai wucewa ne wataran sai labari, ke labarin mai  ba,a ji ba" Cewar Hanne tana dafa kafadar Hindatu don lallashinta domin ta ga sauran mutane da ke d'akin sun fara ankara duk da kowa sabgar gabanshi ya ke. 

"To munafuka da ki daurewa munafurci tsantsa ai dai y'aruwata ce kuma ba, a canjawa tuwo suna " Ikilima ta ce dan zuwa yanzu ta gama k'uluwa domin ta fahimci cewar Yaya Nana ta tafi ma,ana magani ya fara aiki sabo da ta san sun manta da ita kamar yadda boka ya ce, amma daman mantuwar banda ita, dan haka ji take kamar ta je ta shak'e Hindatun har sai ta mutu MI's, dan yanzu ne yan ubanci ya fara tunda ta haihu. 

  Daga Hanne har Hindatu  babu wanda  ya k'ara tanka mata, ana haka ta ce Hanne ta miko mata  waya dan so take ta kira Dr ta sanar dashi dan direbobin da suka kawosu ma ta ce su koma gida kuma kar su sanar da kowa halin da ake ciki. Ana miko mata waya ta ga  16 miss call na Dr sai 4Miss call na Ummi Ishalle ,Umminta ta fara kira ta sanarwa sosai ta yi murna da godiya ga  Allah, kafin daga bisani ta kira  Dr. 

"Haba ina ki ka shiga tun dazu na sa a duboki cikin taron nan ba, a ganki ba, kuma na kira waya baki  d'auka ba?"
        🅿️3️⃣0️⃣⏩3️⃣1️⃣

  "Albishirinka" Ta ce cike da farincikin, daga can Dr yana jin irin zak'uwa da son sanar da shi  albishir d'in a muryarta. 

"Amma dai duk albishir d'in da za ki min ba kamar ganinki ba, na fi so in ganki ko hankalina zai kwanta "

"To nima ina son ganinka,bari in kwatanta maka in da na ke sai ka zo "

"OK ba damuwa, kina nufin bakya wurin taron nan "

"Eh ban je wurin bama yanzu haka ina government Hospital Allah ya saukeni lafiya na samu... 

"Babu irin wannan wasan tsakaninmu, dan Allah kar ki sa zuciyata ta tsinke wallahi har kin sa na d'ora rai akan zan ga jinina a yau! "Dr ya katseta cikin hanzari. 

"Wallahi da gaske nake,ka kwantar da hankalinka ka.... 

 Ai kafin ta kai k'arshen maganar tata ba ya kashe wayar, daman lokacin an kammala komai sai abubuwan rabo da ake rabawa, a hanzarce Dr ya kira direban da ya kawo su key d'in motar ya karb'a ,ya nufi in da aka ajiye motar ya bud'e yana k'ok'arin shiga IMRAN ya hangoshi da sauri ya nufi inda ya ke  dan ya san ba karamin abu bane da zai sa Daddyn ya bar wurin taron ba kuma ba tare da kowa a tare da shi ba, direba bai yi driving d'inshi ba sannan kuma bai nemi IMRAN d'in ba. Ya kusa k'arasawa wurin Dr ya figi motar ya fita daga harabar asibitin. Wurin direban abokan Daddyn ya nufa ya karb'i aron key d'in mota ya marawa Dr Ayuba baya dan ko kad'an bai yi tunanin kiransa a waya ba.

   A asibiti kuwa Hindatu jin da ta yi Dr ya kashe wayar ta kasa daina murmushi dan ta san yanzu zai bayyana a asibitin, itama Hanne murmushin take, jin an doka wani tsaki ya sa Hanne da Hindatun kallon Ikilima da ta yi tsakin, kallon ido cikin ido sukayi itand da Ikilima kafin ta mik'awa Hanne jaririyar ta sakko da kafafunta k'asa a hankali dan har lokacin bata gama dawowa dai-dai ba tana d'an jin jikinta na ciwo hakan ma ba zai rasa nasaba da rashin wanka ba, dan da ta yi wanka da ruwan zafi da ciwon jikin ya barta .A haka ta lallab'a ta k'arasa gadon y'ar uwarta  duk da harara da Ikilima ke aiko mata, tana zuwa ta ce 

"Haba y'ar uwata bai kamata wannan kalaman da ki ka yi yanzu ya fito daga bakin ki ba,ni fa y'ar uwarki ce wallahi har cikin raina nake kaunarki ban tab'a miki Y'AN UBANCI ba...

"Dan Allah Hindatu ki kyaleni kaina ciwo yake banason hayaniya "Ikilima ta katseta cikin hanntara. 

" Shikenan  Allah baki lafiya "

"To na ji  ai sai ki koma gadonki"

"Toh bari na ga  jinjirin,, kawo shi ABIDA " Ta ce tana mik'a hannu ya za ta karbeshi. 

 Da kamar ABIDA ba za ta bata shi ba, kuma koda me ta tuna ta mik'a mata shine.

"Tabarakalla Masha Allah"cewar Hindatu ganin yaron kyakkyawa  da shi ta jima tana kallonshi shima tana jin kaunarsa kamar dai yadda ta ji kaunar jaririyarta, dan ita duk d'aya ta daukesu duk da ba kamar wanda ka haifa ba amma shima zai sai ta ji shima tana kaunarsa. Addu, a ta tottofa masa har sai da Ikilima ta ce ta daina tofeshi da matan, sannan ta yi murmushi ta mik'awa ABIDA yaron ta koma gadonta. Zamanta ke da wuya sai ga Dr  ya shigo da shi da Likita  da kuma nurse guda d'aya, suna shigowa sai ga IMRAN ya shigo hankali tashe kana ganinsa ka san akwai matsala dan duk ya rud'e da ganin Dr Ayuba ya nufo asibitin  a tunaninshi ko  Mamansa  da ABIDA ne suka mata wani abu dan barin su da akayi a gidama hankalinsa bai kwanta ba dan ya gama sanin halin Mama Ikilima. Dan haka ma dak'er ya kawo kansa asibitin,Yana shigowa idanunsa suka sauka akan babyn 👶 da ke rungume a hannun Mummynsa, zaro idanu ya yi baki sake yake kallon Hindatu wani irin farinciki da annushuwa ya ke ji,bai gama mamakin ba ya ga  Daddy (Dr Ayuba)  ya je ya rungumeta ita da 👶 babyn sai godiya da kirari ya ke yiwa Ubangiji, akan kyautar da ya masa. 

"Sannu my Hindy kin min komai a rayuwa Allah ne ya bamu amma tabbas kece sila Nagode miki kwarai da gaske sannan kuma albishir d'in nan da ki ka min na mallaka miki day'a daga cikin asibitocina, kuma hajjin bana ku shirya ke da Ummi ,Umma da kuma Malam" Ya ce yana kallonta. 

"Masha Allah muna godiya Allah k'ara bud'i mai albarka da nisan kwana mai amfani, ya barmu tare, amma kuma su dai sa je ni kuma idan na yaye babyn mu sai in je" Ta ce tana kashe masa ido d'aya. 

"Hindatu ni mantawa da tawa haihuwar ki ka yi baki fad'a masa ba"Ikilima tace tana dariyar da ta fi kuka ciwo ,sabo da hajjin da aka biya musu a kokon ranta duk da har mahaifiyarta aka biyawa hakan bai sa ta ji dad'i a ranta ba.

  Wannan maganar da Ikilima ta yi ita tasa IMRAN ya lura da su dan daga shi har Dr babu wanda ya gansu, ita kuma Hindatu ganin mai gidanta cikin wani irin yalwataccen farinciki ya sa ta manta da su a wurin. 

" Ayya walllahi aunty Ikilima na sha,afa ne, sweet heart  tare fa aka kawomu da aunty Ikilima  ita kuma baby boy muka samu "ta ce tana sakar masa baby da suka rik'eta  tare. 

"Kai Masha Allah haihuwar har biyu to bari in gama ganin wannan sai in ganshi ko" yace lokacin da ya sanya bakinsa jikin kunnen baby zai mata kiran salla.

  Shi kuma IMRAN gadon da Mamansa ta ke ya nufa yana cewa

"Wallahi Mama bamu lura da ku ba,ashe har ABIDA ma kuna tare amma bata min magana ba " Yace sanda ya ja wata kujera ya zauna a gaban gadon Ikilima. 

"Eh ni na hana ABIDA ta maka magana sabo da  na ga hankalinku ya tattara akan Hindatu shi yasa, ka ga idan kun gama murnar sai ka dawo wurina nima ka mini sannu "Cewar Ikilima tana wani yatsina fuska, dan daga Dr har Hindatu babu wanda ya san me take yi hankalinsu na kan babyn. Bare Hanne da tun shigowar su Dr ta fita waje.

        🅿️3️⃣2️⃣⏩3️⃣3️⃣

   Haka aka sallamesu daga asibitin dan dama lafiya k'alaw sulast haihu. Ran kowa fari kal amma ban da ran Ikilima da ta ke jinshi cike kuma cunkushe da tarin bak'inciki, sabo da cikinta da bai ci akan wacce ta sa aka mata aikin dominta ba, gashi yanzu mafarkinsu ba zama gaskiya ba domin ita ko kad'an bata damu da maganin da Yaya Nana ta taka ba, hankalinta ya karkata ne ga cikar burinsu wato Hindatu domin ita ce yanzu gaba d'aya y'an ubancin ya karkata akanta sabo da ita ce ta had'a komai na rayuwa wanda su ba su samu ba. Duk da k'ok'arinta na ganin ba su yi rashin komai ba  a rayuwa amma hakan bai sa sun raga mata ba. Dan ko zancen da sukayi wato Ikilima da ABIDA akan b'atan Yaya Nana, da ABIDA ke bata shawara akan asa bokan ya karya maganin ta dawo tunda ba ita akayi niyyar yiwa ba Ikilima cewa ta  yi 

"Ke dalla k'yaleta ta karata can an rage mugun iri"

"Kuma hakane fa mama" ABIDA ta ce, suka fashe da dariya. 

    Bayan sun dawo gidan Hindatu daga asibitin, komai da komai na baby aka siyowa Ikilima Hindatu ta sanya IMRAN  ya iyo shopping babu abinda babu wani abun ma Ikilima bata san amfaninsa ba, amma haka Hindatun ta yi list aka soya komai. Hatta da kayan shayi an ajiye mata manyan gwangwanaye isassu ga nama Kala-kala kafin  a d'auke wata kulan naman an kawo wani. Dan Hindatu ta hanasu tafiya wai sai ta warware. Ko su Malam Buba da Ummi Ishalle da kuma Umma Kande nan suka zo  ganin baby anan har Malam ke yiwa Iko fad'a akan ta zo ta zauna a gidan k'anwarta  menene amfanin hakan. Haka dai Hindatun ta Lallab'a Malam Buba wai kai ta dan huta sabo da  d'anyen jiki na jego, da haka suka tausheshi ita da Ummi Ishalle har dai ya hak'ura. Amma ita Umma Kande cewa ta yi  karta yarda ta tafi ta zauna anan ayi suna tare da na Hindatun dan Dr Ayuba ya yankawa d'an nata abin yanka dan ta san ba lallai Aliyu ya bata yanka ba, sabo a sunan ABIDA ma  wasu d'an akuyabin ya siyo sai Hindatu ce ta bayar ask siyo manyan raguna guda biyu dan haka yanzu ma gwara ayi sunan tare yanda Dr zai mata duk abin da ya yiwa Hindatun.Sun yiwa Dr Ayuba godiya akan biya musu makka da ya yi, ya nuna musu babu komai kawai su godewa Allah domin shi ne ya kirasu, shi Dr sanadi kawai ya yi. Sun ji dad'i da karamcin irin na sirikinsu Dr amma  umma kande a cikin ranta haushin Dr Ayuba ta ke ji saboda bai biyawa Ikilima ba

   Ranar da suka cika kwana biyar da haihuwa, Dr ya bada buhun shinkafa 2 taliya cartoon 3 buhun nikarkiyar masara dana hatsi sai kuma kud'in raguna guda biyu. Duk taurin rai irin na Ikilima da ABIDA sai da suka ji dad'i kuma suka ji a ransu lallai Hindatu mutumce kuma tabbas tana da kyan zuciya, sai  dai hakan bai sa sun ji cewa Wataran za su janye mugun nufinsu akanta ba. Suna ya kama guda biyu anayi a Kano ana kuma yi a Gumel, Dr ya kashe kud'i sosai an ci an sha an raba kaya na gani a fad'a yarinya ta ci suna Fadila kowa ya yi farinciki da wannan rana. A can Gumel ma  ana ta buduri su kande anci shinkafa an ci nama har sai da aka kwana zuwa bayi ana gudawa, y'an garin kukayasku kwa sun sha gori wai k'walamar shinkafa suka zo.Yaro ya ci suna SAFWAN an rak'ashe sosai su Ikilima manyan makwadaita wai Allah sa ta k'ara haihuwa a Kano, in ji umma kande da ta ke sud'in hannu tana cin naman kai 🥵

    Yaya Nana tun da ta tafi daga kan wata bola haka ta kama hanya tana ta tafiya har sai da ta gaji sosai k'arfinta ya k'are ta galabaita sosai ga yunwa ga wahalar tafiya,haka ta fita daga cikin gari ta fara fita wajen gari gajiyar ce ta mata yawa ta samu wata bishiya zauna tun tana zaune har ta fara gyara gyad'i har dai barci ya d'auketa a wurin cikin barci ta zame ta kwanta a wurin. Bayan kamar awa biyu ta farka tana farkawa ta ji yunwa sosai dan dama itace ta tasheta. Wahiawa ta yi ta ga babu wani abun da za ta ci sai kawai ta fara cirar ciyawa tana sawa a baki,tana ta cirar ganyen ciyayi tana ci sai ga wata mota ce hilux ta tsaya daga can baya daga in da ta ke mutane biyu ne suka fito daga motar d'aya daga mazaunin direba d'aya kuma daga gefen me zaman banza,nan kowa ya lura da Yaya Nana  da ke cin ciyawa, cikin hanzari suka k'arasa wurinta, suka dakatar da ita daga cin ciyawa  amma ta k'i anan d'aya ya koma cikin motar ya d'akko biredi da pure water guda biyu tana hango biredin nan ta dena cin ciyawar da gudu ta nufi mutumin me d'auke da biredin ta warce biredin ledar ta yaga ta fara ci kamar bata tab'a cin abinci ba. Tausayinta ya kamasu, ganin ta zauna ta maida hankalinta   kan cin biredin suka ajiye mata ruwan suka juya suka koma mota ruwa dama Malam Habu zai kama shine  dalilin Tsayuwar ta su, lokacin da Malam Habu ya taho daga Inda ya kama ruwa, a lokacin har Yaya Nana ta  cinye biredin tas tana shan ruwan, dede zai shiga motar dan dama shi Malam Inuwa yana cikin motar wani mutum da motarsa ta tsaya ne ya k'ara so wurinsu ya musu sallama tare da neman alfarmar su daure su tura masa motarsa ta tsaya. Bin bayansa sukayi suka je suka tura masa motarsa dak'er ta tashi,haka suka dawo wurin motar tasu,amma sai ba su ga wannan mahaukaciyar da su ka baiwa biredin nan ba, sai su ka d'auka ta tafi, motar suka tafi dama Kano suka zo suka kawo buhhunan hatsi da na rid'i domin Malam Habu manomine da ke zaune a wurin, yana kai kaya cikin Kano ya siyar, yanzu ma kayan suka kai shi da abokinsa Malam Inuwa ya rakashi .Suna tsayawa suka fara musabiha domin kowa zai shiga gidansa sabo da Malam Habu da Malam Inuwa mak'otane kuma abokan juna, Motar nan ma ta Malam Inuwa ce amma a cikinta aka kai buhhunan. 

"Lah Malam Habu ka manta da sakon Talle na barkonanta so ka ke ta koroka idan ka shiga gidan" Cewar Malam Inuwa yana dariyar tsokana. 

"Ka ga kwa na manta kwata -kwata amma kuma ai kasan ko zaure ba ta koroni ba" Shima ya ce yana dariya. 

  Nufar bayan motar ya yi zai d'akko buhun barkonan, yana lekawa me zai gani

"Malam Inuwa ka...ga... wannan...... "

  Ai kafin ya k'arasa fad'a har Malam Inuwa ya k'araso, shima mamaki ya lullube shi. 

"Ikon Allah to daman nan ta shiga " Malam Habu ya ce cike da mamaki.

"Nima abin da na ke tunani kenan, ina ga lokacin da muka tafi mu turawa wannan mutumin mota ta shiga bayan motarmu. 

"Tabbas shi ya sa da muka dawo muka rasata"

  Suna ta Al, ajabin ganinta kwance  a bayan motar amma ita Yaya Nana barcinta ta ke hankali kwance. Haka aka tasheta daga barcin dan Talle matar Malam Habu da Rabi matar Malam Inuwa aka kira suka kamata dak'er ta yarda ta shiga gidan Malam Habu dan anan aka yanke shawarar ta zauna, tunda gidan ba yara bare su dameta dan Malam Habu bai tab'a haihuwa ba. 

   BAYAN SHEKARA BAKWAI

 Yaya Nana na gani zaune akan tabarma tana karanta Qur, an ita kuma Talle tana bakace hatsi dan wannan bakacen ma dak'er Yaya Nana ta barta take yi  dan komai na aikin gidan ita ta ke yi. Yanzu Talle ta d'auki Yaya Nana  da suke kira da Amina dan ba su san sunanta ba itama  kuma Yaya Nana ta manta da sunanta kai ba sunanta ba hatta komai nata ma ta manta.Dan tun sanda ta dawo gidan Malam Habu da zama  Talle ta ke kula da ita sai Rabi da ke shigowa wani lokacin tana tayata kula da ita duk da hauka tuburan ta ke yi dan wani lokacin ma sai an daureta amma  a haka suka ci gaba da kula da ita, suke nema mata magani dan sun fahimci sammu ne abin ba wai mahaukaciya bace tun asali. An sha wahala sosai kafin a samu maganin dan sun kashe kudade masu yawa wajen neman maganin ,har dai aka dace lafiya ta fara samuwa kad'an kad'an  har dai ta warke sai dai kuma ta manta da komai ta manta Wacece ita cigiya har gidan TV dana rediio su Malam Habu suke zuwa su yi ko Allah zai sa a samu y'an uwanta amma dai har yau shiru. 

  Gidan  Aliyu mijin Ikilima na hango k'ofar gidan an masa penti rangad'a d''a d'au, cikin gidan na shigo shima na ga an yi gini  a inda filine da a wurin mata sai shige da fice su ke, wasu na Jere a kicin wasu kuma suna  ta  gyara abin da be yi ba a falo da d'aki,dan yau za, a kawo amarya shema,u sai Shirye Shirye ake dan karfe biyar na yamma za a kawota sabo da dokar da Alhaji Ahmad Muhammad  sani, wato sarkin Gumel ya sanya ta hana d'aukan amare da daddare. Duk wannan buduri  da ake Ikilima bata sani ba suna can sun tafi wani k'auye cikin Niger  wurin wani boka da zai musu aiki akan Hindatu, ko SAFWAN ma  can kukayasku ta kai shi dan dama ya fi zama  a can dan ita kullum tana yawon barbad'a .Yau kwanansu goma a can ita da ABIDA dan auren nan ma bata san Aliyu zai yi ba,. 

      Dan sahu ne ya tsaya a k'ofar gidan Aliyu, Mama Ikilima ce da ABIDA suka fito suna yiwa gidan na su kallon mamakii ganin ya sha penti ga kuma mata na shiga suna  uzurinsu dan tuni an tafi a taho da amarya, gidan suka shiga dan sanin me ke faruwa, Ikilima ido biyu ta yi da ginan nan b'angaren da ya fi shekaru biyar a  gine amma a d'an kwana goma da sukayi basa nan har an yi plasta an yi penti har Jere an yi kafin ta gama tantance abin da ta ke gani sai jiyo muryar mata ta yi suna rangad'a gud'a ana cewa amarya ta k'araso. A take Ikilima ta ga gidan na juya mata kafin me wannan sai kiji ka ke  gif ta fad'i kamar wata tsohuwar saniya.
        🅿️3️⃣4️⃣⏩3️⃣5️⃣

   "Wayyo Allah  mamana ki zo ku taimakeni " ABIDA ta ce tana jijjiga mama Ikilima

"Subhanallah me ya sameta, ta fad'i ko dai tana da aljannu ne" wata mata ta fad'a lokacin da ta k'araso wurin. 

"Wallahi bata da aljannun komai kawai fad'uwa ta yi " ABIDA tace tana kallon matar.

" Ya za ki ce bata da aljannu bayan gata kwance magashiyyan, da ta san bata da cikakkiyar lafiya ta zo tsegumi sai ki kamata ku tafi gida " Matar ta ce tana musu wani yatsina fuska. 

"Dalla dakata malama ya za ku zo har gidan ubana ki ke fad'a min magana, da ki ke cewa mun zo tsegumi ki ga mata a gidanta ki ce ta zo tsegumi sai dai in ke ce ki ka zo tsegumin"cewar ABIDA. 

"Lah wai kina nufin wannan ce uwar gidan  Shema, un?  Ikon Allah ashe labari ya sameta akace Niger ta tafi shine yanzu daga zuwa kishi ya sa ta fad'i Hehehehe " Matar ta fad'a tana tuntsurewa da dariya.

"Ke uwartawa ki ke fad'awa haka, nima fa fitsararriya ce" cewar ABIDA tana nunawa matar yatsa. 

"Jama, a ina ku ke ku zo ku ga uwar gida ran gida yashe a tsakiyar gida, ina masu cewa ba su san uwar gidan Shema, u ba ku zo gata "Matar ta fad'a da k'arfi dan matan duk hankalinsu na kan amarya da aka shigo da ita yanzu duk ba su ankare ba, da abin da ke faruwa ba. Aikwa kamar an hankadosu kunsan mata akwai son ganin tsegumi  nan fa aka fara ka ce na ce gaba d'aya y'an d'akin amarya sai suka dawo ganin Ikilima  da ke kwance shame -shame. 

"Lah kun ganta kwa a sume " wata ta ce tana kama hab'a. 

"Tabd'i yo Allah na tuba suma ma ya miki, abinda ba fasawa ba za, ayi, dan ga amarya nan ta sauka a d'akinta, dan mu da za mu wuce ma bamu lura da ke ba "wata ma ta ce tana yin shewa.

"Dalla ya isheku malamai ya za ku zo har gidanmu kuna fad'a mana magana "Nan aka shiga kace nace da ABIDA da y'an kawo amarya, ana cikin haka wata ta tafi ta d'akko ruwa a bokiti ta taho ba tare da kowa ya lura da ita ba tana zuwa ta shake ruwan bokitin gaba d'aya akan Ikilima, ai Ikilima sai gata a zaune tana kuka tana kiran an cuceta an ci amanarta, wannan kuka shi ya maido da hankalin mutane kan Ikilima ciki kwa har da ABIDA ,da hanzari ABIDA ta nufo mahaifiyarta dan ganinta cikin halin k'ak'anikayi. 

"Mama tashi mu shiga d'aki kin ga mutane y'an gulma sai kallonki su ke yi " ABIDA ta ce tana musu kallon hadarin kaji. 

"Ke su waye magulmatan, ai ita ta yi abin kunyar da za, a kalletan"Wata cikin matan ta ce tana dariyar k'eta .

 Ai nan ABIDA ta hau yiwa matar masifa ita da wacce ta shekawa Ikilima ruwa, amma Ikilimar cewa ta ke ta k'yale wacce ta sheka mata ruwan dan taimakonta ta yi dan bai kamata ace tana sume ba kamata ya yi ace tana can ana fafatawa da ita a d'akin amarya. Hankalin ABIDA na kan matan nan, Ikilima ta tashi a wani hargitse jikin nan jagaf kamar ta yi iyo a ruwa ta fito,k'ofar amarya ta nufa gadan gadan ruwan nan sai d'iga yake daga jikinta, mutane da ke falo wanda ba su je wurin suman Ikilima ba, suka zubo mata na mujiya ganin ta da kaya a jik'e ga kuma hawaye na zuba duk sai suka tsorata dan sun d'auka ko ba hankali  a tattare da ita, itakwa Ikilima tsabagen kyan kayan da ke falon amarya ne ya dad'a tunzurata, bedroom ta wuce inda amarya ke zaune kan gadonta an lullube ta da mayafi, sai kawayenta da basu san wainar da ake koyawa ba a waje. 

"Ina bak'ar munafukar  da ta aure min miji, an rasa maahinshini, macijiya wacce ba ta ramin kanta sai dai wani ya yi ta shiga"

  wannan kalaman da suka fito daga bakin Ikilima su ne suka tabbatarwa y'an matan wacece me magana. 

"Haba iya yaushe rabon duniya da yin irin kashin nan da ki ke, ai mu kin zama iyarmu dan duk kin haifemu, sannan ma wannan abin da ki ke yi class d'inki ne ki ke gani a matsayinki na babba "

"Wallahi tsakanina da ku Allah ya isa, zagin da ki ka min kwa gyatumarki ce keelass d'in (class) banda wulak'anci ace kin zageni da girmana, dan kun ga ban yi karatu ba, wallahi dan ABIDA batayi makaranta ba da ita zan saka ta zageku tass da yaren nasara har sai kun d'auka baku iya turanci ba, sannan nesa bata maganin kusa da IMRAN ya turanceku da turanci da baku isa ku gane ba dan a kasar waje ya yi karatunsa. Allah sarki Hindatu kin huta da kikayi karatunki yanzu ko baturiya  Ayuba zai aure sai ku kara da ita a turanci " Ta fad'a tana share hawayen takaicin tashin yin karatu da ta yi karatu wallahi ko Hausa d'aya ba za ta saka ba a maganar. 

"Ah lallai nikwa na gane baki yi karatu ba, tunda gashi ko sunan mazaunin da ake zama ayi karatun baki sani ba (class) Gashi an fad'a kin ce zagi ne. D'aya daga cikin y'an matan ta fada. 

"Kun dai ji kunya matsiyata kun bar ballagazar kawarku ta auri mijin wata "

"Ke dai ce matsiyaci.... 

"Plss Salma don't tell her anythings again, you.....

Wallahi  Allah bazan tab'a yafe muku ba, munafukan banza da wofi in Allah ya yarda sai kin fita kin bar min gidana " Ikilima ta katse amarya daga maganar da take k'ok'arin yiwa kawarta Salma, sai kuka take wiwi, a haka ABIDA ta zo dakin ta kamata suka tafi d'akinsu, ganin mahaifiyarta na kuka haikam yasa itama zuciyarta ta karaya, ita kuma Ikilima abin ne ya hade mata goma da ashirin dan bata tab'a zaton Aliyun zai mata kishiya ba dan ta dad'e da baiwa boka kud'in ya mata aikin akan kar a mata kishiya har abada ,sai kuma gashi an gallo budurwa sabuwa fil a leda. Waya ta dauka ta dannawa Umma Kande kira da sunayen da aka yi serving da alamomin da za ta gane. Umma Kanden na d'auka Ikilima ta fashe da kuka tana mata bayani sosai abin ya dagawa umma kande hankali dan bata tab'a zato ko tsammanin hakan ba, sannan hakan ya fara bata tsoro akan burukansu da suka sanya a gaba anya kuwa burinsu zai cika a rayuwa. Da haka ta daddanne Ikilima akan za ta koma ta yiwa bokan nasu bayani a samo mafita, wannan tausan da umma kande ta mata ne jin za a nemo mafita wurin boka yasa ta ji hankalinta ya dan kwanta. 

   Haka dai rayuwar gidan Aliyu ya kasance cikin farinciki da kwanciyar hankali dan gaba d'aya Shema, u ta kawo gyara mai wuyar fasaltawa, wanda hakan ya yi mugun sauya rayuwar Aliyu. Wanda hakan yasa Ikilima cikin mugun tashin hankali da damuwa 

sun yi neman yadda za su fidda Shema, u daga gidan amma hakan bai samu ba sai kallo da ido. Shema, u macece mai kyau ilimi tarbiya da sanin ya kamata, gashi ta d'auki SAFWAN kamar d'an da ta haifa tana kula da shi yadda ya  kamata, dan yanzu da Hindatu ta sa aka mayar dashi private school ita ke daukan duk d'awainiyar karatunsa kuma ta yi hakan ne dan kar Ikilima ta hanashi karatu duk da Ikilima ta fi k'aunar SAFWAN duk cikin y'ay'anta, kuma bata ma da niyyar hanashi karatu sabo da itama yanzu tana danasani dan yanzu gashi mijinta ya auro mata, wacce ta fita komai da komai kuma mai matakin karatun N. C. E. kuma yadda Shema, u ke kulawa da SAFWAN ya sa ta ji rad'ad'in kashinta ya ragu dan sosai take k'aunar SAFWAN Allah ya jarabceta da son SAFWAN fiye da kowa a y'ay'anta kai har ABIDA da take mace.

    Fadila ta taso cikin gata da kulawa, mummy Hindatu, IMRAN da kuma daddy Dr kenan kowa kullum kulawa da soyayya yake nuna mata babu wani abu da ta nema ta rasa hakan bai sa an yi sake da tarbiyarta ba. Duk in da ake neman y'ar gata to FADILA ta kai masu mata hidima ma da ban suke, gashi yanzu ana Shirye Shirye na auren IMRAN da wata budurwarsa ILHAM kanwar abokinsa  da suke aiki tare. Amma shak'uwar IMRAN da  FADILA ta sa IMRAN na tunanin yin nisa da FADILA.........

        🅿️3️⃣6️⃣⏩3️⃣7️⃣

 Gatan da FADILA ke samu wannan shine abu na farko da ya sa Umma Kande  ,Ikilima da ABIDA suka fara shirin maida y'an ubancin da suke yiwa Hindatu ya koma kan FADILA duba da yadda suke ganin IMRAN na kyautata mat mata, sai Ikilima ke ganin duk wani samunsa akan FADILA ya ke k'arewa. Bata duba da yadda mahaifan yarinyar ne suka masa komai sannan itama Hindatu ce ke d'aukan d'awainiyar SAFWAN  dama su kansu su Ikilimar, hakan ya sa Ikilima ke tura ABIDA Kano lokaci zuwa lokaci dan ta ke ganin abin da ke wakana, tana samo rahoto dan su san ta in da za su bullowa al, amarin. Kuma sosai ABIDA kan samo musu labarai akan komai ko dai ta yi lab'e ko kuma idan ta leb'e da FADILA ta ke tambayarta a wayance dan kar ta gane kun san yaro sai ta yi ta fad'a mata duk abin da ta tambayeta. Cikin bin k'wakkwa'afin da ta ke ne ta samo labarin su Hindatun za su je umara ita da FADILA Dr ya biya musu, bayan daman bayan Hindatun ta yaye FADILA ta je wacce ya biya mata a matsayin goron albishir d'in haihuwar FADILA bayan wannan ma zuwanta hajj biyu. Wannan zancen umarar shi ya dagawa musu hankali suna ganin Ikilima bata je ba amma har za,a kai wata kanakanuwar yarinya makka banda asarar kud'i, dan su biyawa Umma Kanden ma da akayi ba burgesu aka yi ba. Haka sukayi ta soki burutsun su da biye biyen malamansu amma Allah ya rubuta zuwan haka suka gaji suka bari. 

  Bayan sun je Umara  sun dawo mummy Hindatu ta tafi Dubai, soyayyar kayan lefen d'an lelenta IMRAN daga Dubai ta je Cairo ta k'ara wata siyayyar dama ma kuma a makka ta siyo sarkokin daham dan gwal d'in da ta siyo ba kad'an bane. Haka aka had'a lefe na gani na fad'a haka Hindatu da za ta je kukayasku  aka lode akwatunan set biyu ta kai  kowa ya gani sannan ta ta wuce da su Gumel ta kai wa  Mama Ikilima budar bakinta sai cewa ta yi sai ka ce y'ar gwal wannan uban kayan sunyi yawa, kawai dai na sa IMRAN  kashe kud'i dan d'an abin da  ya ke dashi ya k'are. A nan Hindatun ta ce ita da Dr ne suka had'a lefen amma dai Ikilima ko ta ce an gode, sai ma cewa da ta yi abar kayan anan dangin Aliyu su gani.A nan aka bar kayan suka kwashi na kwasa, da aka kai kayan sai da Hindatu ta k'ara dan dama akwai ragowa da akwatin suka cika aka ajiye. 

  An yi taron biki an watse, aka kai amarya gidanta da Dr Ayuba ya baiwa IMRAN, amarya ta tare yarinya y'ar mutunci mai hankali da sanin ya kamata, tabbas IMRAN ya yi dace. FADILA ce ma ta yi ta rigima da  ta ke ganin baya kwana a gidan  shima kuma baya kwana biyu bai lek'o gidan ba, sannann kuma ya kan kai ta ta yiwa ILHAM  weekend itama kuma ILHAM d'in sosai ta ke son FADILA dan yarinyar duk da yar gata ce hakan bai sa an k'i bata tarbiya ba. 

    BAYAN SHEKARA BIYAR 

  A lokacin FADILA na da shekaru goma sha biyu, lakacin Hindatun y'ar gidan IMRAN na da shekaru hud'u  wacce suke kiranta da (AFNAN)  lokacin da aka haifi AFNAN da aka sanya da IMRAN ya sanya mata sunan Hindatu Ikilima kamar ta yi cinyeshi d'anye dan fad'a wai akan me zai sanya sunan Hindatu bai sanya nata ba, itama Hindatu gori babu wanda Ikilima bata mata ba wai ta shanye mata  d'a bayan ita kanta Hindatun bata san zai sanya sunan ba sai da ya rada sunan ya sanar mata. Aikwa yarinya  ta sha kaya kamar ba gobe. 

   Wata ranar juma, a ne mummy Hindatu na zaune a falon kasa tana kallo sai ga ABIDA ta yi sallama, amsa mata ta yi cike da nuna jin dad'in zuwanta, duk kuwa da su suna nuna mata basu son ta ita kuma bata tab'a  jin bata son su ba ko da kuwa a ranta ne balle a fili. Nan ta sa mai aiki ta kai mata kayanta d'aki sannan aka gabatar mata da aminci da da lemo, anan ta ci ta koshi ta bi lafiyar gado dan mummy Hindatu ta ce ta je ta kwanta ta huta. 

  Washe gari ya kama weekend dan haka Dr yana gida, idan kwa yana gida to ya kan zauna  da  iyalansa  su yi hira cikin farinciki da kwanciyar hankali. Yau ma hakan ce ta kasance dan itama FADILA ranar bata je gidan Auntie ILHAM  ba daman idan ta je ta kan tafi da uniform d'in islamiya daga can a kaita makaranta, domin karfe uku  ta ke tafiya islamiya, dan haka yau tana gida. Sun zauna  part d'in Dr a falon k'asa suna ta hira FADILA yar gata tana ta shagwab'a abin ta, suna cikin haka ABIDA ta shigo da sallama duk da Hindatun ta yi mamakin ganinta dan basa shiga b'angaren Dr  ko gaisuwa ce sai dai in ya shigo part d'in Hindatu su gaishe shi,amma haka ta danne mamakin ta, amsa sallamar ta yi da walwala a inda ABIDA ta zauna a k'asan capet akayi -akayi ta hau kujera amma ta k'i ta zauna a k'asa. Gaishe da Dr ta shiga yi dan dama sun gaisa da mummy Hindatu, sannan ta sa FADILA ma ta je har d'akin da ta sauka ta gaisheta. Nan ABIDA ta ce 

"Dama Mamata ce tace in zo in gaisheta idan na zo " tace tana sadda kai k'asa. 

"A lallai Nagode da wannan sako da ta  iyo mini, nima kuma idan kin koma ki isar min da sakon gaisuwata a gareta. 

"To  in Allah ya yarda zan fad'a mata "Cewar ABIDA tana murmushi ganin ya amsa mata ba tare da ya nuna komai ba ko da kuwa a fuskarsa ne. Jimawa  kad'an ta yi kafin ta musu sallama ta tashi za ta tafi, Mama Hindatu ta ce da FADILA. 

"Ku je ki zauna a d'akinta man ki tayata hira kin game ita kadaice babu wanda za su yi hira"

"Lah Aunty ki barta ta yi zamanta, nima barci nake so na d'an koma"ABIDA ta yi saurin katseta dan bata son FADILA ta biyota daman dan ta yi lab'e ta ji me suke cewa shi yasa ta zo, yanzu  kuma in ta fita za ta lab'e kinga 😍 da kamata akayi tana da dalili amma idan aka ganta dole za ayi tunanin me ya kawota sashen me gidan. 

"To shikenan "Mummy Hindatu ta ce tana murmushi... 

  ABIDA kwa na fita ta samu wuri ta lab'e, ta dad'e tana sauraren hirarrakin nasu ,har  za ta tafi dan babu wata muhimmiyar magana da suke sai kuma ta ji Dr ya ce 

"" Ah my hindy dama inaso in sanar da ke cewa na tattara gaba d'aya takardun manya manyan kadarorin da nake da su anan Nigeria da ma wanda na tsiya a cairo zan sanya sunan FADILA  a jiki domin zan mallaka mata su a matsayinta na  y'ar dana haifa kwaya d'aya a duniya,sannan kuma kin san gaba d'aya takardun kadarorina akwai sign d'ina sannan akwai naki dan haka nakeso zan d'akko idan mun samu lokaci in sanya hannu kema ki sanya " Ya fad'a yana kallonta ganin ta zuba masa idanu tana masa wani kallo na mamaki. 

  ABIDA kwa da ke lab'e saurin sa hannu ta yi a  bakinta ta rufe dan gudun kar karaji ya fito dan ta tsorata da jin maganar, ace duk wannan uban kud'in mutumin nan ya tara amma zai damkawa yarinya k'arama kamar wanna duk abin da ya mallaka? lallai Mama Ikilima ta cuceta da ta  auri talaka da yanzu itama mahaifinta na da kud'i shima ita zai mallakawa. 

"Haba daddyn IMRAN ya za, a yi ka ce za ka mallaka mata komai bayan...... 

"Dakata Hindy menene dan na mallaka mata kar ki manta fa ita kad'ai Allah ya mallaka min, kuma yanzu bawai tsufa na yi ba bare k'i ce zan dena nema a, a sanin kanki ne ina da tarin dukiya da kadarorin da ko da na mallaka mata bazan rasa wasu ba, kema kuma kina da naki, sannan IMRAN ma yana da nashi bare kice babu komai, kuma na shawarci mahaifana sun min fatan alkahiri kema ki min in mallaka mata ko hankalina zai kwanta " Dr ya dakatar da ita daga maganar da take k'ok'arin yi"

"Toh shikenan na yarda  amma dai inaso ka mallaka mata wasu daga ciki, ba duka ba"

"To shikenan hakan za, a yi wani satin zan had'asu wuri d'aya sai in waro wanda zan bata  tunda haka ki ke so ko" yace yana mata wani kallo 

"Hakan ya yi Allah sanya alkairi " itama ta ce tana maida masa kallon da  ya mata. 

   FADILA kwa da bata san ma me suke cewa ba tana ta rubutun home work d'inta, ko a jikinta. ABIDA kuwa jin an kai k'arshen maganar yasa ta juya za ta bar wurin cikin hanzari, tuntub'e ta yi ta dan bugu da jikin kofa, k'aran k'ofar ne ya ankarar da su akwai wani a wurin, tasowa Dr ya yi da sauri dan ganin wanda ke wurin dan bayaso kowa ya san maganar da suka tattauna dan yanzu duniya tak'i da dad'i  makusancinka shi ke cin amanarka,ABIDA jin alamun tafiya yasa ta koma bayan kofar ta lab'e, dan haka da Dr ya zo bai ga kowa ba a wurin sosai ya dudduba har can k'ofar part d'in amma bai ga kowa ba hakan ya sa ya dawo. Yana shigewa ABIDA ta fito da sand'a ta koma part d'in mummy Hindatu ta koma d'akin da aka sauketa, tana shiga ta sa Mukulli ta rufe ta d'auki waya ta kira Ikilima ta shaida mata duk abin da ya faru Ikilima kamar ta zauce jin, za, a mallakawa kanakanuwar yarinyar kadarori wanda ita ya kamata ta mallaka ta ji dadinta, umarni ta yiwa ABIDA akan ta zauna kar ta taho har sai kwanakin da ta dauka sun cika dan kar ta ce za ta taho ayi zaton wani abun. 

   Yau ya kama juma,, a kuma yau ne kwanakin da ABIDA ta zo yi suka cika, dan har gidan Yaya IMRAN ta je ta musu kwana biyu, amma ita ILHAM sai kawai bata sakar mata fuska sabo da ta ga renin wayon ABIDA da iyayi sun yi yawa ga shegen sa idon jaraba, duk abin da  IMRAN zai shigo dashi akan idonta kuma ta sha kamata tana waya tana fad'ar abin da ke faruwa a gidan wannan dalili yasa basa jituwa ita da ILHAM. Bayan ta shirya mummy Hindatu ta sa direba ya kaita Gumel, haka aka sanya mata kayanta a mota aka kai ta har gida da  sha tara na arzik'i. 

  Dama tun a waya ABIDA ta gama sanya wani wanda sukayi primary ta re kafin ta gagara ta daina zuwa, to shima dai hakan ta ke bai yi karatum ba sai shashanci da  sace-_sace kai daga baya ma ya zama dan fashi da makami, a Kano ya ke hannun iyayensa dama Gumel d'in hannun kanwar mahaifinsa ya ke da ya gagareta ta maida shi hannun iyayensa, suma yanzu asibitocin dais su masa addu, a dan sai ya bushi iska yake zuwa ya gansu. Sun had'u ne da ABIDA wani lokaci na zo Gumel ganin y'ar uwar mahaifinsa anan suka karb'i number juna dan ya bata labarin irin rayuwar da yake data tambayeshi labarin karatu, shine ta karb'i numbersa wait idan bukatan hakan ta taso. Dan haka yanzu tun a waya ta sanar dashi kuma shi tun jiya alhamis yake Gumel d'in dan yanaso ayi a gama dan ta sanar dashi irin mak'udan kud'ad'en da suke cikin tafiya.
        🅿️3️⃣8️⃣⏩3️⃣9️⃣

    Direban yana sauketa ya shigar mata da jakarta cikin gidan ya fito ya yi tafiyarsa, tana shigowa gidan ga Shema, u na bakin famfo tana ta shek'a amai kallon hadarin kaji ta mata ta shige d'akin Mama Ikilima .Jim kad'an suka fito daga d'akin ko sallama ba su yiwa Shema, u ba suka fice daga gidan, waya ta yiwa Okasha ya fad'a mata inda za su had'u, d'an sahu suka tare suka shiga suna dab da zuwa wurin suka sauka suka sallameshi yayi tafiyarsa, da kafa suka k'arasa wurin da Okasha ke jiransu suna zuwa suka gama tsara abin da za ayi, sun kwatanta masa gidan da kuma asibitin da Dr ayuba ke aiki daga K'arshe ABIDA ta tura masa hotunnansu ,dan sun ce ko kisa ne ya kama ayi matsawar dai za, a zo musu da takardun kadarorin, sun gama tsara komai Okasha ya ce su bar komai a hannunsa haka suka rabu da Okasha ran su fari kal shi kuma ya dawo gida ya yiwa y'ar uwar mahaifinsa sallama ya kama hanyar kano domin su fara aiwatar da aikinsu. 

  Tun da Okasha ya sauka a garin Kanon dabo  ya je suka tsara yadda za su aiwatar da aikin, tun a ranar juma, ar suka fara bibiyar duk wani motsin Dr ayuba ta  haka ne suka gane cewar takardun basa tare da shi amma kuma tabbas suna bin diddigin motsinsa ba tare da ya sani ba. 

     Ranar asabar da misalin karfe sha biyu na rana, Dr Ayuba ne  a bayan mota sai direbansa da yake jan motar, hanyar asibinsa da ya ke aiki suka nufa, motar su Okasha na biye da su a boye ba tare da sun fahimta ba har dai direban ya yi parking Dr ya fito, mutane da damane suke ta gaishe da shi yana amsa musu cikin sakin fuska, Office dinsa ya nufa ya bude sannan ya maida k'ofar ya sanya key ya k'ulle, wata loka dake cikin office din ya janye sannan ya d'aga capet wasu takardu ya fiddo na kadarorinsa, da ya boye in bashi ya fad'a maka ba babu yadda za ayi ka fahimci cewa akwai wasu takardu a wajen. Daman ya rarraba takardun ne saboda samun akasi shi yasa ya bar wasu a gida wasu a office, yana dauka ya maida lokar mazauninta ya ajiye, toilet ya shiga ya wanke hannunsa da kura ta taba garin dakko takardun, daukan takardun ya yi ya sanya a wani file ya bude k'ofar ya fito ya k'ulle, Okasha da ke lab'e a windon office d'in daga bayan can ya yi murmushin mugunta, jujjuyawa ya yi ya ga babu wanda ya ganshi dan haka ya fito ya shiga motarsa ya bari sai da su kamar Dr suka fita sannan ya tada motar ya bi bayansu, danja ta tsayar da su Okasha yana saitin motar Dr yana satar kallonsa lokacin da yake saka wasu takardun da ya fito da su daga gida shine yake had'asu a file d'aya .Waya Okasha ya yiwa abokansa ya sanar da su kan cewa su je layin hanyar gidan Dr wanda Dr ke bi su tsaya in da ba mutane motar na zuwa su aiwatar da aikinsu, yana gama fad'a musu ya yi hanyar gidan da suke ajiye mutane in buk'atar hakan ta taso. Dr suna zuwa layin suka ga mota ta sha gabansu kafin me wannan sai ganin mutane sukayi fuskokinsu a rufe, salati Dr da direban suka fara yi kafin mutane su nuna mu su bindiga, shiru sukayi aikwa aka sa direban ya baiwa d'aya daga cikin mutanen tuk'in shi kuma ya shiga d'aya motar suka ja suka tafi,ana fara tafiya suka shak'a musu powder nan take suka fara barci, wata hanya suka d'auka suna gudu kamar masu barin k'asar sai da suka yi tafiya mai d'an nisa can bayan gari kafin suka tsaya a k'ofar wani gida, shiga akayi da Dr da direba aka sanyasu a wani d'aki. 

     Bayan kamar awa d'aya Dr ya kawo hankali nan suka tisa keyarsa akan ya sanya hannu akan takardun da sunan da suke so, ya musu gardama suka hau dukansa da ya ga suna neman halakashi sai ya ce zai yi abin da suke so nan Okasha ya ce ya sanya hannu da sunan SAFWAN  kamar yadda su Ikilima suka buk'ata dan suna so idan SAFWAN ya taso wannan tarin dukiyar ya zama mallakinsa, yanda zasu mora dan basa so a sanya sunansu dan kar a gano su amma SAFWAN ba lallai ne  a gane ba kuma sun san dole ba za a saida kadarorin ba sai da takardun to kafin lokacin da SAFWAN zai girma maganar b'atan takardun ta lafa ka ji tunani irin na Ikilima da y'ar ta ABIDA. Bi ya yi ko ina ya sanya sunan SAFWAN  ya sa hannu sai wurin da Hindatu za ta sa hannu ne kawai ya rage, anan suka buk'aci ya sa hannu ya nuna musu wurin suka ga ansa sunan Hindatu dan haka suka karb'i takardun suka sakesu dan shima direban ya farfado sai dai shi basu masa komai ba. Mukullin motar Dr suka baiwa direban daga nan suka sallamesu haka suka fito jikinsu sanyi k'alaw ,motar suka shiga direba ya mata key suka bar gidan suka kamo hanya  ,sun hau kan kwalta kenan direban na baiwa Dr hak'uri shi dai Dr bai cewa komai dan ba kowa ya ke tunani ba sai Hindatu ya san tunda suka san akwai wurin da za ta sa hannu to tabbas kamar yadda suka kamoshi to tabbas za su nemo ta itama dan haka ma baya son ya kirata a  waya so ya ke sai ya je gida ,dan dole ma a sanya tsaro mai tsanani a gidan sannan duk inda suke sai an nemo su, yana cikin ayyana maganar a ransa  sai ji ya yi motar tana tangal tangal 

"Yallabai motar nan birkinta ba yi kwata-kwata "direban ya ce a kidime dan sai auna arzik'i suke. 

"Innalillahi wa inna ilaihir raji, un kar dai sun kunce birkin ne? "shima Dr ya ce hankali tashe. 

"Walllahi inaga sun since dan bayaji"

"Ya salam ni daman na yi mamakin da suka barmu sikau dan sun san dole za, a sanarwa tsaro ashe su mana abun da suka yi...ai kafin me wannan motar ta tintsira kawai gangarawa suke har dai ta hantsila ta fad'a cikin ruwa. 

 Hindatu kwa ganin Dr bai dawo ba har sha biyu ta wuce gashi ta yi ta kiran wayarsa bata shiga hatta wayar direban ma in ta kira a kashe ake cewa. Ganin haka sai hankalinta ya tashi dan cewa ya yi ta bashi yan mintoci yanzu zaije  ya dawo, daga K'arshe dai ta yanke shawarar bin bayansu zuwa asibitin dan hankalinta ya kwanta, bata yi tunanin kiran IMRAN ba  dan ta san yanzu yana gida bataso ta d'aga masa hankali, fitowa ta yi ta tura FADILA wurin wasa Inda kayan wasanta suke birjik ita da masu kula da ita, direba ta sa ya d'akko mota suka fito dan direbobi ne birjik a gidan suna fitowa, su Okasha da ke lab'e suna lura da duk wani shige da fice na gidan dan ko hatsarin da su Dr suka yi akan idansu dan kwa suna biye da su. Haka suka ringa bin motar har suka kai layin da suka kama su Dr anan suka musu yadda suka yiwa su Dr  haka suka kai su gidan da suka kai su Dr,har dai suka farfado daga K'arshe bayan sun sa Hindatu ta sanya hannu a. jikin takardun, tana ta kuka da rokonsu su fad'a mata inda mijinta yake amma suka k'i, haka suka baiwa direban Mukullin motar ya tafi dan Okasha ya hana a barta su tafi da direban. Domin sun shirya shi da abokan aikin nasa za, a  yiwa Hindatu allurar poison in yaso sai su jefer da gawar a  wajejen gidan a tsinceta wannan plan d'in Okasha ne ya shirya musu shi, haka aka mata alluran haka suka d'auki gawar suka kai ta bakin titi suka yarda suka k'arawa. rigarsu iska. Yan sandan da suka je d'akko wanda aka ce sunyi hatsari da motar ambulance su ne suka tsinci gawar Hindatu,, sun samu motar Dr da gawar  direban amma ba a samu gawar Dr  ba, sannan an samu gawar direban da ya d'akko Hindatu wanda ya je ya bugu da bishiyar maina dan itama motar sai da suka since mata burki suka bashi. 

    Yan sandan sunyi bincike akan gawarwakin amma basu gano komai ba, dan su Okasha sun san aikinsu ba su bar wata alama da za a gano su ba dan tuni ma sun bar garin Kanon dabo amma in kere na yawo zabo na yawo watarana za, a had'u. Itama gawar Hindatu haka aka gama bincike bincike akanta aka je aka binneta acan in da kowa sai ya je Allah sa mu cika da imani ameen. Yanzu dai tsaro sun ce za su tsaurara bincike akan gano wanda suka aikata haka, dan sun gano cewa wasu ne suka aikata haka Ummi Ishalle sai kuka take amma har gwara Hindatu an ga gawarta an sallaceta akan Dr da ko gawarsa ba, a gani ba, ya nitse a cikin ruwan. 

        🅿️4️⃣0️⃣⏩4️⃣1️⃣

   Wani matashi na gani cikin dare ya nufi makabarta, ciki ya shiga yana waige waige alamar rashin gaskiya tattare da shi bin bayansa nake ba tare da ya sani ba, har dai ya je dede kan wasu sabbin kabarbura, haska fitilar wayarsa ya yi a jikin allon da ake rubuta sunan mutum da ranar da ya mutu, sai da ya tabbatar wannan ne kabarin da ya ke nema kafin cikin hanzari da zafin nama ya shiga tone kabarin har sai da ya bud'e kabarin tsaf sannan ya fito da gawar da ke nad'e a cikin likkafani, ajiyeta ya yi a gefe ya  maida komai na kabarin ya rufe ba zaka tab'a cewa an tona ba. Kinkimar gawar ya yi cikin sauri ya fito dan bayaso me gadin makabartar ya ganshi, sai da yayu tafiya mai dan nisa kafin ya zi im da ya yi parkin d'in motarsa yana zuwa ya sanya gawar a bayan motarsa ya shiga ya bar wurin  a 360.hanya ya d'auka sosai wacce za ta kaishi bayan gari sai da ya yi nisa sosai sannan ya samu wuri ya faka motar, cikin hanzari ya fito ya bud'e bayan motar gawar nan ya bud'e ya dakko wata doguwar riga sabuwa a ledarta ya sanya mata ya jefar da likafanin ya gyara mata kwanciya ya shiga motar sai da ya je wata gona da ke d'aya daga cikin ginakin da ke mak'otaka da wudil sannan ya faka motar ya fito da gawar ya  ajiyeta a wurin sannan ya tsugunna akan gawar ya fara magana kamar haka. 

"Na san kina jina dan haka nakeso in miki bayanin abin da ya faru dalla -dalla, na tab'a haduwa da ke a garin Gumel wata rana, na yi sata an kamani yara da manya na ta kallona hakan ya sa na ji ciwo sosai a raina, y'an sandan sun sanya min ankwa kenan sai gaki a mota  kun zo wucewa haka kika sanya direba ya tsaya ki ka fito kika tambayi meke faruwa, anan aka baki labarin abun da ke faruwa, haka kika shiga mota ki ka bi motar yan sandan nan har police station ki ka yi belin d'ina sannan kika taho dani kika mun nasiha akan in bar yin sata in koma karatu na ce miki karatu baya cikin tsarina haka kika d'auki kud'ad'e masu yawa kika bani in je in yi sana, a, wannan abun da kika min ya dad'ad'a min rai amma kuma banyi sana, ar ba, na kashe kud'ad'en to a lokacin da wanda suka bamu aikin nan suka nuna min hotonki ina ganinki na ganeki sai dai babu yadda zanyi insa su fasa k'udurinsu dan ko ban karb'i aikin ba nasan za su samu wasu su basu aikin dan haka na karb'i aikin akan zan kubutar da ke, bayan an kamoki ni na bada shawarar a miki allurar poison haka suka amince ba tare da sun nemi dalili ba. Dan ko da aka tashi sai na ce ni zan miki allurar dan haka sai na canja allurar daga ta poison zuwa wacce za ta sa ki suma na wasu a wanni to shine yanzu na je na tonoki dan haka yanzu idan kin gama dawowa hayyacinki sai ki tafi inda zaki kar ki tab'a komawa gida matsawar kinaso ki rayu da ranki dan wanda suka bamu aikin nan basu da imani za su iya kasheki ko da yaushe ko su sa a kasheki dan haka yanzu sai ki je wani wuri ki cigaba da rayuwarki nagode"Yana gama fad'in haka ya shiga motarsa ya bar wurin a guje.

   Sai da hasken rana ya fito ya haske fuskarta wannan ne dalilin da ya farfado da ita  a hankali -a hankali take bud'e idonta wani haske ta gani gaw wanda ya sa ta yi saurin maida idon ta rufe, jim kad'an ta sake bud'ewa kad'an haka ta dinga yi da kad'an -kad'an har dai ta bud'e idon gaba d'aya. Wurin ta ke bi da kallo har dai ta fahimci a dokar jeji ta ke haka ta tashi ta zauna a hankali ta ke bin jikinta da kallo nan take abin da ya faru da ita ya shiga dawo mata, tun daga lokacin da aka tafi da ita da direba har zuwa lokacin da wannan matashin ke mata bayani, amma bata san ya akayi ba da aka binneta  a matsayin gawa dan bata san me ya gudana ba ta dai ji an fitar da ita daga wani wuri mai mugun matsi da aka sanyata  ,kenan wannan wurin kabari ne, lallai Allah ka rabamu da duhu da kuma azabar kabari ta ce, sai kuma maganganun da matashin ya mata tabbas ta ji maganganunshi, dan lokacin allurar ta saketa hayyyacinta ne kawai bata dawo ba,nan take kuma ta tuno da cewar ta ji matashin nan ya ce mijinta ya mutu, itama dan ya ceceta ne da yanzu kasheta za ayi, nan ta  fara kuka mai tsuma zuciya na rashin mijinta mai sonta da kaunarta, sai kuma ta shiga tunanin halin da IMRAN da kuma FADILA za su shiga su ma tana tsoron kar a cutar da su to shin wanene wannan me sanya a kashesu a kawo masa takardun kadarori?  ya ma akayi ya san da zancen takardun har haka ta faru? lallai akwai lauje cikin nad'i, shin shi ya kauro zaman duniyar ne da ya ke sakawa a karb'o masa abin duniya, haka dai ta yi ta sak'e -sak'e kafin daga bisani ta tashi daker ta tako a  hankali har ta zo bakin titi tsallakawar da za ta yi sai kawai ji ta yi mota ta yi sama da ita. 

"Subhanallah Innalillahi wa inna ilaihir raji, un "Malam inusa da Malam Inuwa suka fad'a a tare ganin sun bige mace wacce ba su ga tahowarta ba sai kawai ganinta sukayi ta hauro tsakiyar titi kafin Malam Inuwa ya taka birki har mai afkuwa ta afku. Haka suka kama ta suka sanya a mota suka nufi gari da ita domin kaita asibiti dan dama ana fitowa daga masallacin asuba suka tafi gonar Malam Habu domin yin gewaya shine haka ta faru a hanyar su ta dawowa. Emergency aka shiga da ita nan take likitoci suka dukufa akanta har dai suka samu nasarar ceto ranta.An sanya mata drip inda kuma aka gane babu jin ciwo a jikin nata, anan ne su  malam suka kira gida suka sanar da iyalansu abin da ya faru, sai wajen azahar matan nasu suka zo da kulolin abinci suka duba jikin Hindatu dan lokacin har drip din ya k'are tana zaune amma bata magana sai dai idan an mata sannu ta gyada kai. Dan gaba d'aya abin duniya ya dameta, wajen karfe biyu na rana aka sallameta suka dawo gida sai dai Hindatu gidan Malam Inuwa aka kaita tare da matar Malam Inuwa a cewar Malam Inuwa  tunda kwanaki ne za ta yi idan warware sai ta kwatanta gidan su a kaita. Haka Malam Habu ma suka shiga gidansu a lokacin Yaya Nana tana tankade garin tuwon dare, sannu da zuwa ta musu da ban gajiya suka amsa fuska sake dan suna jin dad'in zama da ita sosai dan yanzu sun d'auketa a matsayin y'ar su tunda gashi har shekara goma sha biyu amma babu labarin y'an uwanta har sun gaji da cigiya sun hak'ura tfn su  Allah ya bata miji ta yi aure.Nan ta ke tambayar iya Talle mai jikin, ta ce idan ta yi sallar la, asar ta je ta dubota a gidan babanta inuwa, da to ta amsa mata a ladabce, hakan ya sa iya Talle ta ji kamar y'ar da ta haifa. 

   A b'angaren su Ikilima ma kwa tun kan a sanar da su mutuwar su Hindatu Okasha ya sanar da su amma ko  a jikinsu to da me ma zai damesu tunda su suka bada aikin suka kuma ce idan ma kisa ya kama ayi dan haka da ya fad'a musu ma mutuwar cewa sukayi Allah jik'an  rai dan su duniyar ce kawai a gabansu, tunda dai takardu sun zo hannu basu da wata damuwa. Dan Okasha ma bai sanar da su abinda ya yiwa Hindatu ba, dan ya fahimci basu da imani bare tsoron Allah, shi yasa ya kyalesu dan haka da suka baro kano ma Gumel suka zo suka damka musu takardun, sai kuma Ikilima ta ce su koma da dare can gidan Dr ABIDA za ta musu jagora su dakko kud'ad'e a ciki za su sallamesu to komawar da sukayi ne bayan sun d'akko kud'in ba tare da an kamasu ba, dan babu kowa a b'angaren Dr hakane ma ya basu damar cin karansu ba babbaka dan lokacin kowa hankalinsa a tashe ya ke. Kud'ad'en da suka d'akko kimamnin miliyan biyar ne dan haka su Okasha ko kwandala basu baiwa su Ikilima ko kwandala ba dan cewa sukayi ma ba za su karb'a ba, dak'er suka karb'a to bayan sun raba kud'in ne Okasha ya zame jikinsa ba tare da kowa ya  sani ba ya je ya tono mummy Hindatu. 

   Misalin k'arfe biyar na yamma Yaya Nana ta gama komai dan yau bata da zuwa islamiya malamin dake d'aukan class d'insu baya jin dad'i dan haka yau hutu suke. Bayan ta kimtsa  sosai ta yiwa iya Talle sallama domin zuwa gidan Malam Inuwa ta dubo bakuwar da aka kad'e. Da sallama ta shiga gidan ta tsugunna har k'asa ta gaishe da matar Malam Inuwa sannan ta tambayeta me jiki ta amsa mata, d'akin da aka ajiye bakuwar ta nuna mata akan ta shiga ta mata sannu duk da ta san ba amsawa za ta yi ba, sai dai ta ghad'a kai. 

"Assalamu Alaikum "Yaya Nana ta shiga dakin bakinta d'auke da sallama.
        🅿️4️⃣2️⃣⏩4️⃣3️⃣

    "Yaya Nana " Hindatu ta ce tana mik'ewa tsaye daga zaunen da take idonta na zubar da hawaye. 

"Hin...da.. Cewar Yaya Nana tana dafe kanta da ya matuk'ar sara mata ba tare da ta k'arasa sunan Hindatun ba. 

  Tahowa Hindatu ta yi cikin hanzari da zafin nama, kafin ta karasa har Yaya Nana ta tafi luuu za ta fad'i, da azama  Hindatu ta sanya hannu ta tare ta, ta fad'a jikin Hindatu idanunta duk sun wani firfito sun kad'a sunyi jawur sai jan numfashi ta ke da d'ai d'aya. 

"Wayyo Yaya Nana  kar ki mutu ki barni, wayyo Allah " Hindatu ta ce ganin halin da Yaya Nana ta ke ciki. 

 Ganin kirjin Yaya Nana yana sama da kasa alamar numfashinta ya zo kirji, gashi kuma suna neman fad'uwa k'asa sabo da jikin Yaya Nana da ya saki sai Hindatu ta ji ta mata nauyi a hannunta, kwantar da ita ta yi a tsakiyar d'akin, ta hau jijjigata. 

Yaya Nana ki tashi " Hindatu tace da k'arfin gaske, matar Malam Inuwa da fitowarta kenan daga kicin dan tun da Amina (yaya Nana  ) ta shiga d'akin ta tashi ta shiga kicin duba tukunyarta, jiyo muryar Hindatu,ai da sauri ta yi cikin d'akin dan ganewa idonta abin da ke faruwa. Ganin matar da aka kad'e tana kuka tana jijjiga amina yasa gabanta ya yi mummunan fad'uwa dan tunanin da ya fara zuwar mata shine kar dai matar ce ta mata wani abun, dan yanzu rayuwar nan mutum bashi da tabbas kana iya taimakon mutum shi kuma ya zo ya cutar da kai. 

"Menene ya sameta" matar Malam  d'in ta ce itama tana hanzarin tsugunnawa gaban amina da ke kwance k'asa kamar ma ba numfashi.

"Ki taimaka min kar na rasa y'ar uwata"Hindatu ta ce tana sake fashewa da kuka.

Kallon mamaki matar Malam d'in ta mata jin ta kira Amina da y'ar uwarta, amma kuma halin da aminar ke ciki ya hanata tambayar hakan, da sauri ta fito daga d'akin ta dauk'i hijabinta akan igiyar shanya tasa ta nufi waje cikin sauri,tana fita Malam Inuwa da Malam Habu dake zaune kan benci suna magana ganinta a gigice tana d'ago musu hannu suka tashi cikin azama suka nufi inda take, kafin su k'arasa ta juya cikin gidan su ma mara mata baya sukayi hankula tashe dan gaba d'aya tunaninsu wani abun ne ya samu matar nan da suka kad'e dazu. Aikwa tunaninsu ya basu dai dai ganin ta nufi d'akin da aka ajiye bakuwar, suma cikin suka shiga amma abin mamaki sai suka samu sab'anin tunaninsu, dan kuwa sun ga matar da aka kad'e tana kuka tana kiran amina da wani suna wai Yaya Nana, aminar kuma na kwance, tunaninsu gaba d'aya ya tsaya jin tana danganta amitu da y'ar uwarta. Tunanin suka ajiye gefe suka rufu akan Amina nan suka gano halin da Aminar ke ciki, ruwa Malam Inuwa ya sa matar shi ta kawo a kwano nan ya Shiva karanta addu, a a ciki a take suka dukufa wurin yiwa aminar rukiya basu barta 0ba har sai da suka fitar mata da sauran sammun da ke jikinta wanda ya sakata manta komai. Ana gama mata barci ya yi nasarar d'auke ta. 

   Bayan ta farfado daga barcin ne aka zauna a tsakar gida inda aka shimfida tabarmi dan har Iya Talle ma ta zo bayan Malam Habu ya fito daga sallar magrib ya shiga gidan yake fad'a mata, shine ta biyoshi suka taho tare. 

     Kowa ya yi shiru matan suna kan tabarma d'aya mazan ma suna kan tabarma d'aya. Yayin da kowa ya kasa kunne yana sauraron abin da za, a tattauna, yayin da Yaya Nana da mummy Hindatu ke zaune kusa da juna kamar zasu komawa juna ciki. 

"Alhamdulillah, Allah me kowa me komai da ya hadamu a wannan waje, wato yau Allah ya Hadamu da wata daga cikin dangi ko in ce y'an uwan Nana da  muke kiranta da Amina yau gashi mun ga wanda aka santa sanayya ma ta y'an uwantaka, tsawon shekaru goma sha biyu babu wani wanda ya santa bare kuma wanda ya san wanda ya san wani daga cikin danginta. Sannan kuma mun sameta da rashin lafiya irin na hauka, wanda tsananin addu, a da neman magani Allah ya bata lafiya ya warkar da ita  daga halin haukan da ta tsinci kanta wanda ba komai bane San adjutant hakan ba sai sammu akayi wanda bama da sunanta akayi sammun ba kawai dai Allah ya kaddara matane. To sai dai sammun na da wani lakani na ko da mutum ya warke daga halin hauka to babu wani abun da zai sake tunawa daga abin da ya shafesa har sai ya ga wani daga danginsa, to hakan ya nuna mana cewa wannan bakuwar dangin Nana da muka sakawa suna Amina a rashin sanin sunanta" Malam Habu ya kare maganar da jan numfashi.

"Tabbas wannan haka ne  hak'ik'a Allah shi ke yin yadda ya so, gashi yau Allah ya kawo y'ar uwarta har gida cikin hikima da buwaya ta Ubangiji "Malam Inuwa ma yace yana gyara zama.

Shiru ne  ya d'an biyo baya kafin Iya Talle ta ce

"Ina godiya ga Allah da ya kawowa amina ta y'ar uwarta  har gida duk da na saba da ita bama son rabuwa da ita amma hakan ba zai sa mu ji ba dad'i ba, Allah sadata da sauran y'an ubanci lafiya "

"Hakika nagode da irin rik'on da kuka min tun daga lokacin dana tsinci kai na a halin rashin hankali har zuwa samun lafiyata da dawainiya da kuka sha yi dani kawo yau da Allah ya dawo dani cikin hayyyaci na gaba d'aya "Yaya Nana ta fad'i hakan tana jinjina godiyarta ga Allah.

"To nima dai godiyar zan yiwa Ubangiji Allah ka k'ara tsare bayinka daga sharri mutum da aljan"CewarMatar Malam Inuwa.

To ke bakuwar mu baki ce komai ba, duk da har yanzu kina zubar da hawaye, amma  ya ci ace kin hak'ura hakan nan tunda gashi Allah ya hadaki y'ar uwarki amma kuma har yanzu baki ce komai ba, kina cikin damuwa, ya kamata ki mana bayanin barowarki gida har Allah ya kaddara haduwarmu muka bigeki a mota"malam Inuwa yace yana maida hankalinsa kan mummy Hindatu. 

   A nan mummy Hindatu ta d'akko labarin abin da ya faru tun daga fitar Dr Ayuba ya tafi d'akko takardu har kawo tonota a kabari da tasowarta daga inda Okasha ya ajiyeta suka kadeta. 

  Salati gaba d'aya mutanen wurin suka d'auka jin wani rashin imani da aka aikatawa su mummy Hindatu, duk da ba, a san ko su waye ba. 

   Jin wannan batu yasa su Malam Habu da Malam Inuwa suka yanke shawarar mummy Hindatu da Yaya Nana su zauna anan hannunsu sai komai ya lafa tunda kowa ya manta da batun Nana bare kuma Hindatun da aka san ta mutu an binneta, haka kuwa suka amince suka zauna a  hannunsu sai dai damuwar da ba a rasa ba.

     *DR AYUBA*

   Wani dattijo ne ya je gonarsa da sassafe bayan ya gama d'an abin da zai yi sai ya karasa bakin ruwa domin wanke jikinsa dan bai so ya shiga cikin gari da k'ura a jikinsa, bayan ya gama wanke jikinsa tas kamar an ce waiga gefen hagun dinka aikuwa ya hangi mutum kwance a bakin ruwa, da sauri ya yi wurin da ya hango mutum kwance, yana zuwa ya ga mutum ne namiji kwance kamar ma baya numfashi. Jijjigashi ya shiga yi ganin alamun daga cikin ruwan yake sai kuma goshinsa kamar dai kujewa, da kuma yankan gilas, wannan ya tabbatarwa da dattijon nan cewa watakila hatsari ya yi ya fad'a ruwa ko kuma wasu mararsa imanin ne suka kaaheshi suka jefashi ruwa shine ruwan ya taho dashi nan. Danna masa kirji ya shiga yi tare da cikin sa aikuwa ruwa kamar jira suke suka fara kwaranyowa kamar anbude famfo, haka ya dinga yiwa bawam Allah n nan har ya cire rai daga cewa ya mutu sai kawai ya fara tari, tari yake sosai na ruwan da ya shak'a, mutumin nan da ake kira da suna liman, ya shiga yiwa Allah godiya ganin mutimin da ya tsinta  a bakin ruwa bai mutu ba, sai dai har yanzu bai dawo hayyacinsa ba, sai dai yana numfashi a wahale, haka ya waiwaya gabas da arewa bai ga kowa ba da zai taimaka masa su dauk'i mutumin domin ya kaishi gidansa har Allah ya bashi lpia. Yana nan yana saka a ransa dan bai so ya tafi ya barshi a wurin gashi kuma ba zai iya daukan sa ba, zuwa can ya hangi wata amalaken shanu ta tunkaro wurinsa, a haka ya bari har mai amalanken ya k'araso zai wuce inda malam liman d'in yake d'aga masa hannu ya yi kafin daga bisani ya hangoshi haka ya masa bayani dan d'an cikin k'auyen ne, da farko k'i ya yi su taimaka masa amma kuma daga bisani sai ya yarda suka daukeshi suka sakashi a amalanken suka kama hanyar cikin gari, mai amalenken na kora shanu liman kuma da Dr Ayuba a baya. Suna zuwa aka shiga dashi gidan Malam Liman matar liman din ta shimfida musu tabarma aka kwantar dashi, shi kuma mai amalenken ya musu sallama ya tafi Malam liman ya masa godiya kafin kuma ya kira wani mai kemis na kauyen ya zo ya basu magana sannan aka sanya masa garwashi a wani d'aki aka shigar dashi domin ya ji dumin wuta saboda sanyin ruwa ya ratsashi. 

   Bayan kwana biyu Dr ya warware kuma ya baiwa su liman labarin komai a inda suka dinga kwantar masa da hankali, haka suka shawarceshi akan ya zauna ya kwan biyu anan dan ya fita daga cikin mutanen da y'an ta, addar nan za su kashe dan yanzu sun dauka ya mutu ne amma idan ya dad'e lokacin sun manta da shi sai ya koma cikin iyalansa, duk da ya basu labarin cewar zasu iya zuwa wurin matarsa shi kuma baya so su cutar da ita, haka dai suka bashi baki har suka samu ya hakura dan yana ganin girmansu sosai. 

    Tun kafin ayi bakwai su Ikilima da kande da ABIDA suka je suka sanya aka rufe bakin duk wanda zai nemi takardun kadarorin Dr suka kuma sa aka rufewa IMRAN baki akan kar ya nemi a bar  masa FADILA a hannunsa sun fi so a tafi  da ita kukayasku ta tashi cikin tsananin  tsangwama da damuwa ta tashi babu kulawa babu gata dan basu baro wurin boka ba sai da suka sa aka fitar da yarinyar daga ran malam Buba da Ummi Ishalle da kuma iyaye da kakannin Dr.( wannan rashin imani da yawa yake) 

Haka ummi Ishalle ta tafi da FADILA garin kukayasku lokacin da akayi arba,, in d'in mummy Hindatu,, dan ita anan aka barta har akayi arba, in kafin ta tafi da FADILA.Tun da FADILA ta koma kukayasku ta shiga damuwa ga rashin iyaye ga kyara da tsangwama daga Umma Kanden dan ABIDA takanas take tahowa kukayasku ta yi sati biyu dan kawai ta hana rayuwar FADILA sakat, amma Ummi Ishalle bata cewa komai yo an rufe musu baki daga ita har Malam d'in, kai hatta gashi da FADILA ke dashi sai da ABIDA ta sanya almakashi ta aske tas kuma wannan umarnin daga ikilima yake, haka rayuwar FADILA ta kasance dan abinci ma bata samun na kirki haka ta zauna kullum tana kuka tana tuna rayuwarta ta baya tana kuma tuna iyayenta da yadda suka nuna mata soyayya da kulawa haka ta hak'ura ta zauna sai dai bata wasa da sallah ko da wasa. Alkalamina bazai iya fasalta muku irin ukubar da rayuwar FADILA ta fuskanta ba a hannun mutanen nan marassa imani wato Umma Kanden, Mama Ikilima da kuma ABIDA.

   Shema, u ta haihu a inda ta haifi d'iyarta mace, aka sanya mata suna SAFNA, bak'in ciki gun su Ikilima ba a magana, SAFWAN yana son yarinyar sosai inda babu scul to za ka sameshi rik'e da ita Ikilima da ABIDA har sun gaji sun k'yaleshi. 

     BAYAN SHEKARA UKU

YAya Nana da mummy Hindatu na gani suna ta shiri, saboda za su je wani kauye garin su malam Habu inda yayansa ke zaune da iyalimshi dan gobe yake so su tafi kukayaskudomin dai kowacce k'ura ce ke tashi yanzu ta lafa dan haka ma yake so su je su gaishe da yayan nashi duk da dai ba wani saninsa sukayi ba sai dai idan ya zo nan suna ganinshi, yanzu shima malam Habu yana da mota golf ya siya dan amfanin yau da kullum. Sun tafi iya Talle a gaba a inda su Yaya Nana suke a baya. Haka suka isa kauyen lafiya lau bayan an gaisa sun sha fura, anan Yaya liman ke baiwa dan iwansa labarin wani bawan Allah da ke zaune a a hannunsa tsawon shekaru uku dan dama basun had'u sun zauna haka ba a kwana kusa ba amma shi Yaya liman d'in ya san da zaman su Yaya Nana a hannun malam Habu. Anan liman ya kira Dr akan ya fito daga d'akin su gaisa dan tun da suka zo bai fito ba dann in ba masallaci ba baya zuwa ko ina koyaushe yana d'aki yana karatu ko nafilfili akan Allah ya tsare masa iyalensa aduk imda suke. Yana fitowa idanunsu suka sarke da na juna shi da matarsa abin alfahrinsa nan aka jimanta abinda ya faru itama ta bashi gaba d'aya labarin abin da ya faru da ita, sosai ya kuka jin wai har binneta an yi kuma ya shiga damuwa jin itama bata gida sai tausayin y'ar sa tilo ya kamashi wato FADILA, shin a wane  hali ta ke tsawon wadannan shekaru uku?  gaba d'aya ya ji hankalinsa ya yi gida har ma yana ganin kamar ba zai iya juewa ba zuwa goben kamar yadda su Malam Habu da Malam liman suka yanke shawarar a had'u gaba d'aya goben a tafi kukayasku har Dr. Haka aka yanke shawarar cewa su Dr za su tafi in yaso suma su Yaya Nana su tafi daga can wudil d'in in yaso sai su had'u acan. 

    *RANA BATA K'ARYA* 

    Washe gari Misalin k'arfe goma na safe motoci biyu golf, d'aya na d'auke da  Yaya Nana, Mummy Hindatu sai Malam Habu  da ke jan su, d'aya kuma tana d'auke da Iya Talle, matar Malam Inuwa, sai Malam Inuwan a gaba a inda wani abokinsu da ke hayar mota yake ja sabo da shatar motar sukayi. Sun iso kukayasku  sun fara fitowa kenan sai ga motar su Malam liman ma ta tsaya, Malam liman d'in ne a bayan motar shi da matarsa sai Dr da  direban da ya kawosu. Duk sun tsaya ana shawarar yadda za, ayi dan ba, aso mutane su tsorata in suka ga mummy Hindatu dan kowa ya san ta mutu sannan kuma itama Yaya Nana sun dad'e ba su ganta ba. Ana haka sai ga Malam Buba ya fito ranshi a bace sanandin shari, ar da aka kirawoshi akan ya zo ya yi a cikin gida wai Ikilima ce ta watsawa FADILA wani ruwa a cikin wata gora nan take wasu manyan kuraje suka baibaye mata jikin, shine dan ummi Ishalle ta yi magana Ikilima take mata fitsarar data saba, dama jiya suka dawo daga inda suka karb'o maganin shine suka biyo ta gidan dan su aiwatar da aikin su ga yadda maganin zai yi, yanzu ma Malam d'in fitowa ya yi zai sha iska dan gaba d'aya ya rasa me ke masa dad'i ganin sun kasa rik'e marainiyar Allah. Yana fitowa idanunsu suka sarke da na mummy Hindatu sai kuma ya ga Dr, bai gama mamaki ba ya ga Yaya Nana. Tsayawa ya yi a inda yake yana addu, a tare da jero sunayen Allah dan shi ya d'auka ma ko tunanin su da ya yi yanzu akan k'in rike musu y'a shine ya sa zuciyarsa ke masa gizo, amma rufe ido da ya yi ya bud'e ya ga kuma suna nan sai kawai ya fara tunanin ko dai ya samu tabin hankali ko kuma dai ya kusa mutuwa tunda ance in kana ganin matattu to kai ma ka kusa mutuwa, dan ya san dai da  dr kad'ai ya gani bazai kawo komai a kai ba, dan dama bai ga gawarsa ba amma da hannunsa ya saka Hindatu a kabari, ita kuma Nana ya dad'e bai san ma inda take ba tsawon shekara uku ya tunota amma sai mijinta ma yake zuwa nemanta sai daga baya suka gane ashe ta dad'e bata tare dasu.Sai kawai suka dage da addu, a akan Allah bayyyanata dan sun fahimci aikin asiri ne. 

 "Kar kayi tunanin komai amsar komai tana wurinmu kawai ka bamu dama dan duk cikinsu babu wanda ya mutu har Hindatu, ka bamu dama mu maka bayani "Cewar Malam liman da ya fahimci halin da Malam buba ya shiga.
        🅿️4️⃣4️⃣⏩4️⃣5️⃣

"Bismillanku"Malam Buba ya ce yana juyawa suka mara masa baya, a zauren gidan ya musu masauki dan dama manyan tabarmine a zaure  a shimfide, da yake zauren na da girma sosai hanyar wucewa ce  kawai babu tabarma, bayan kowa ya zazzauna Malam liman ya ce a sanarwa kowa na gidan ya zo domin ayi magana a gaban kowa, haka Malam ya shiga gidan ya sanar da su cewa suna da  baki kowa yazo zaure, haka Malam buba ya yiwa kakan Dr waya cewa yazo shi da iyalansa akwai muhimmin abu a gidansa, daman iyayen na Dr  sun zo biki garin haka suka taho dan ganin abin da ke faruwa. Ummi Ishalle ce a gaba ta shigo bakinta d'auke da sallama, ta samu wuri ta zauna ta gaishe da su bata gane Nana da Hindatu ba da yake suna daga can k'arshen zauren kuma da d'an duhu, sai ga ABIDA da umma kande sai Ikilima da itace shigowar K'arshe ta tsaya can tana yiwa FADILA masifa wai karta k'ara taba musu komai na gidan sbd gaba d'aya kurajen babu masakar tsinke, sai durar ruwa suke abin tausayi. Sun zazzauna cikinsu babu wanda ya gaishe da bak'in bare ya musu sannu da zuwa suma ba su gane si Nana ba dan duhun zauren shikwa dr dama kai ya Sunkuyar ba wanda ma ya kawo aka,, Ikilima da ABIDA aka nunawa can gefen inda su Nana suke zaune sbd iyalan gidan su Dr da suka shigo aka basu waje kowa ya zauna aka gaggaisa kowa ya kasa kunne yana sauraron banda malam buba dake jiran jin bayani dan shi ya ga kowa. Ikilima ce da shegen tsegumi ta kurawa matan nan biyu da suka zauna kusa da su aikwa idanunta ya sauka akan mummy Hindatu cikin azama ta matsa sai kuma ta fara karkarwa da sumbatu

"wayyo dan Allah fatalwa karki kasheni, ki min rai wlh bazan sake abinda nayi ba, dan Allah karki ke tsoratani wlh dama Umma Kanden  ke sakani komai na biye-biyen bokaye akan neman duniya itace kuma ke nuna min in tsaneki tun tasowarmu itake cewa inke nuna miki y'an ubancin ke ba me k'aunata bace wlh bayin kaina bane duk zugarta ce, kuma wlh ko takardun kadarorin mijinki dana sa aka karbo suna nan a gida  a ajje babu abin da na musu in ma so kike in maida sai in mayar da kaina nidai kiyi hak'uri kar in ke ganin fatalwarki, wlh ko yau ma ruwan sammun dana watsawa yarki umma kande ta sakani akan tunda baki raye kowane y'an ubancin ya koma kan yarki ita tasa akayi asiri aka d'auke hankalin Malam dana IMRAN dana Ummi Ishalle dan kawai yarinyarta taso babu gata" haka nan Ikilima ke ta faman zayyano abubuwan da sukayi ta yi a rayuwa har wanda suka saka IMRAN yaki ke duk wani tsubbu da makirci da sukayi sai da ikilima ta fad'a, tanayi tana rarrabewa a jikin bango kamar kadangaruwa, hakan da ta yi shi ya ankarar da kowa cewa Hindatu na wurin, kai hatta yaya Nana da kowa mutuwar tsaye sukayi jin sune silar b'atan yaya Nana, kowa ya ga Dr amma umma kande sai zare ido take har da sakin fitsari ganin mummy Hindatu wai ita dole ta ga fatalwa, anan itama ta ringa zayyano nata har asirin micijin da aka sanyawa ummi Ishalle sai data fad'a. Dak'er suka yarda sukayi shiru dan ABIDA ma sai fad'in wasu take gashi sun kasa tashi dan duk a tsure suke suna ganin idan sun gudu ma zasu ganta a duk in da suka je. Nan dai akayi shiru Malam liman ya zayyana komai da komai, banda kabbara babu abinda kake ji, sai kuma jikin su umma kande da ABIDA da Ikilima ya yi sanyi jin ba fatalwa bace gashi kuma sun tonawa kansu asiri, haka dai akayi shiru, sai Yaya Nana ta ce tana da magana bayan an bata dama sai ta ce. 

"Dama batun y'ar gidan Hindatu nakeso in yi na ji ana cewa y'ar ta aka watsawa, ruwa, sannan kuma Hindatun ta fad'a min cewa haihuwarta d'aya, ko zaman da mukayi a wudil idan na tambayeta ina d'ana sai ta ce yana lpia to shine nakeso in sani wace y'a ce ake magana "

  haka aka bayyanawa yaya Nana komai anan ta ce tana da magana. 

   *DARA TACI GIDA* 

    *SHARRI DAN AIKENE* 

   *IN ZA KA GINA. RAMIN* *MUGUNT* 

   " A sani na Hindatu d'a namiji ta haifa, ita kuma Ikilima y'a mace ta haifa kuma ni da na kawo yaran ban bamcewa su ABIDA cewa ga jinsin da kowacce ta haifa ba, amma ai ita me karbar haihuwar ta san cewa  ga abinda kowacce ta haifa mesa bata banbance ba"yaya nana ta fad'a tana kallon Hindatu, kowa ya saki baki da mamaki kalaman da suke fitowa daga bakin yaya Nana, wani uban ihu Ikilima ta kurma nan ta hau zage zage akan cewa karya yaya nana take, aka dinga tafka musu anan Dr ya tambayeta ko ta san sunan matar data karb'i haihuwar fad'a masa ta yi dan bata manta ba, wayar Malam buba ya karb'a ya kira IMRAN ya sanar dashi ya je ya sanar da shugaban asibitin shi ya aikoshi a tafi da metron d'in ,sosai IMRAN ya shiga farinciki jin muryar dr yana ji dama  a jikinsa dr bai mutu ba ,haka ya d'akok matar nan ya biya gida ya dakko iyalinsa suka tasamma kukayasku matar tana ta fargaba, amma ta wani sashen tana murna dan tunaninta ko haihuwa za ta  karb'a shisa shugaban asibiti ya bada sunanta na ce  hmmmm. 

     a can ma kukayasku Malam buba kiran Aliyu ya yi mijin Ikilima akan ya dakko duk iyalinsa su taho kukayasku, haka kwa akayi sai gashi ya zo shi da  shema, u, SAFWAN sai kuma SAFNA  wacce ke da shekaru uku kyakkyawar yarinya son kowa k'in wanda ya rasa. Suna zuwa mummy Hindatu da Dr na kallon SAFWAN  suka gano tsananin kamar da yake yi da Dr komai nashi har tafiyar irin na Dr ne, wanda  a da basu ga hakan ba, bayan zuwan su Aliyun  da kamar awa d'aya sai ga su IMRAN sun k'araso, Aliyu  ya ji miyagun aiyukan da matarsa Ikilima da y'ar  sa ABIDA, ta aikata ya kuma yi ce Allah shiryesu dan ba zai musu baki ba,dan laifin duo na  umma kande ne ita d'ora Ikilima akan mummunar akidarta, itama ta yiwa ABIDA tarbiyar da aka bata kenan,shima da lefinsa da ya   zab'i Ikilima a matsayin matarsa yana da kyau mu zab'i abokan zama nagari dan su dora mana yara akan tarbiya da turba tagari.

  An tambayi matar ta tabbatar da cewa haka zancen yake kawai ta banbantawa su Ikilima y'ay'an ne jin an ce mijin Hindatu yana da arzik'i kuma wannan ce haihuwarta ta farko hakan ya sa ta ji kyashi da Hassada shi yasa ta ce mace Hindatun ta haifa dan kar su samu gado idan Dr ya mutu, su samu kaso mai yawa kinga idan macece ba za su samu wani gado mai yawa ba kamar na d'a namiji, anan matar ta nemi yafiyar Dr da Hindatu suka yafe mata, nan take Aliyu ya  dankara Ikilima saki har uku, sannan ya mik'awa su Hindatu  SAFWAN ya kumskuma sa  aka kira masa FADILA tana fitowa kowa sai da ya zubar da hawaye dan tausayinta, Ikilima kwa sai rusa kuka take ganin yadda ta maida y'arta ta cikinta da hannunta, ga muguwar azabar da suka sha dandana mata duk a rashin sani.haka Malam liman yasa hannu a aljihu ya fito da wani kullin magani aka bashi ruwa ya zuba ya yi addu, a ya watsa wa FADILA ruwan sai gashi kurajen sun bata bat, yace yayi ne dan fa FADILA da Aliyu ba dan Ikilima ba dan da a jikinta kurajen suke sai dai ta dandana kudarta tunda babu imanj a zuciyarta. Haka Aliyu ya tafi da FADILA da shema, u, SAFNA kwa dak'er ta yarda sai SAFWAN take yiwa kuka haka suka tafi shima ranshi  babu dad'i dan da su ya saba.Malam buba ya kira mijin yaya Nana a waya ya sanar dashi komai shima beyi kasa a gwaiwa ba ya zo ya tafi da matarsa, Malam buba ma ya saki umma kande saki uku kuka da magiya amma yaki ya saurareta haka yace su fice masa daga gida ita da Ikilima, haka Aliyu na zuwa gida ya dakko takardun kadarorin Dr gaba d'aya a d'akin Ikilima ya  kawowa Dr sosai sukayi mamaki da yadda abun ya kasance gashj dai Ikilima ta sa an sanya sunan SAFWAN a jikin takardun ba tare da ta san dama ba danta bane, gashi shi kuma Dr burinsa ya cika na son mallakawa dansa takardun kadarori gashi ba sai an sha wahalar canjawa ba Allah kenan. 

      *BAYAN SHEKARA 18***

   Rayuwa taci gaba da kasancewa cikin farinciki da kwanciyar hankali, Yaya Nana  y'ay'anta uku, biyu maza  d'aya mace, Mummy Hindatu ta sake haihuwar yan biyu duk mata hassana da husaina, IMRAN ma yanzu yayansa hudu, sai shema, u data kara biyu, ABIDA ta samu wani mutum mai mata biyu ta je a ta uku yanzu duniya ta ta koya mata hankali. Umma Kanden mutuwar barin jiki ta sanya daga karshe tayi ta jinya har tace ga garinku nan,, ilkilma  ce  mota ta kadeta har aka yanke mata kafa d'aya yanzu tana nan tana tafiya da sanda Duniya kenan. 

  Anyi bikin SAFWAN da SAFNA auren soyayya auren gata,auren da kowa ke alfahri da shi, sun zauna cikin farinciki da kulawa da junansu, haka sukayiSukayi tahayayyafa suna rike zumunci.

 Alhamdulillah anan na kawo k'arshen wannan littafi nawa  y'an ubancin  abin danayi kuskure Allah gafartamin na fadakarwa Allah hadamu a ladan,godiya da dimbin yabo ga masoya da suka yi ta bibiyar wannan labari tun daga farko har K'arshe, sannan ina jinjina ga masoyana da suka jure yimin sharshi, har karshen buk din ina godiya bazan taba manta soyayyar ku b.
